
ՀԵՂԻՆԱԿՆԵՐԻ ԿՈՂՄԻՑ 

 
2013 թ. դեկտեմբերին «Ամբերդ» հետազոտական կենտրոնում 

ամփոփվեց ՀՊՏՀ մագիստրոսների՝ աշխարհի մի շարք առաջա-
տար համալսարաններում գործող ուղեղային կենտրոններին նվիր-
ված հետազոտությունը, որը հրատարակվեց 2014 թ. («Արտասահ-
մանյան առաջատար համալսարանական «ուղեղային կենտրոննե-
րի» գործունեության ուսումնասիրությունն ու լավագույն փորձի 
ներդրման հնարավորությունները ՀՀ-ում» («Ամբերդ» մատենաշար, 
N 14)): Դրանով տրվեց «Ամբերդում» ուղեղային կենտրոնների 
ուսումնասիրությունների շղթայի մեկնարկը: Այդ շղթայի երկրորդ 
փուլն էր 2015 թ. կատարված՝ «Հայաստանի բուհական վերլուծա-
կան կենտրոնները» աշխատանքը («Ամբերդ» մատենաշար, N 27), 
որն իրականացվեց «Ամբերդ» հետազոտական կենտրոնի «Ազգային 
անվտանգության հետազոտություններ» ծրագրի և «Նորավանք» 
գիտակրթական հիմնադրամի փորձագետների կողմից՝ «Տա-
րածաշրջանի վերլուծական կենտրոնները» համատեղ ուսումնա-
սիրության շրջանակներում: Այս աշխատանքին հաջորդեց «Չինաս-
տանի ուղեղային կենտրոնները» հետազոտությունը («Ամբերդ» մա-
տենաշար, N 29): Թերևս, վերոնշյալի ինքնատիպ ամփոփումը դար-
ձավ «Ուղեղային կենտրոններն արդի քաղաքական գործընթաց-
ներում» աշխատանքը («Ամբերդ» մատենաշար, N33, 2016 թ.), 
որտեղ հետազոտական խումբը, ի թիվս տարբեր եզրակացություն-
ների, առաջարկում էր հայկական բուհերում ներդնել «Ուղեղային 
կենտրոններ և փորձագիտություն» դասընթացը, որը հնարավորու-
թյուն կտա ուսանողներին ծանոթացնելու տվյալ ոլորտի միջազ-
գային առաջավոր փորձին և ՀՀ-ում դրա տեղայնացման հնարա-
վորություններին: Այդ խնդրի իրագործման նպատակով էլ ձեռնա-
մուխ եղանք ընթերցողին ներկայացվող սույն ձեռնարկի ստեղծ-
մանը, որն իր տեսակի մեջ առաջինն է Հայաստանում: Հուսով ենք՝ 
ներկայացվող աշխատանքը հետաքրքրություն կառաջացնի համա-
պատասխան փորձագիտական շրջանակներում և հիմք կհանդի-
սանա այս ոլորտում հետագա ուսումնասիրությունների համար: 

ՆԵՐԱԾՈՒԹՅՈՒՆ 
 

Ժամանակակից միջազգային հարաբերությունների համակար-

գին բնորոշ են շարժունության բարձր աստիճանը և փոփոխու-

թյունների սրընթաց դինամիկան: Այդ գործընթացներում առավե-

լություն են ստանում այն պետությունները, որոնք ընդունակ են 

ակնթարթորեն արձագանքելու տեղի ունեցող փոխակերպումնե-

րին, արագորեն հարմարվելու նոր մարտահրավերներին, յուրաց-

նելու անընդհատ ծագող նոր «խաղի կանոնները»` հաշվարկելով 

նպատակներն ու ռեսուրսները, օգտագործելով իրենց տնտեսական, 

քաղաքական, տեղեկատվական ու ինտելեկտուալ հնարավորու-

թյունները: Այդ պայմաններում պետությունները գործադրում են 

բոլոր ջանքերը՝ ստեղծելու միջազգային գործունեության առանց-

քային հարցերի վերաբերյալ որոշումների նախապատրաստման, 

ընդունման ու առաջքաշման բարձրորակ մեխանիզմներ, որոնք, 

որպես կանոն, ունեն խորհրդակցական բնույթ, բնութագրվում են 

արտաքին քաղաքականության շատ սուբյեկտների ներգրավվածու-

թյամբ և հենվում են ինչպես վերլուծական մշակումների, այնպես էլ 

հիմնավոր գիտական փորձագիտության վրա: 

Արդի աշխարհում համաշխարհային, տարածաշրջանային և 

պետական քաղաքականության ինտելեկտուալ ապահովման գործ-

ընթացում աստիճանաբար մեծանում է հետազոտական հատուկ 

կառույցների, այսպես կոչված` ուղեղային կենտրոնների (Think 

Tanks) դերակատարությունը: Ընդհանուր առմամբ, տարբեր երկրնե-

րում ուղեղային կենտրոնների ի հայտ գալը և զարգացումը պայմա-

նավորված են երկրի ինտելեկտուալ ներուժի համախմբմամբ, 

հասարակական, քաղաքական, տնտեսական հիմնախնդիրների 

լուծման և որոշումների կայացման գործընթացներում այդ ներուժի 

կիրառման անհրաժեշտության գիտակցմամբ և համապատասխան 

կառույցների՝ հասարակական կարծիքի ձևավորման վրա ազդելու 

ձգտմամբ: Որպես հանգուցային կետեր ապահովելով 

ակադեմիական/փորձագիտական հանրությունների և պետական 

իշխանության համագործակցությունը` ուղեղային կենտրոններն 

իրականացնում են հետազոտական աշխատանք հասա-

րակայնորեն նշանակալի հիմնախնդիրների (քաղաքական, տնտե-

սական, սոցիալական և այլն) լուծման ուղղությամբ, անցկացնում 

են կառավարական մարմինների ընդունած որոշումների և նախա-

գծերի, նորմատիվ ակտերի ու ծրագրերի փորձաքննություն, մա-

տուցում են խորհրդատվական ծառայություններ: 

«Ուղեղային կենտրոնները քաղաքական համակարգում» ձեռ-

նարկի խնդիրն է ուսանողներին հաղորդել գիտական պատկերա-

ցումներ քաղաքականության վրա ներգործող կենտրոնների գոր-

ծունեության առանձնահատկությունների մասին, հետապնդելով, 

մասնավորապես, հետևյալ նպատակները. 

▪ տեղեկություններ փոխանցել ժամանակակից հասարակու-

թյան մեջ տեղի ունեցող սոցիալ-քաղաքական և տնտեսաքա-

ղաքական գործընթացների ու երևույթների, ՀՀ-ում առկա 

սոցիալ-քաղաքական հիմնախնդիրների վերաբերյալ, 

▪ հնարավորություն տալ լավ կողմնորոշվելու պետության սո-

ցիալ-տնտեսական քաղաքականության հայեցակարգային 

մոտեցումներում, տիրապետելու քաղաքական հիմնախնդիր-

ների մեթոդաբանական վերլուծության հիմունքներին և օգ-

տագործելու այդ հմտություններն իրենց մասնագիտական 

գործունեության մեջ, 

▪ լուսաբանել տարբեր նախագծերի ու ծրագրերի մշակման և 

իրականացման գործընթացներում փորձագիտական մաս-

նակցության, ինչպես նաև քաղաքական որոշումներ ընդունե-

լիս` փորձագիտական հանրության ազդեցության ձևերն ու 

մեթոդները, 

▪ սովորեցնել դասակարգել կենտրոնների տեսակներն ըստ 

քաղաքական գործընթացում իրենց ունեցած դերի և ուղղվա-

ծության, 

▪ ծանոթացնել հայկական ու օտարերկրյա վերլուծական կենտ-

րոններին, որոնք հավակնում են ազդեցություն ունենալ 

քաղաքական դաշտում և նկատելիորեն ներգործում են ար-

տաքին քաղաքական որոշումների ընդունման և երկրի ներ-

քաղաքական գործընթացների վրա, 

▪ դիտարկել հայաստանյան վերլուծական կենտրոնների գոր-

ծունեությունը՝ գնահատելով դրանց դերակատարումը քաղա-

քական ասպարեզում: 

ԳԼՈՒԽ 1 

ՈՒՂԵՂԱՅԻՆ ԿԵՆՏՐՈՆՆԵՐ. 

ՀԱՍԿԱՑՈՒԹՅՈՒՆԸ, ԾԱԳՈՒՄՆ ՈՒ 

ԶԱՐԳԱՑՄԱՆ ՓՈՒԼԵՐԸ 
 

1.1  «ՈՒՂԵՂԱՅԻՆ ԿԵՆՏՐՈՆ» (THINK TANK) 
ՀԱՍԿԱՑՈՒԹՅՈՒՆԸ ՔԱՂԱՔԱԳԻՏԱԿԱՆ 
ԳՐԱԿԱՆՈՒԹՅԱՆ ՄԵՋ 

 

Ուղեղային կենտրոնները պետության՝ որոշումների ըն-

դունման համակարգի շղթայի օղակներից մեկն են, ինքնատիպ 

հանգուցային կետեր այն սոցիալական գործընթացի կառուցված-

քում, որը կարելի է անվանել սոցիալական ինժեներիա, այսինքն` 

հասարակության բարեփոխման ուղղությամբ կատարվող գործի-

քային ու տեխնոլոգիական աշխատանք, որը, որպես կանոն, անց-

կացվում է բացահայտորեն և ներգրավում այս կամ այն բնագավա-

ռի փորձագետներին, վերլուծաբաններին, ակադեմիական ոլորտի 

ներկայացուցիչներին՝ հրապարակելով և հանրայնացնելով ստաց-

ված արդյունքները:  

Գրականության մեջ, «ուղեղային կենտրոնին» զուգահեռ, գոր-

ծածվում են նաև «մտքի ֆաբրիկա», «ուղեղային տրեստ», «վերլու-

ծական կենտրոն», «հետազոտական կենտրոն» և այլ հասկացու-

թյուններ: «Ուղեղային կենտրոն» անվանումն ընդգծում է հետևյալ 

սոցիալական գործառույթը. որևէ հաստատությունում հատուկ գի-

տելիքներ կրող մասնագետների (ուղեղների) խտացում, կենտրո-

նացում, որոնք մշակում են սեփական սոցիալական ռազմավարու-

թյունները, դրանք արտահայտում կարևոր օրենսդրական կամ գոր-

ծադիր որոշումների ընդունման վրա որոշակի ազդեցությամբ: 

Ուղեղային կենտրոնները, իրականացնելով տարբեր նախագծեր 

հանրային քաղաքականության ոլորտում, հանդես են գալիս որպես 

միջնորդներ իշխանական կառույցների, գործարար շրջանակների և 

ակադեմիական հանրության միջև: «Մտքի ֆաբրիկա» անվանումը 

մատնանշում է, որ արտադրության տվյալ տեսակն ունի ին-

դուստրիայի ձև, քանի որ կիրառում է որոշակի, կրկնվող և զանգ-

վածային տեխնոլոգիաներ: 

 «Ուղեղային կենտրոն» եզրույթը ծագում է անգլերեն «Think 

Tank» բառակապակցությունից, որը բառացիորեն կարելի է թարգ-

մանել որպես «գաղափարների պահեստ»: Դա առաջին անգամ գոր-

ծածել է ամերիկացի լրագրող Ալեն Ուայթը (Allen White)՝ 1903 թ. 

մարտի 21-ին «Saturday Evening Post» ամսագրում տպագրած իր 

հոդվածում: Արտահայտությունը թևավոր դարձավ այն բանից հե-

տո, երբ ամերիկացի մեկ այլ լրագրող` Ջեյմս Մ. Կիրանը (James M. 

Kiran), «The New York Times» թերթում հրատարակեց հոդված, որ-

տեղ «ուղեղային տրեստ» (Brain Trust) անվանեց մի խումբ խորհըր-

դական-պրոֆեսորների, որոնք 1932 թ. նախագահական ընտ-

րություններում նպաստել էին Ֆրանկլին Ռուզվելտի հաղթանակին: 

Այսպիսով՝ այս բառակապակցությունն օգտագործվել է դեռևս XX 

դարի առաջին կեսին պետական վերլուծական կառույցների բնո-

րոշման համար: Այնուհետև «ուղեղային տրեստ» կոչվեց ոչ միայն 

խորհրդականների այդ խումբը, այլև փորձագետների ամեն մի 

հանրություն, որը համատեղ մշակում էր նոր նախագծեր, առա-

ջարկում նոր գաղափարներ, փնտրում առաջադրված խնդիրների 

լուծման միջոցներ: ԱՄՆ-ում 1940-ական թվականներին «ուղե-

ղային կենտրոն» ասելով հասկանում էին նաև պաշտպանված շի-

նություն, որտեղ հավաքվում էին փորձագետներն ու զինվորական-

ները քննարկումներ և բանավեճեր կազմակերպելու նպատակով: 

Հետագայում «Think Tank» բառակապակցության նշանակու-

թյունն աստիճանաբար ընդլայնվեց: Երկրորդ համաշխարհային 

պատերազմի տարիներին այդպես էին կոչվում ամերիկյան և բրի-

տանական պետական ռազմական-վերլուծական կազմակերպու-

թյունները, իսկ պատերազմի ավարտից հետո՝ տարբեր փորձագի-

տական-վերլուծական կառույցներ: 

«Ուղեղային կենտրոն» եզրույթի համընդհանուր սահմանում 

գոյություն չունի, սակայն դրա առավել ամբողջական բնութագիրն 

առկա է ՄԱԿ-ի փաստաթղթերից մեկում: Ըստ այդմ՝ ուղեղային 

կենտրոններ են համարվում այն կազմակերպությունները, որոնք 

կատարում են հետազոտություններ և տրամադրում առաջարկու-

թյուններ քաղաքականության տարբեր ոլորտների վերաբերյալ1: Այլ 

կերպ ասած` հաճախ ուղեղային կենտրոններ են համարվում ան-

կախ ինստիտուտները կամ կազմակերպությունները, որոնք զբաղ-

վում են քաղաքական ուղղվածության հետազոտություններով՝ 

ներկայացնելով իրենց տեսակետները: Դրանք կարելի է բնորոշել 

նաև որպես ինտելեկտուալ արտադրանք թողարկող կազմակեր-

պություններ, որոնք յուրօրինակ կամուրջ են գիտական շրջանակ-

ների և իշխանությունների միջև:  

Ուղեղային կենտրոնն անկախ, շահույթ չհետապնդող հետա-

զոտական կազմակերպություն է, որը ստեղծվում է հասարակական 

(հանրային) կյանքի համար կարևոր որոշումների քննարկման և, 

ըստ հնարավորության, դրանց առաջմղման, ինչպես նաև այս կամ 

այն ոլորտում որևէ պրակտիկ քաղաքականության առաջքաշման 

նպատակով: Այսպես՝ հետաքրքիր ձևակերպում է տրված ԱՄՆ-ի 

խոշորագույն ուղեղային կենտրոններից մեկի` Բրուկինգսի ինս-

տիտուտի (Brookings Institution)` արտաքին քաղաքականության 

ոլորտում կատարվող հետազոտությունների նպատակներին. «Ար-

տաքին քաղաքականության հետազոտական ծրագրի առաքելու-

թյունն է հեղինակավոր տեղեկատվության տրամադրումը, քննա-

դատական մոտեցումը համաշխարհային իրադարձություններին, 

ինչպես նաև ամերիկյան արտաքին քաղաքականության վրա 

հաջորդող տարիներին դրանց ազդեցության օբյեկտիվ վերլու-

ծությունը»2: 

«Ուղեղային կենտրոն» հասկացությունն առաջին անգամ կի-

րառել է հանրահայտ «ՌէՆԴ» կորպորացիան XX դարի 40-ական 

 
1  Տե՛ս Демидов В., Зарубежные «фабрики мысли»: принципы и методы работы // 

URL:  http://cprsob.ru/load/16-1-0-42  
2   Տե՛ս Мирзаян Г., Мозговые центры и процесс принятия решений в США // URL: 

www.rusus.ru/?act=read&id=301   

թթ. վերջին: Այս եզրույթն աստիճանաբար յուրացվեց և իր կայուն 

տեղը գտավ համապատասխան մասնագիտական գրականության 

մեջ: Այդպես սկսեցին անվանվել այն կազմակերպությունները, 

որոնք կապված էին քաղաքական, տնտեսական, սոցիալական և 

ռազմական ոլորտներում գործնական մշակումների հետ: 

Վերջին տարիներին ուղեղային կենտրոնները դարձել են ոչ 

միայն գիտական ու ինտելեկտուալ, այլև գլոբալ հասարակական-

քաղաքական երևույթներ, որոնց ազդեցությունը դուրս է գալիս գի-

տական կամ կրթական գործունեության շրջանակներից: Արև-

մտյան գիտության համակարգում դրանց նշանակությունը բավա-

կան մեծ է. դրանք կատարում են հասարակագիտության ու պրակ-

տիկայի միջև կապող օղակի գործառույթներ: Եվ թեև ուղեղային 

կենտրոնների մեծամասնությունը գիտական ուղղվածություն ունի, 

դրանց գործունեության մեջ կարելի է գտնել շատ հատկանիշներ, 

որոնք հատուկ են գործարար կառույցներին: Պատահական չէ, որ 

դրանք անվանվում են նաև «գաղափարների առևտրականներ» (The 

Idea Brokers): 
 

 

1.2.  ՈՒՂԵՂԱՅԻՆ ԿԵՆՏՐՈՆՆԵՐԻ 
ԱՌԱՋԱՑՄԱՆ ՊԱՏՃԱՌՆԵՐԸ 

 

Ուղեղային կենտրոնների արտադրանքներն են կիրառա-

կան քաղաքական փորձաքննությունները, հետազոտություններն 

ու վերլուծությունները, երբեմն նաև հիմնարար տեսական աշխա-

տությունները: Շատ հաճախ քաղաքական գործիչներն ու հասարա-

կությունը սոցիալ-տնտեսական ու քաղաքական երևույթների վե-

րաբերյալ ռազմավարական որոշումներ են ընդունում՝ ըստ այդ 

հաստատությունների թողարկած արտադրանքի և տրամադրած 

տեղեկատվության: Ուղեղային կենտրոնները ձգտում են դերակա-

տարություն ստանձնել և մեծացնել իրենց ազդեցությունը հանրա-

յին քաղաքական գործընթացներում: Դրանով էլ ուղեղային կենտ-

րոնների նպատակները, գործելաոճն ու արտադրանքը տարբեր-

վում են զուտ ակադեմիական հետազոտություններից: 

ԱՄՆ-ում ուղեղային կենտրոնների ծագումը պայմանավորված 

էր երկու փոխկապակցված գործընթացներով: Առաջին գործըն-

թացն անցումն էր էտատիզմից (պետության տիրապետությունից) 

դեպի քաղաքացիական հասարակության մասնավոր կառույցներ, 

որոնք ոչ թե պարզապես կազմակերպում, զարգացնում ու կիրա-

ռում են ինտելեկտը, այլ ստեղծում են սոցիալական ինժեներիայի 

մի ողջ արդյունաբերություն, որտեղ ինտելեկտն արտադրվող ու օգ-

տագործվող բոլոր տեխնոլոգիաների գործիքն ու գլխավոր հիմքն է: 

Երկրորդ գործընթացը ղեկավարների անձնական պատասխանատ-

վության քաղաքականությունից անցումն էր դեպի հանրային 

քաղաքականություն, որտեղ պատասխանատվությունն իր վրա է 

վերցնում հասարակության քաղաքականապես ակտիվ մասը:  

Ուղեղային կենտրոնների առաջացումը կանխորոշված էր 

ԱՄՆ-ում անցկացվող, այսպես կոչված, ռեֆորմիզմի քաղաքակա-

նության խնդիրներով: Մի կողմից՝ այդ շրջանում ԱՄՆ-ը ձգտում էր 

վերածվել համաշխարհային առաջատար տերության, ինչը պա-

հանջում էր գլոբալ մտածողություն, ակադեմիական պատրաստ-

վածություն, մյուս կողմից` ներքին քաղաքականության մեջ դա 

համընկնում էր քաղաքական կառավարող վերնախավի` իշխանու-

թյան պրոֆեսիոնալացում ապահովելու ձգտումների հետ: XX դարի 

առաջին տասնամյակներին, պայմանավորված արդյունաբերական 

աճով, սրված հիմնախնդիրները լուծելիս գործարար ու քաղաքա-

կան ընտրախավի ներկայացուցիչները սկսեցին ֆինանսավորել և 

հովանավորել հետազոտական կենտրոններն ու օգտվել դրանց ծա-

ռայություններից: Հենց այդ ժամանակ էլ տնտեսագիտության, սո-

ցիոլոգիայի, քաղաքագիտության մեջ սկսեցին անցկացվել հատուկ 

գիտելիքների և կիրառական մեթոդների մշակմանն ուղղված հե-

տազոտություններ: Ուղեղային կենտրոնները ստեղծվում էին հատ-

կապես այդպիսի գիտելիքների մշակման նպատակով: 

Սակայն, ժամանակակից ուղեղային կենտրոնների նախա-

պատմությունն ավելի խոր արմատներ ունի: Ըստ որոշ հետազո-

տողների՝ առաջին վերլուծական կենտրոնը, որը մինչ այժմ էլ գոր-

ծում է միջազգային հարաբերությունների և անվտանգության ոլոր-

տում, Մեծ Բրիտանիայի միացյալ ծառայությունների թագավորա-

կան ինստիտուտն (Royal United Services Institute) է, որը հիմնա-

դրվել է 1831 թ. և XIX դարի երկրորդ կեսին մեծ ազդեցություն է 

ձեռք բերել ռազմական հետազոտությունների, սցենարների մշա-

կումների, կանխատեսումների և խորհրդատվությունների շնորհիվ: 

XIX դարի երկրորդ կեսին ԱՄՆ-ում համալսարանական 

կրթությամբ հասարակագետների «կրիտիկական զանգվածի» կու-

տակումը միտում առաջացրեց գիտելիքները ծառայեցնելու հասա-

րակության շահերին՝ այդպիսով փոխադարձ կապ ապահովելով 

գիտնականների և քաղաքական գործիչների միջև: Խնդրի իրակա-

նացման համար մանրակրկիտ կերպով ուսումնասիրվեց եվրոպա-

կան առաջատար երկրների, առաջին հերթին՝ Մեծ Բրիտանիայի և 

Գերմանիայի համապատասխան փորձը: Արդյունքում ստեղծվեցին 

Սոցիալական գիտությունների ամերիկյան ընկերակցությունը (The 

American Social Science Association, 1865), Տնտեսագիտության ամե-

րիկյան ընկերակցությունը (The American Economics Association, 

1885), Քաղաքագիտության ամերիկյան ընկերակցությունը (The 

American Political Science Association, 1903), Ամերիկյան սոցիոլո-

գիական ընկերակցությունը (The American Sociological Association, 

1905): Այս կազմակերպությունների գլխավոր տարբերությունը 

եվրոպականներից այն էր, որ դրանք նեղ մասնագետների պարզ 

միավորումներ չէին, այլ հետապնդում էին քաղաքական գործիչ-

ների հետ ակտիվ համագործակցության և հիմնական որոշումների 

ընդունման գործընթացներում գիտական փորձաքննության ներառ-

ման նպատակներ: 

Նույն ժամանակահատվածում ԱՄՆ-ում ընթանում էր բարե-

գործական հիմնադրամների համակարգի կազմակերպական կա-

յացում. ստեղծվեցին Ռասել Սեյջի հիմնադրամը (The Russel Sage 

Foundation, 1907), «Կարնեգի» կորպորացիան (Carnegie Corporation 

of New York, 1911), Ռոքֆելերի հիմնադրամը (The Rockefeller 

Foundation, 1913), որոնք առանցքային դերակատարում ունեն գի-

տական-փորձագիտական գործունեության ֆինանսավորման աս-

պարեզում նաև XXI դարում: 

Ըստ էության, Ռասել Սեյջի հիմնադրամը ԱՄՆ-ի պատմու-

թյան մեջ առաջին ուղեղային կենտրոնն է՝ այդ եզրույթի ժամանա-

կակից իմաստով3: Սկզբնապես դրա ղեկավարությունն առկա սո-

ցիալ-տնտեսական խնդիրների հետազոտություններ կատարելու 

նպատակով ներգրավեց առաջատար համալսարանների դասա-

խոսներին՝ նրանց դրամաշնորհներ տրամադրելով, այնուհետև 

ընդգրկելով աշխատակազմում: 

Այդ իրադարձությունը խթանեց խոշոր, անկախ հետազոտա-

կան կենտրոնների ձևավորումը, որոնք առ այսօր նշանակալի դեր 

են խաղում ամերիկյան արտաքին քաղաքականության ինտելեկ-

տուալ ապահովման, ինչպես նաև երկրի տնտեսական և սոցիալա-

կան խնդիրների լուծման գործում: 

1910 թ. հայտնի արդյունաբերող և մեկենաս Է. Կարնեգին 

ստեղծեց Միջազգային խաղաղության «Կարնեգի» հիմնադրամը 

(Carnegie Endowment for International Peace), 1919 թ. Հ. Հուվերը՝ 

ԱՄՆ-ի ապագա նախագահը, հիմնադրեց Պատերազմի, հեղափո-

խության և խաղաղության ինստիտուտը (The Hoover Institution on 

War, Revolution and Peace), իսկ 1921 թ. հիմնվեց Միջազգային հա-

րաբերությունների խորհուրդը (The Council on Foreign Relations): 

Այդ նույն շրջանում ձևավորվեցին ևս երկու ազդեցիկ ուղեղային 

կենտրոններ. 1916 թ.՝ Կառավարական հետազոտությունների ինս-

տիտուտը (The Institute for Government Research), որը հետագայում 

(1927 թ.) վերածվեց համաշխարհային ճանաչում ունեցող Բրու-

կինգսի ինստիտուտի (The Brookings Institution), իսկ 1943 թ.՝ Ձեռ-

նարկատիրության ամերիկյան ինստիտուտը՝ պետական քաղա-

 
3  Խոշոր գործարարի մահից հետո նրա այրին 10 մլն դոլար հատկացրեց ԱՄՆ-ի՝ 

տվյալ ժամանակաշրջանի սոցիալ-տնտեսական խնդիրների ուսումնասիրման 

նպատակով: 

քականության հետազոտությունների համար (American Enterprise 

Institute for Public Policy Research): 

XX դարի առաջին տասնամյակներին ստեղծված այդ կենտ-

րոնների գործունեությունը հիմնականում կենտրոնացած էր ար-

տաքին քաղաքականության ոլորտի էական գործընթացների վեր-

լուծության, ժամանակաշրջանի արդիական մարտահրավերների 

մասին հանրության տեղեկացվածության ապահովման և երկրում 

ու աշխարհում իրադարձությունների զարգացման տարբեր սցե-

նարների մշակման վրա: Նշված կառույցները ձգտում էին առավե-

լագույնս պահպանել իրենց մտավոր անկախությունը և անմիջա-

կանորեն չէին մասնակցում այս կամ այն քաղաքական որոշում-

ների ընդունմանը: 

Այսպիսով՝ XX դարի սկզբին ուղեղային կենտրոնների առա-

ջացման հիմնական նախադրյալներն էին. 

▪ հասարակության տնտեսական ու քաղաքական կյանքում 

պետական միջամտության գերակշռումը, 

▪ պետական իշխանությունների գործողությունների նկատ-

մամբ գործարար կառույցների հետաքրքրվածության մա-

կարդակի բարձրացումը: 

Այդ հանգամանքները հատկապես արդիական դարձան այն 

պայմաններում, երբ պետական հովանավորչությունը որոշիչ զենք 

էր մրցակցային քաղաքականության մեջ (հատկապես միջազգային 

ասպարեզում): Բացի այդ, կարևոր գործոն դարձավ ինտելեկտուալ 

կապիտալի «կրիտիկական զանգվածի» կուտակումը, որի հետ էր 

կապված հասարակական-տնտեսական ու սոցիալ-քաղաքական 

գիտությունների շեշտակի զարգացումը: 

1.3.  ՈՒՂԵՂԱՅԻՆ ԿԵՆՏՐՈՆՆԵՐԻ 
ԶԱՐԳԱՑՄԱՆ ՊԱՏՄԱԿԱՆ ՓՈՒԼԵՐԸ 

 

Ուղեղային կենտրոնների ծագումնաբանությունը պայմա-

նավորում է դրանց զարգացման ընդհանուր օրինաչափություննե-

րը: Այս կազմակերպությունների գործունեության առանձնահատ-

կությունները որոշվում են որոշակի տարածաշրջանների և երկրնե-

րի հիմնախնդիրների յուրահատկություններով: Գիտելիքների ու 

համակարգային վերլուծության, գիտական հետազոտությունների 

իրականացման նշանակությունն ամենից առաջ կարևորվեց Ամե-

րիկայի Միացյալ Նահանգներում, ուստի ուղեղային կենտրոնների 

զարգացման պատմական փուլերի առանձնահատկություններն ա-

վելի շատ դրսևորվել են հենց այստեղ: Ըստ այդմ, առանձնացվում է 

ամերիկյան ուղեղային կենտրոնների առաջացման և զարգացման 

հինգ փուլ: 

Առաջին սերնդի ուղեղային կենտրոններ (XX դարի սկիզբ – 

1920−30-ական թթ.): Ինչպես վերը նշվեց, արդի իմաստով ուղեղա-

յին կենտրոնների առաջին նախատիպերը ձևավորվել են  

ԱՄՆ-ում՝ որպես ակադեմիական, համալսարանական լաբորատո-

րիաներ:  

Ռասել Սեյջի հիմնադրամի (1907) օրինակով 1916 թ. հիմնվեց 

Կառավարական հետազոտությունների ինստիտուտը, որը 1927 թ. 

միավորվեց երկու այլ կազմակերպությունների` Տնտեսագիտու-

թյան ինստիտուտի և Բրուկինգսի տնտեսագիտության ու պետա-

կան կառավարման բարձրագույն դպրոցի հետ. միավորումը ստա-

ցավ Բրուկինգսի ինստիտուտ (Brookings Institution) անվանումը: 

Բացառապես արտաքին քաղաքականությամբ զբաղվող առաջին 

կենտրոնը, որի հետազոտության առարկան պատերազմի ու խա-

ղաղության, հակամարտությունների կարգավորման խնդիրներն 

էին, 1910 թ. ստեղծված՝ Միջազգային խաղաղության «Կարնեգի» 

հիմնադրամն էր (Carnegie Endowment for International Peace): 

Առաջին համաշխարհային պատերազմի տարիներին սուր բանա-



 18 

վեճեր տեղի ունեցան ԱՄՆ-ի` որպես համաշխարհային 

տերության տեղի ու դերի շուրջ: 1917 թ. նախագահ Վուդրո Վիլսոնի 

խորհրդական Է. Հաուսը (Edward M. House) սկսեց անցկացնել 

կանոնավոր խորհրդակցություններ առաջավոր գիտնականների 

հետ` փորձելով մշակել պատերազմի ավարտից հետո աշխար-

հակարգի ամերիկյան նոր մոտեցումը: Այդ ժամանակ ծնված շատ 

գաղափարներ դրվեցին միջազգային հարաբերությունների, այս-

պես կոչված՝ Վերսալ-վաշինգտոնյան համակարգի հիմքում: Հաու-

սի խումբը, որը հայտնի դարձավ «Հետազոտություն» անվանմամբ, 

Փարիզի խաղաղության գիտաժողովում ընդգրկվեց ամերիկյան 

պատվիրակության կազմում: 1921 թ. խմբի անդամներն էին ֆինան-

սական շրջանակների ներկայացուցիչներ, հայտնի իրավաբաններ 

ու պրոֆեսորներ: Հենց նույն թվականին դա սկսեց գործել որպես 

Միջազգային հարաբերությունների խորհուրդ (CFR), որի մշակած 

Ազգերի լիգայի հռչակագրի նախագիծը դարձավ նշված կազմակեր-

պության ստեղծման հիմքերից մեկը:  

Երկրորդ սերնդի ուղեղային կենտրոններ (1940-1950-ական 

թթ.): Երկրորդ համաշխարհային պատերազմի տարիներին պետա-

կան քաղաքականության առաջնահերթությունները տեղափոխ-

վեցին ռազմական-տեխնոլոգիական և ռազմական-ռազմավա-

րական ոլորտներ: Նույնկերպ, ինտելեկտուալ հաստատություն-

ների գործունեությունը նվիրվեց պատերազմի ու խաղաղության, 

սոցիալական համակարգերի պայքարի, պետությունների մրցակ-

ցության հարցերի ուսումնասիրությանը: Այդ ժամանակաշրջանում 

էլ առաջացան մի շարք կազմակերպություններ, որոնք որոշեցին 

ուղեղային կենտրոնների զարգացման բնույթը` գործելով ռազմա-

արդյունաբերական համալիրի հովանավորությամբ:  

Այսպիսով՝ XX դարի առաջին կեսին ուղեղային կենտրոնների 

զարգացման վրա խոր հետք թողեցին երկու պատերազմների հե-

տևանքները՝ կարճաժամկետ հեռանկարում կանխորոշելով դրանց 

ուսումնասիրությունների զուտ ռազմական-տեխնոլոգիական բո-

վանդակությունը: Ավելի երկարաժամկետ հեռանկարում մյուս բա-

ղադրիչը` խնդիրների քաղաքացիական բովանդակությունը, ուղղ-

ված էր պատերազմի ու խաղաղության գլոբալ հիմնախնդիրների 

հետազոտությանն ու մշակմանը: 40-ական թթ. սկզբին այդ ուղղու-

թյունները ներկայացնում էին Ձեռնարկատիրության ամերիկյան 

ինստիտուտը (American Enterprise Institute) և Պատերազմի, հեղա-

փոխության ու խաղաղության Հուվերի ինստիտուտը (Hoover 

Institution on War, Revolution and Peace): 

Երկրորդ համաշխարհային պատերազմը բացահայտեց ռազմի 

դաշտում հաջողության հասնելու համար տեխնիկայի ուսումնասի-

րության ու զարգացման կարևորությունը, ցուցադրեց քաղաքացիա-

կան մասնագետների և գիտատեխնիկական կադրերի մեծ նշանա-

կությունը: Նրանք վճռորոշ դեր էին խաղում ռազմական հաղթ-

անակում` ստեղծելով զենքի ու տեղեկատվական տեխնոլոգիա-

ների առաջավոր տեսակներ: Պատերազմի ավարտից հետո ծագեց 

այդ հսկայական ներուժի կորստի սպառնալիք: Կառավարությունը, 

զբաղված լինելով ընթացիկ ֆինանսական խնդիրների լուծմամբ, 

ժամանակ չուներ համախմբելու զինվորականներին ու քա-

ղաքացիական գիտնականներին: Միաժամանակ, ավելի ակնհայտ 

էր դառնում ԱՄՆ-ի ու ԽՍՀՄ-ի ռազմավարական և ռազմական-

տեխնոլոգիական հակամարտությունը: Այդ իրավիճակում, 40-

ական թթ. կեսերին, բանակային շրջանակներում ծնվեց ռազ-

մական-ռազմավարական հետազոտությունների շարունակության 

համար մտքերի համախմբման նոր գործիքի ստեղծման գաղա-

փարը: Մտահղացումը շատ պարզ էր. քաղաքացիական անձանց 

ներգրավել հարաբերականորեն անկախ կազմակերպության մեջ, 

որը պիտի աշխատեր բանակային (ռազմաօդային) կորպուսի պա-

հանջմունքների ու հիմնախնդիրների ուսումնասիրության ու բա-

վարարման ուղղությամբ: Այդ որոշումը հիմնովին ազդեց զինվորա-

կանների կողմից սառը պատերազմի խնդիրների լուծման եղանա-

կի վրա: 

Հենց այդ ժամանակ ստեղծվեց ամենահայտնի ուղեղային 

կենտրոններից մեկը` «ՌԷՆԴ» կորպորացիան (RAND Corporation), 

որտեղ առավել հստակորեն դրսևորվեցին նմանատիպ կառույցնե-

րի երկրորդ ալիքի հատկանիշները: Գիտական-վերլուծական մտքի 

ներգրավումը քաղաքական ու պետական ռազմավարության մշակ-

ման գործում դարձավ ավելի կանոնավոր ու զանգվածային 

երևույթ: «ՌԷՆԴ»-ը, հաստատվելով որպես անկախ ոչ առևտրային 

ինստիտուտ և ստանալով ԱՄՆ-ի պաշտպանության նախարարու-

թյան պատվերների պորտֆելը, սկիզբ դրեց համակարգային վերլու-

ծության փորձին, խաղերի տեսության ոլորտի հետազոտություննե-

րին՝ ձևավորելով պաշտպանական քաղաքականության վերլուծու-

թյան մեթոդաբանությունը: «ՌԷՆԴ»-ում փաստացիորեն մշակվեց 

«զսպման քաղաքականությունը»` որպես արտաքին քաղաքական 

դոկտրին: Վերլուծությունների մեթոդաբանական համընդհան-

րությունը հանգեցրեց նրան, որ դրանք հաջողությամբ օգտագործ-

վում են և՛ բիզնես-պրակտիկայում, և՛ կառավարման վերաբերյալ 

ակադեմիական դասընթացներում: 

Երրորդ սերնդի ուղեղային կենտրոններ (1960–1970-ական 

թթ.): 1960-ական թթ., երբ քաղաքացիական հասարակությունը 

սկսեց գիտակցել երկրների գլոբալ տեխնոլոգիական փոխկապվա-

ծությունը, տեղի ունեցավ հեղաշրջում ինտելեկտուալ կադրերի ու 

ռազմաքաղաքական, կառավարական շրջանակների փոխհարաբե-

րություններում, և այդ պահից քաղաքացիական հասարակությունն 

իսկապես մուտք գործեց պետական քաղաքականության ոլորտ՝ 

ամրապնդելով հանրային քաղաքականության վերընթաց շար-

ժումը: Այդպիսով՝ «ՌԷՆԴ» կորպորացիայի փորձը ցույց տվեց, որ 

ռազմական ու քաղաքացիական հետազոտական կազմակեր-

պությունների միջև գոյություն չունի շահերի, հասարակության 

զարգացման արդիական հարցերի շուրջ մոտեցումների ու 

ըմբռնումների լրիվ համընկնում, նաև հստակ տարորոշվեց ու հայ-

տարարվեց հանրային քաղաքականության մեջ նոր 

հայեցակարգերի ու կողմնորոշիչների բացակայության մասին, ին-

չին զուգահեռ ավելի ու ավելի ցայտուն դարձան այն երևույթի սաղ-

մերը, որն այսօր անվանում են գլոբալ հիմնախնդիրներ, համաշ-

խարհայնացում կամ միջազգային ինտեգրում: Երրորդ սերնդի 

ուղեղային կենտրոնների ծագումը պայմանավորող գլխավոր գոր-

ծոնն ամերիկյան ու արևմտաեվրոպական հասարակությունների 

հիմնարար արժեքների նկատմամբ որոշակի սպառնալիք տեսնելն 

էր` ի դեմս ԽՍՀՄ-ի: 

Ուղեղային կենտրոնները դարձան հասարակական-քաղաքա-

կան զարգացման գործնական երկարաժամկետ խնդիրների լուծ-

ման մեջ հասարակագետների ու հետազոտողների ակտիվ ներգ-

րավման նոր միջոց: Նրանց գործունեության բնորոշ գիծը համաշ-

խարհային գաղափարախոսությունների, երկարաժամկետ գլոբալ 

կանխատեսման վրա հիմնված ֆուտուրոլոգիական աշխատանքնե-

րի արտադրությունն էր: Այս շրջանում հատկապես Հուդզոնյան 

(Hudson Institute) և Ապագայի (Institute for the Future) ինստիտուտ-

ները, նոր տեսակի ուղեղային կենտրոնների հետ մեկտեղ, դարձան 

ԱՄՆ-ի հանրային քաղաքականության մեջ գործերի վարման նոր 

տեխնոլոգիայի նախակարապետները: Ըստ էության, հատկապես 

այդ շրջանից պետք է սկսել հանրային քաղաքականության հետա-

զոտության անկախ փորձի ծագման փուլի հաշվարկը:   

XX դարի 70-ական թթ., զինվելով երկարաժամկետ հեռանկար-

ների դիտանկյունով և ստանալով ընթացիկ կողմնորոշման ու 

վերլուծության գործիքներ, ուղեղային կենտրոնները կարողացան 

ավելի ակտիվորեն միջամտել հանրային քաղաքականության ըն-

թացքին. գլոբալ հայեցակարգերի ու գաղափարախոսությունների 

մշակումը դարձավ հասարակության զարգացման նոր փուլին անց-

ման անհրաժեշտ պայմանը: Դրանք նախապատրաստեցին հան-

րային քաղաքականության զարգացման հաջորդ, իսկապես հեղա-

փոխական շրջանը, որի էությունն ամփոփվում է հետևյալ դրույթ-

ներում. 

▪ Հանրային քաղաքականությունը, որպես զուտ քաղաքա-

ցիական շահերի ոլորտ, ինքնորոշվեց և առանձնացավ ռազ-

մական, վարչական-պետական բնագավառներից: 

▪ Հանրային քաղաքականությունը դարձավ ինչպես ազա-

տական-ժողովրդավարական քաղաքական փորձի, այնպես 

էլ և հասարակական-տնտեսական կյանքում պետության 

միջամտության արձագանքը: 

Այս ժամանակ ծագեց փորձագիտական կառույցների նոր սե-

րունդ, որի առանձնահատկությունը գործունեության սկզբունքների 

լուրջ փոխակերպումն էր` գաղափարախոսական 

ուղղվածությունը: Նոր սերնդի կենտրոններից էր «Ժառանգություն» 

հիմնադրամը (Heritage Foundation), որն ունենալով որոշակի 

քաղաքական, գաղափարախոսական կողմնորոշում և հանրային 

դիրքորոշում, միաժամանակ, ակտիվ քարոզչությամբ փորձում էր 

ազդել ընթացիկ քաղաքականության հարցերի քննարկման վրա: 

1970-ական թթ. հետազոտական կենտրոնները նպատակա-

ուղղված կերպով մշակում էին ռազմավարական նախագծեր և 

դրանց առաջքաշման ու մարքեթինգային իրականացման ծրագրեր: 

Նախագծերի առաջքաշման և դրանց պաշտպանության համալիր 

բնույթը ուղեղային կենտրոնների գործունեությունը բարձրացրեց 

որակական նոր մակարդակի, ինչը թույլ տվեց ժողովրդավարական 

երկրներում ուժեղացնել վերջիններիս ազդեցությունը քաղա-

քականության իրականացման վրա:  

Քառասուն տարի առաջ ուղեղային կենտրոնները չէին զբաղ-

վում իրենց արտադրանքի մարքեթինգով. որպես կանոն, արտա-

դրանքի «կյանքի ուղին» ավարտվում էր հրապարակման փուլում, և 

դրա հետագա ճակատագիրը լիովին կախված էր ընթերցողից: 

Միաժամանակ, ուղեղային կենտրոնների արտադրանքից օգտվող-

ների շրջանակը բավական նեղ էր: Ներկայումս այս կառույցներն 

առանձնանում են իրենց քաղաքականության գրոհայնությամբ: Այ-

դուհանդերձ, դրանց արտադրանքի գլխավոր հասցեատերերը շա-

րունակում են մնալ պետական ու քաղաքական բարձրաստիճան 

գործիչները: Ուղեղային կենտրոնների ներկայացուցիչները փոր-

ձում են հաճախակի հանդիպել և քննարկումներ անցկացնել վեր-

ջիններիս հետ` նպատակ ունենալով առաջ մղելու խնդիրների լուծ-

ման իրենց առաջարկած տարբերակները:  

Սակայն, երրորդ սերնդի ուղեղային կենտրոնների հիմնական 

տարբերակիչ գիծը ոչ այնքան իրենց արտադրանքի տարածման 

տեխնոլոգիան է, որքան այն առաքելությունը, որը դրանք կատա-

րում են քաղաքացիական հասարակության և, ընդհանրապես, լայն 

հասարակայնության համար, այսինքն՝ հասարակայնորեն նշա-

նակալի հարցերի ընտրության տեխնոլոգիան: Այդ գիծը ստացել է 

«շահապաշտպան» (advocacy) անունը: Այս ուղղության ուղեղային 

կենտրոնները հանրային քաղաքականությունում ստանձնել են 

քաղաքացիական հասարակության ու լայն հասարակայնության 

շահերի պաշտպանության դերակատարումը: 

Չորրորդ սերնդի ուղեղային կենտրոններ (1980–1990-ական թթ. 

I կես): Այս ժամանակաշրջանը համընկնում է «սառը պատերազմի» 

ավարտին: Ընդ որում, այս տարիներին ստեղծված կենտրոններին 

բնորոշ էր գործունեության միջազգային բնույթը, որը տարբեր 

պետությունների գիտնականներին ու մասնագետներին թույլ էր 

տալիս արդյունավետորեն ու փոխշահավետ կերպով համա-

գործակցել այս կամ այն նախագծի կամ կազմակերպության շրջա-

նակներում: 

Բացի այդ, եթե նախորդ փուլերում ձևավորված կենտրոններն 

աշխատում էին առավել ընդգրկուն, զանգվածային և հանրային 

նշանակության խնդիրների լուծման ուղղությամբ, ապա այս տարի-

ներին կատարված ուսումնասիրություններն առավել հաճախ նեղ, 

տեղային, հաճախ՝ քաղաքային կամ նահանգային հարցերի կամ 

մեկ որոշակի թեմայի շուրջ էին: Այսպես՝ տեղական ինքնակա-

ռավարման մարմինների մակարդակում ազատ շուկայի զարգաց-

ման խնդիրներով զբաղվող առաջին ուղեղային կենտրոններից 

մեկը դարձավ Հանրային քաղաքականության Ալեգենի ինստի-

տուտը (Allegheny Institute for Public Policy): 

Հատկանշական է, որ, 20-րդ դարի վերջից սկսած, իրենց հե-

տազոտությունների արդյունքների տարածման համար ուղեղային 

կենտրոններն ակտիվորեն օգտագործում են նոր տեխնոլոգիաները, 

ինչպես նաև ԶԼՄ-ները: 

Հինգերորդ սերնդի ուղեղային կենտրոններ (1990-ական թթ.  II 

կես – XXI դար (մինչև մեր օրերը)): Տեղեկատվական տեխնոլո-

գիաների առաջընթացը և համացանցի տարածումն անխուսափե-

լիորեն փոփոխում էին նաև ուղեղային կենտրոնների զարգացման 

հարացույցը: Մինչև համացանցի հայտնվելը ուղեղային կենտրոն-

ներում կազմակերպական հիմնական սկզբունքը հասարակական 

գիտությունների տարբեր ուղղությունները ներկայացնող գիտնա-

կաններին «մեկ հարկի տակ» միավորելն էր: Համարվում էր, որ 

տարբեր մասնագետների անմիջական հաղորդակցման հնարավո-

րությունը թույլ է տալիս ավելի արդյունավետ կերպով լուծել առկա 

հասարակական խնդիրները: Դա բացատրվում էր հետևյալ հան-

գամանքով. քանի որ առանձին քաղաքական ուղղությունների հա-

մատեքստում համախոհների քանակը հարաբերականորեն քիչ է, 

ապա աշխատանքի բարեհաջող կազմակերպման համար անհրա-

ժեշտ է նրանց համախմբել՝ թեկուզ որոշակի ժամանակով: Բացի 

դրանից, անմիջական շփումներն օգնում են ավելի արագ հասնել 

փոխըմբռնման՝ ողջ խումբը միավորելով խնդրի լուծման միասնա-

կան հայեցակարգի շուրջ: 

Համացանցի առաջացմամբ ուղեղային կենտրոնների աշխա-

տանքի ձևերի ու մեթոդների մասին պատկերացումները ևս արմա-

տապես փոխվեցին: Ցանցային տեխնոլոգիաների միջոցով ձևավոր-

վեց ուղեղային կենտրոնների նոր` հինգերորդ սերունդը: Արդեն 

պարտադիր չէ, որ ուղեղային կենտրոնները միատարր կազմա-

կերպություններ լինեն, ավելի հաճախ դրանք ներկայացնում են 

աշխարհի ամենատարբեր մասերում գտնվող մասնագետների՝ ըն-

դարձակ բաշխված ցանցեր: Դրանց տարբերակիչ գիծը վիրտուալ 

հասարակության (վիրտուալ կորպորացիաների) ցանցային տեխ-

նոլոգիաների ու սկզբունքների լայն կիրառումն է: Այդպիսի ուղե-

ղային կենտրոնը, որպես կանոն, ձևավորվում է` նպատակ ունենա-

լով ուսումնասիրելու գլոբալ կամ հասարակայնորեն նշանակալի 

խնդիրները: 

Ընդհանուր առմամբ, վիրտուալ ուղեղային կենտրոնները կա-

րելի է դասակարգել ըստ երկու խմբի: 

Առաջին խումբը` «ուղեղային կենտրոններ՝ առանց պատերի», 

աշխատում է հետևյալ սկզբունքներով. 

▪ արտաքին սուբյեկտներին, ըստ պայմանագրերի, փոխանց-

վում են հետազոտական ու կառավարչական գործառույթ-

ներ` պահպանելով գլխամասային ոչ մեծ գրասենյակը, 

▪ ցանցը ներառում է առանձին ֆինանսավորվող կենտրոն-

ներ, որոնք գործում են որոշակի, հստակ մշակված ընթա-

ցակարգով, 

▪ հետազոտական ծրագրերի համակարգման համար որոշ 

դեպքերում հրավիրվում են արտաքին փորձագետներ, 

▪ օժանդակություն է ցուցաբերվում հետազոտող գիտնական-

ների և փորձագետների միջազգային ցանցերին: 

Այսպիսով՝ վիրտուալ ուղեղային կենտրոնների ռեսուրսային 

ու մարդկային մեծ ներուժը կազմակերպությունից դուրս է: 

Վիրտուալ ուղեղային կենտրոնների երկրորդ խումբը հենվում 

է համացանցային տեխնոլոգիաների` որպես հետազոտական ու 

հաղորդակցային գործիքների օգտագործման վրա: Դրանք ստեղ-

ծում են իրենց կայքէջերը, կրճատում վարչական անձնակազմի թի-

վը, աշխատանքում կենտրոնական տեղ են հատկացնում ինտե-

րակտիվ բանավեճերին: 

Ցանցային ուղեղային կենտրոններն իրենց գործունեության ըն-

թացքում բախվում են որոշակի խնդիրների, որոնցից լրջագույնը 

ֆինանսավորումն է. ֆինանսավորող կառույցները նախընտրում են 

գործ ունենալ «մեկ հարկի տակ» համախմբված կազմակերպու-

թյունների հետ: Ցանցային ուղեղային կենտրոններին ավելի դժվա-

րությամբ են տրամադրվում դրամաշնորհներ կամ նվիրաբերու-

թյուններ, քանի որ առկա է կազմակերպական նույնականացման 

հիմնախնդիր, իսկ խոշոր հովանավորները հաճախ չեն վստահում 

այդ կառույցներին: Միաժամանակ, ցանցային ուղեղային կենտրոն-

ները կարող են ավելի ճկուն կերպով օգտագործել ստացվող 

ռեսուրսները և համալսարանական ենթակառուցվածքը: 

Ուղեղային կենտրոնների զարգացման փուլերը ներկայացված 

են աղյուսակ 1-ում: 

Աղյուսակ 1 

Ուղեղային կենտրոնների (ՈՒԿ-ների) զարգացման փուլերը 
 

ԺԱՄԱՆԱԿԱՇՐՋԱՆ 
ՀԵՏԱԶՈՏԱԿԱՆ 

ՈՒՂՂՈՒԹՅՈՒՆՆԵՐ 

ՈՒԿ-ների առաջին սերունդ 

XX դարի սկիզբ – 1920-30-ական թթ. 

Արտաքին քաղաքականություն 

Միջազգային հարաբերություններ 

Կառավարման հիմնահարցեր  

ՈՒԿ-ների երկրորդ սերունդ 

1940–1950-ական թթ. 

Ազգային անվտանգություն 

Ռազմական-ռազմավարական 

հետազոտություններ  

Պատերազմի և խաղաղության 

գլոբալ հիմնախնդիրներ 

 

ՈՒԿ-ների երրորդ սերունդ 

1960–1970-ական թթ. 

Ապագայի հիմնախնդիրներ և գլոբալ 

կանխատեսում 

Հանրային քաղաքականություն 

Մարքեթինգային պլանավորում 

ՈՒԿ-ների չորրորդ սերունդ 

1980–1990-ական թթ. 

 I կես 

Ազատ շուկայի զարգացման 

խնդիրներ 

Ուրբանիստիկա 

Տարածաշրջանային զարգացումներ 

ՈՒԿ-ների հինգերորդ սերունդ 

1990-ական թթ. II կես – XXI դար 

(մինչև մեր օրերը) 

Վիրտուալ հասարակության 

ցանցային տեխնոլոգիաներ ու 

սկզբունքներ 

Հաղորդակցային ու 

տեղեկատվական տեխնոլոգիաների 

կիրառումը զարգացման 

(կրթություն, առողջապահություն, 

գյուղատնտեսություն, շրջակա 

միջավայր) հարցերի լուծման 

համար   

Հարցեր և առաջադրանքներ 

1. Թվարկե՛ք «ուղեղային կենտրոններին» իմաստով մոտ այլ հասկա-

ցություններ: 

2. Ներկայացրե՛ք «ուղեղային կենտրոններ» հասկացության ծագումը: 

3. Տվե՛ք ուղեղային կենտրոնի սահմանումը: 

4. Որո՞նք են ուղեղային կենտրոնների առաջացման պատճառները: 

5. Ե՞րբ են ձևավորվել ուղեղային կենտրոնները: 

6. Ներկայացրե՛ք ուղեղային կենտրոնների զարգացման փուլերը և 

յուրաքանչյուր փուլի առանձնահատկությունները: 

 

Հիմնական գրականություն 

1. Աթոյան Վ., Ուղեղային կենտրոնների ծագումը և քաղաքական փոր-

ձագիտության ինստիտուցիոնալացման գործընթացը 20-րդ դարի 

առաջին կեսին // «Բանբեր ՀՊՏՀ», N 1 (45), 2017, էջ 139-153: 

2. Աթոյան Վ., Օհանյան Ս., Մալքջյան Ա., Ուղեղային կենտրոններն 

արդի քաղաքական գործընթացներում, Եր., 2016 («Ամբերդ» մատե-

նաշար): 

3.   Աթոյան Վ., Ազգային անվտանգության հիմնախնդիրներ (դասախո-

սություններ), Եր., «Տնտեսագետ», 2014: 

4. Балаян А., Сунгуров А., Фабрики мысли и экспертные сообщества. 

СПб., 2016. 

5. Диксон П. Фабрики мысли. М., 2004. 

6. Современные фабрики мысли (мозговые центры, think tanks). 

Аналитический доклад Агентства гуманитарных технологий. 1998 // 

URL: www.uis.kiev.ua/discussion/think_tanks.html 

7. Сунгуров А., Как возникают политические инновации: «фабрики 

мысли» и другие институты-медиаторы // М.: “Политическая энцик-

лопедия”, 2015. 

8. Abelson D., American Think Tanks and their Role in the U.S. Foreign 

Policy // St. Martins Press, New York, 1996. 

9. Abelson D. A Capitol Idea: Think Tanks and US Foreign Policy // 

Montreal: McGill-Queen’s University Press, 2006. 

10.   Smitհ J. The idea brokers: Think tanks and the rise of the new policy elite 

// New York, Free Press, 1996. 

http://www.uis.kiev.ua/discussion/think_tanks.html

Լրացուցիչ գրականություն 

1. Աթոյան Վ., «Ուղեղային կենտրոններ». անցյալ, ներկա և ապագա, 

«Բանբեր Հայաստանի պետական տնտեսագիտական համալ-

սարանի» // 2013, թիվ 1 (29), էջ 104-115: 

2. Атоян В. “Мозговые центры” в системе обеспечения национальной 

безопасности // «Բանբեր ՀՊՏՀ», 2015, N4 (40), էջ 127-139: 

3. Филиппов В., Аналитические центры – стратегический интеллек-

туальный ресурс, М., 2007. 

ԳԼՈՒԽ 2 

ՈՒՂԵՂԱՅԻՆ ԿԵՆՏՐՈՆՆԵՐԻ 

ԳՈՐԾԱՌՈՒՅԹՆԵՐՆ ՈՒ 

ՏԻՊԱԲԱՆՈՒԹՅՈՒՆԸ 
 

2.1  ՈՒՂԵՂԱՅԻՆ ԿԵՆՏՐՈՆՆԵՐԻ ՀԻՄՆԱԿԱՆ 
ԳՈՐԾԱՌՈՒՅԹՆԵՐԸ 

 

Ուղեղային կենտրոնները, որտեղ միավորվում են հասա-

րակության ու պետության զարգացման վերաբերյալ համապա-

տասխան գիտելիքների և պրակտիկայի տիրապետող մարդիկ, կա-

ռույցներ են, որոնց շրջանակներում տեղի է ունենում մի կողմից՝ 

ակադեմիական և փորձագիտական հանրությունների, իսկ մյուս 

կողմից` պետական իշխանության և տեղական ինքնակառավար-

ման մարմինների համագործակցությունը: Դրանք գիտության և 

պրակտիկայի կապի մեխանիզմներ են, որոնց միջոցով կյանքի են 

կոչվում որոշակի գաղափարներ և առաջարկություններ հասարա-

կական-քաղաքական ոլորտում տեղի ունեցող գործընթացների և 

զարգացումների շուրջ: Քաղաքացիական վստահություն վայելող 

այս կենտրոնները ոչ միայն միջնորդներ են ինտելեկտուալ միջա-

վայրի և պետական ապարատի միջև, այլև քաղաքացիական վերա-

հսկողության գործիքներ, երկրի առջև ծառացած ներքին ու արտա-

քին լրջագույն խնդիրների հանրային քննարկման նախաձեռնող-

ներ: Դրանք ինքնատիպ հանգուցային կետեր են հասարակության 

բարեփոխմանը միտված սոցիալական գործընթացների կառուց-

վածքում, որտեղ ներգրավված են այս կամ այն ոլորտի լավագույն 

մասնագետները:  

Ուղեղային կենտրոնները, բացի յուրօրինակ նոր գաղափար-

ներ արտադրելու գործառույթ իրականացնելուց, նպաստում են նաև 

ապագա և նախկին քաղաքական գործիչների, պետական պաշ-

տոնյաների և փորձագետների մասնագիտական աճին ու ներգրավ-

վածությանը (այսպես կոչված՝ «պտտվող դռների» պրակտիկա), 

առաջարկում են ինտելեկտուալ հարթակներ բանավեճերի և տար-

բեր մակարդակի քննարկումների համար, բարձրացնում են քա-

ղաքացիների իրազեկվածության աստիճանը և օգնում են պետա-

կան կառույցներին կարգավորելու, այսպես կոչված, Track II 

diplomacy-ն` ոչ պաշտոնական դիվանագիտությունը` աջակցելով 

տարաձայնությունների հաղթահարմանը, կարևոր հարցերի շուրջ 

ոչ պաշտոնական խորհրդատվությունների տրամադրմանը: 

Ինչպե՞ս կարելի է տարբերակել ուղեղային կենտրոններն այլ 

գիտահետազոտական կազմակերպություններից: Ուղեղային կենտ-

րոնների ուսումնասիրությամբ զբաղվող ամենահեղինակավոր 

մասնագետներից մեկը` ամերիկացի հրապարակախոս Փոլ Դիքսո-

նը, այդ հարցին պատասխանում է հետևյալ կերպ: Առաջին՝ տվյալ 

դեպքում չկան ո՛չ խստորեն հաստատված ֆինանսական նպա-

տակներ, ո՛չ պարտադիր կառուցվածքային պատկանելություն: 

Ուղեղային կենտրոնն իր գործունեությունը կարող է իրականաց-

նել՝ հանուն շահույթի ստացման կամ չձգտելով նման նպատակի, 

կարող է օգտվել կառավարության կամ որևէ այլ կառավարական 

մարմնի աջակցությունից, ինչպես նաև բոլորովին չստանալ նման 

աջակցություն կամ դա ստանալ մի շարք հաստատություններից` 

ներառյալ կառավարությունը: Այն կարող է լինել կատարելապես 

անկախ մարմին կամ կապված լինել ավելի խոշոր ընկերության 

կամ համալսարանի հետ: Սակայն, որպես կանոն, դա պետք է լինի 

անընդհատ գործող կազմակերպություն` ի տարբերություն հետա-

զոտական հանձնաժողովի կամ ժամանակավոր խնդիր իրա-

կանացնող հատուկ խմբի: 

Երկրորդ՝ վճռորոշ ցուցանիշ է կազմակերպության կատարած 

դերը: Ուղեղային կենտրոնի գլխավոր գործառույթը ոչ թե ավանդա-

կան՝ հիմնարար ու կիրառական հետազոտությունների անցկա-

ցումն է (թեև և՛ մեկը, և՛ մյուսը, սովորաբար, կատարում է), այլ կա-

պերի հաստատումը մի կողմից՝ գիտելիքի ու իշխանության, գիտու-

թյան ու տեխնիկայի, մյուս կողմից՝ հետաքրքրություն ներկայաց-

նող ոլորտներում քաղաքականության մշակման միջև: Այսպիսով՝ 

ուղեղային կենտրոնը հիմնականում զբաղվում է նոր գիտելիքների 

տարածմամբ, այլ ոչ թե ստեղծմամբ: Գործունեության այդ տեսակի 

համար կիրառվում է «քաղաքականության հետազոտություն» 

արտահայտությունը, այլ կերպ ասած` կատարվում են հետա-

զոտություններ, որոնց արդյունքներն են գաղափարները, վերլու-

ծություններն ու այլընտրանքները, որոնցով շահագրգռված են 

նրանք, ովքեր քաղաքականություն են «կերտում»: Սա է այն էական 

տարբերությունը, որով ուղեղային կենտրոնն առանձնանում է 

ավանդական գիտությունից ու գիտահետազոտական ինստիտուտ-

ներից, որոնք, սովորաբար, ակադեմիական գիտելիքներ են տրա-

մադրում գիտնականներին ու հետազոտողներին: 

Երրորդ՝ ուղեղային կենտրոններն օժտված են որոշ ընդհանուր 

գծերով, որոնցով հնարավոր է տարանջատել դրանք այլ համա-

նման կազմակերպություններից: Այսպես՝ ուղղված լինելով գիտա-

կան մեթոդաբանությանը, մասնավորապես՝ գործողությունների 

հետազոտությանը, դրանց գործունեությունը չի սահմանափակվում 

գիտական թեմատիկայով: Պայմանավորված հիմնախնդիրների 

բնույթով և կիրառվող մոտեցումներով՝ ուղեղային կենտրոնների 

գործունեությունն անխուսափելիորեն կրում է միջգիտակարգային 

բնույթ: 

Լայն իրավասությունների և քաղաքականության սուբյեկտնե-

րի վրա ազդեցության հնարավորության շնորհիվ՝ ուղեղային կենտ-

րոնների չորրորդ տարբերակիչ առանձնահատկությունն այն է, որ 

դրանք որոշում են գիտական աշխարհի նշանակալի մասի գոր-

ծունեության ուղղվածությունը: Ուղեղային կենտրոնները լիովին 

կարող են նպաստել գործունեության նպատակների ու ուղղու-

թյունների փոփոխությանը, ինչը, իր հերթին, կարող է որոշել այն 

առաջադրանքների բնույթը, որ ստանում են մյուս գիտահետազո-

տական կազմակերպությունները: 

Ընդհանրացնելով կարելի է եզրակացնել, որ լավագույն ընդ-

հանուր չափանիշը, ըստ որի կարելի է առանձնացնել ուղեղային 

կենտրոնները մյուս գիտահետազոտական կազմակերպություննե-

րից, դրանց գործունեության ծավալներն ու ոլորտներն են, ինչպես 

նաև մարդկանց շրջանակը, որին ծառայում են: Օրինակ՝ քաղցկեղի 

հետազոտությամբ զբաղվող կենտրոնը, աստղադիտարանը գիտա-

հետազոտական կազմակերպություններ են, իսկ կառավարության 

առաջադրանքով հետագա քաղաքականությունը կանխատեսող 

խումբը, գիտական նոր մեթոդների վերաբերյալ խորհրդատվու-

թյուն տրամադրող ֆիրման, ապագայի տեխնոլոգիաների կամ 

ժողովրդավարության ուսումնասիրության համար գիտական կո-

լեկտիվում միավորված գիտնականների խումբը՝ ուղեղային կենտ-

րոններ4: 

Պետք է նկատի ունենալ, որ ուղեղային կենտրոնների ոլորտն 

անընդմեջ զարգացում է ապրում, ինչը համակարգված կերպով ար-

տացոլվում է տարբեր երկրներում պարբերաբար կիրառվող և հա-

մապատասխան կազմակերպությունների կողմից հրապարակվող 

վարկանշավորման զեկույցներում: Այդ զեկույցներն ազդեցության 

կարևոր գործիքներ են և երբեմն միտված են ոչ միայն կամ ոչ 

այնքան առկա պատկերը ներկայացնելուն, որքան կազմակերպա-

կան որոշակի մոդել կամ գործունեության ձևաչափ ձևավորելուն, 

որոշ դեպքերում էլ ունեն քողարկված գաղափարախոսական կամ 

քաղաքական ուղղվածություն: Դրանք հնարավորություն են տալիս 

ընդհանուր պատկերացում կազմելու փորձագիտական ոլորտում 

հեղինակություն և կշիռ ունեցող կառույցների գործունեության 

մասին: Հարկ է նշել, որ, ըստ ուղեղային կենտրոնների վար-

կանշավորման սանդղակի, ամենահայտնի հաստատությունը 

ԱՄՆ-ի Փենսիլվանիայի համալսարանի Լաուդերի ինստիտուտի 

«Ուղեղային կենտրոններ և քաղաքացիական հասարակություն» 

ծրագիրն է, որը ղեկավարում է ոլորտի հայտնի փորձագետ Ջեյմս 

ՄակԳանը (James McGann): Ծրագրի շրջանակներում ուղեղային 

կենտրոնները դիտարկվում են համաշխարհային և տարածաշրջա-

նային տեսանկյուններից, ինչպես նաև՝ ըստ գործունեության ուղղ-

 
4 Տե՛ս Диксон П., Фабрики мысли, М., 2004, с. 44-47: 



 33 

վածությունների և առաջնահերթությունների: 

Ուղեղային կենտրոններն իրականացնում են քաղաքական 

փորձաքննություն, պատրաստում են վերլուծական նյութեր և հիմ-

նարար աշխատություններ: Ինտելեկտուալ արտադրանքի բոլոր 

այս տեսակները տարբերվում են գլոբալ գործընթացների ռազմա-

վարական տեսլականով, որի նպատակն է աշխարհում քաղաքա-

կանության և տնտեսության ոլորտներում քաղաքական և սոցիալ-

տնտեսական ցանկալի արդյունքների հասնելը:  

Ի մի բերելով ուղեղային կենտրոնների ուսումնասիրությամբ 

զբաղվող վերլուծաբանների կարծիքներն այս կազմակերպություն-

ների նպատակների մասին` առանձնացնենք հետևյալները. 

▪ հիմնախնդիրների և դրանց լուծման ուղիների վերաբերյալ 

հիմնարար հետազոտությունների անցկացումը, 

▪ որոշումների ընդունման համար որպես տեղեկատվության 

այլընտրանքային աղբյուր հանդես գալը, 

▪ կառավարության պաշտոնյաներին ընթացիկ քաղաքական 

հիմնախնդիրների շուրջ խորհրդատվությունների ու երաշ-

խավորությունների տրամադրումը, 

▪ իշխանության մարմիններին անհրաժեշտ նորմատիվային 

փաստաթղթերի մշակումը, 

▪ նոր գաղափարների գեներացումը և խնդիրների լուծման ոչ 

ստանդարտ տարբերակների առաջադրումը, 

▪ կառավարության ծրագրերի անկախ գնահատումը, 

▪ գաղափարների փոխանակման դյուրացումը (սեմինարնե-

րի, աշխատանքային քննարկումների ժամանակ և այլն), 

▪ պաշտոնաթող քաղաքական ու պետական գործիչների հա-

մար իբրև պահուստային աշխատավայր ծառայելը, 

▪ ԶԼՄ-ների համար քաղաքականության ու քաղաքական 

իրադարձությունների վերաբերյալ փորձագիտական մեկ-

նաբանությունների տրամադրումը: 

Բացի այդ, ուղեղային կենտրոնները կառավարությանն ապա-

հովում են բնակչության խնդիրների մասին անհրաժեշտ տեղե-

կատվությամբ՝ հանդես գալով որպես միջնորդ իշխանության ու 

հասարակական կազմակերպությունների միջև: 

Վերլուծելով հետազոտական այս կառույցների հասարակա-

կան գործունեությունը` մասնագետներն առանձնացնում են դրանց 

հիմնական հատկանիշները.  

▪ գործում են մշտական հիմունքներով, 

▪ մասնագիտացած են քաղաքական ոլորտի վերաբերյալ հան-

րային կարևոր որոշումների, գաղափարների, երաշխա-

վորությունների (recommendations) մշակման, խորհրդա-

տվական ծառայությունների մատուցման, վերլուծություն-

ների անցկացման ուղղությամբ, 

▪ ունեն աշխատակազմեր, որոնց գործունեությունը նվիրված 

է հետազոտությունների անցկացմանը, ինքնատիպ գաղա-

փարների ձևավորմանը, տեղեկատվության համակարգա-

յին վերլուծությանը և խորհրդատվության ապահովմանը, 

▪ համակարգային վերլուծության արդյունքները, ինքնատիպ 

գաղափարների ձևով, մատուցվում են քաղաքական գործիչ-

ներին և հանրությանը, հետազոտությունները համաձայ-

նեցվում են որոշումների ընդունման համար պատասխա-

նատու անձանց  պահանջներին, 

▪ պատասխանատվություն չեն կրում կառավարության գոր-

ծունեության համար, 

▪ ձգտում են անկախության՝ մասնավոր շահերից, սեփական 

օրակարգի ընտրության մեջ, իրենց հետազոտությունների 

շրջանակներում պահպանում են ազատությունը, 

▪ հիմնական գործունեությունը չի սահմանափակվում կրթա-

կան ծառայությունների մատուցմամբ, 

▪ ծառայում են հանրության շահերին, բացահայտ կամ ոչ բա-

ցահայտ նպատակը հանրային բարիքի արտադրությունն է: 

Ուղեղային կենտրոնների գործունեության հիմնական հարթա-

կը, ինչպես վերը նշվեց, գտնվում է ակադեմիական հանրության և 

իշխանության կառույցների միջև: Ակադեմիաներում և համալսա-

րաններում գիտահետազոտական աշխատանքն ավանդաբար ամ-

փոփվում է տեսական ու մեթոդաբանական դիսկուրսներով, որոնք 

հաճախ վերացական բնույթի են ու հեռու են իրականությունից, պե-

տական կառավարման մարմինների պաշտոնյաները, ծանրա-

բեռնված լինելով ընթացիկ գործերով, ժամանակ չունեն միջազգա-

յին հիմնախնդիրների մեթոդաբանական մշակման համար, ուստի 

ուղեղային կենտրոնները լրացնում են խզումը «գաղափարների» և 

«գործողությունների» միջև: 

Հետազոտական այս կենտրոնների գործառույթները բավական 

բազմազան են՝ պայմանավորված որոշակի իրադրությամբ, մաս-

նավորապես՝ 

▪ Ինտելեկտուալ արտադրանքի մշակում. նոր գաղափարներ, 

գնահատականներ, մոտեցումներ, հայացքներ, առաջնահերթու-

թյուններ` այն ամենը, ինչը կարող է հանգեցնել ոչ միայն արդյո-

ւնավետ որոշումների կայացմանն ու գործողությունների իրակա-

նացմանը, այլև նոր աշխարհայացքի ձևավորմանը: 

▪ «Պրոֆեսիոնալ թրեյնինգ». հետազոտական կառույցների 

աշխատանքը թույլ է տալիս երկրի կառավարումից ժամանակավո-

րապես հեռացած քաղաքական գործիչներին «դուրս չմնալ» գործըն-

թացներից, ինչպես նաև ապագա պետական ծառայողներին, քաղա-

քական գործիչներին, մասնագետներին՝ կայանալ փորձագիտական 

միջավայրում: 

▪ Լուսավորչական գործառույթ. իրազեկման ճանապարհով 

հանրության ուշադրության սևեռումը այս կամ այն խնդրի վրա: 

▪ Ակտիվ քաղաքական դերի ստանձնում. կազմակերպելով 

երկխոսություններ բարդ խնդիրների վերաբերյալ, այսպես կոչված, 

ոչ պաշտոնական դիվանագիտության գործառույթի ապահովում:  

Սովորաբար, առանձնացվում են նաև ուղեղային կենտրոնների 

երեք հիմնական գործառույթներ` հետազոտական, կրթական և հա-

ղորդակցային: 

Հետազոտական գործառույթի դեպքում թեմաները բազմազան 

են՝ հասարակայնորեն նշանակալի հիմնախնդիրների (քաղաքա-

կան, տնտեսական, սոցիալական և այլն) լուծումներին վերաբերող: 

Դրան են վերագրվում նաև իշխանության մարմինների ընդունած 

որոշումների և նախագծերի, տարբեր նորմատիվ ակտերի ու ծրագ-

րերի փորձաքննությունը, խորհրդատվական ծառայությունների 

մատուցումը: 

Հետազոտության մեթոդների ընտրությունը պայմանավորվում 

է թեմայի, հիմնախնդրի առանձնահատկություններով. առավել հա-

ճախ օգտագործվող մեթոդներից են սոցիոլոգիական հարցումները, 

համապատասխան փորձագետների հետ խորհրդատվությունը, 

համեմատական վերլուծությունը (բյուջեի, օրենսդրության, ինս-

տիտուտների գործունեության): Արդյունքները ներկայացվում են 

հաշվետվություններով, որոնք հետագայում կարող են հանրայնաց-

վել հոդվածների, գրքերի, համառոտ տեղեկագրերի միջոցով: 

Կրթական գործառույթը ենթադրում է ուսուցում միջոլորտային 

համագործակցության, նախագծային մշակույթի, հասարակական 

մասնակցության, ժողովրդավարական արժեքների և այլ թեմա-

ներով: Առավել հաճախադեպ է կարճաժամկետ սեմինարների կազ-

մակերպումն ինտերակտիվ մեթոդով՝ կենտրոնների փորձագետ-

ների, քաղաքական գործիչների, պաշտոնյաների, լրագրողների 

մասնակցությամբ:  

Հաղորդակցային (միջնորդական) գործառույթի դեպքում ուղե-

ղային կենտրոնը հանդես է գալիս որպես. 

▪ միջնորդ կառավարության և ակադեմիական/փորձագիտա-

կան հանրության, քաղաքական ընտրախավի (էլիտայի) ու քա-

ղաքացիական հասարակության կառույցների և բնակչության միջև 

(հասարակական լսումներ, հասարակական փորձաքննության կազ-

մակերպում, որոնք հասարակական մասնակցության, բնակչության 

խնդիրներն իշխանություններին հասցնելու առավել հեռա-

նկարային ձևեր են), 

▪ միջնորդ ակադեմիական/փորձագիտական հանրության, 

գիտության և գործարար աշխարհի միջև (հանդիպումների կազմա-

կերպում, երկխոսության մշակույթի ձևավորում, առկա հիմնա-

խնդիրների քննարկում և համատեղ մոտեցումների, ծրագրերի 

մշակում), 

▪ միջնորդ ակադեմիական/փորձագիտական հանրության և 

ԶԼՄ-ների, գիտության և ԶԼՄ-ների միջև (գիտական հանրության 

հետ լրագրողների հանդիպումների կազմակերպում), 

▪ փորձագետ իշխանությունների քաղաքականության բարե-

լավման համար` հաշվի առնելով ակադեմիական/փորձագիտա-

կան հանրության, բիզնես-կառույցների առաջարկությունները: 

Ուղեղային կենտրոնների հաղորդակցային (միջնորդական) 

գործառույթի առանձնահատկությունները ներկայացված են գծա-

պատկեր 1-ում: 
 

 

 

 

 

 

 

 

 

 

 

 

 

 

 

 

 

 

 

 

 
Գծապատկեր 1. Ուղեղային կենտրոնների հաղորդակցային 

(միջնորդական) գործառույթը 

Գիտություն 

 

ՈՒՂԵՂԱՅԻՆ 

ԿԵՆՏՐՈՆ 

Պետություն 

Բիզնես 

Հասարակություն 

Հիմնադրամներ 

Հիմնադրամներ 

ֆինանսավորում 

ֆինանսավորում 

ազդեցություն 

արտադրանք 

2.2.  ՈՒՂԵՂԱՅԻՆ ԿԵՆՏՐՈՆՆԵՐԻ 
ԴԱՍԱԿԱՐԳՈՒՄՆ ՈՒ 
ՏԻՊԱԲԱՆՈՒԹՅՈՒՆԸ 

 

Ուղեղային կենտրոնների ուսումնասիրության հաջորդ 

փուլը վերաբերում է դրանց դասակարգմանը, որը բարդ խնդիր է` 

ելնելով այս կազմակերպությունների ուղղությունների ու ռազմա-

վարությունների բազմազանությունից: Գոյություն ունեն ուղեղային 

կենտրոնների դասակարգման բազմաթիվ եղանակներ:  

Ուղեղային կենտրոնների դասակարգման կարևոր չափանիշ-

ներն են դրանց կազմակերպական կառուցվածքի և աշխատակազ-

մի գործոնները: Սովորաբար, խոշոր հետազոտական կենտրոնը 

գլխավորում է նախագահը կամ գլխավոր գործադիր կառավարիչը, 

որը հաշվետու է տնօրենների կամ հոգաբարձուների խորհրդին, 

որի կազմում ընդգրկվում են բիզնեսի, ակադեմիական շրջանակ-

ների ներկայացուցիչներ, քաղաքական գործիչներ ու կառավարու-

թյան նախկին պաշտոնյաներ, երբեմն՝ այլ ուղեղային կենտրոնների 

հետազոտողներ: Նա ղեկավարում է առօրյա աշխատանքը, որում 

նրան օգնում են փոխնախագահները կամ հետազոտությունների 

տնօրենները: Նախագահը հաշվետու է տնօրենների խորհըրդին, 

որն ընդունում է ֆինանսական ու կադրային առանցքային հարցերի 

շուրջ որոշումներ: Այսպիսով՝ կենտրոնների ղեկավարումը 

հիմնված է կորպորատիվ կառավարման սկզբունքների վրա: 

Հետազոտական կենտրոններում բավական բազմազան են աշ-

խատակազմի ձևավորման սկզբունքները: Մի կողմից՝ դրանք հա-

մահունչ են գիտական հաստատությունների ավանդական պաշ-

տոնների համակարգին (գիտաշխատողներ, վերլուծաբաններ, հե-

տազոտողներ և այլն), իսկ մյուս կողմից՝ տարբերվում են, քանի որ 

մշտական ու ժամանակավոր (համատեղությամբ, հրավիրյալ, պայ-

մանագրային հիմունքներով ոչ լրիվ աշխատանքային օրով ծան-

րաբեռնված) աշխատողների հարաբերակցությունը կարող է տա-

տանվել՝ պայմանավորված ինչպես ինստիտուտի (կենտրոնի) չա-

փերով, այնպես էլ վարվող կադրային քաղաքականությամբ: Այս-

պես՝ եթե Բրուկինգսի ինստիտուտում գերակշռում են մշտական 

աշխատակիցները, ապա Կատոնի ինստիտուտում ընդունված է 

աշխատակազմի ձևավորման այլ սկզբունք՝ 42 մշտական և 72 հրա-

վիրյալ աշխատողներ հարաբերակցությամբ: 

Նշանակալի են ուղեղային կենտրոնների տարբերություններն 

ըստ չափերի, ինչը որոշվում է և´ աշխատակիցների քանակով, և´ 

ֆինանսավորման չափերով: Դրա հետ կապված՝ գոյություն ունի 

ուղեղային կենտրոնների՝ ամերիկյան գրականության մեջ ընդուն-

ված դասակարգման ևս մեկ տեսակ՝ ըստ որի դրանք բաժանվում են 

3 խմբի. 

▪ խոշոր և բազմապրոֆիլ, 

▪ խոշոր և մասնագիտացված, 

▪ փոքր և մասնագիտացված: 

Առաջին խմբին, մասնավորապես, վերագրվում է վաշինգտոն-

յան կենտրոնների, այսպես կոչված, «մեծ հնգյակը»՝ Բրուկինգսի 

ինստիտուտ, «Ժառանգություն» հիմնադրամ, Ռազմավարական և 

միջազգային հետազոտությունների կենտրոն, Ձեռնարկատիրու-

թյան ամերիկյան ինստիտուտ, Կատոնի ինստիտուտ: Երկրորդ 

խմբում ներառված են այնպիսի խոշոր և հեղինակավոր կենտրոն-

ներ, ինչպիսիք են Ուրբանիստիկայի ինստիտուտը, Ասպենի ինս-

տիտուտը, «Կարնեգի» հիմնադրամը, Համաշխարհային ռեսուրսնե-

րի ինստիտուտը, Ամերիկյան առաջընթացի կենտրոնը, Բյուջետա-

յին և քաղաքական նախաձեռնությունների կենտրոնը, «Ռեսուրս-

ներ ապագայի համար» հետազոտական կազմակերպությունը: 

Երրորդ խումբն ընդգրկում է մեծաթիվ մասնագիտացված կենտրոն-

ներ, որոնց թվում առավել հայտնի և ազդեցիկ են Տնտեսական 

քաղաքականության ինստիտուտը, Ատլանտյան խորհուրդը, 

Պետերսոնի միջազգային տնտեսության ինստիտուտը և այլն:  

Ըստ հետազոտվող թեմաների՝ ուղեղային կենտրոնները լի-

նում են գլոբալ, ներպետական և նեղ մասնագիտացված: Ըստ քա-

ղաքական կողմնորոշման` դրանք լինում են քաղաքականապես 

գաղափարայնացված և քաղաքականապես անկախ: Հաշվի առնե-

լով բազմաթիվ երկրներում ՈՒԿ-ների նշանակալի ազդեցությունը 

հասարակական-քաղաքական, տնտեսական և այլ գործընթացների 

վրա` դրանք հաճախ համարվում են «հինգերորդ իշխանություն»` 

օրենսդիր, գործադիր, դատական իշխանություններից և ԶԼՄ-ներից 

հետո: 

Պատմական առումով դասակարգելիս հաշվի են առնվում հե-

տևյալ չափանիշները. ձևավորման ժամանակահատված, խնդրա-

կարգ (ըստ էության, սա կազմակերպության առաքելությունն է), 

գործողությունների և կառավարության հետ փոխհարաբերություն-

ների բնույթ: Ինչպես նշել ենք նախորդ՝ 1.3 բաժնում, պատմակա-

նորեն առանձնացվում է ուղեղային կենտրոնների հինգ սերունդ. 

1. արտաքին քաղաքականության և միջազգային հարաբերու-

թյունների ուսումնասիրությամբ զբաղվող ուղեղային կենտ-

րոններ, 

2. ազգային անվտանգության և ռազմական-ռազմավարական 

խնդիրներով զբաղվող ուղեղային կենտրոններ, 

3. շահապաշտպան ուղեղային կենտրոններ, 

4. տարածքային ուղեղային կենտրոններ (ուրբանիստիկայի և 

տարածաշրջանային զարգացման ինստիտուտներ), 

5. ցանցային վիրտուալ հանրություններ: 

Ուղեղային կենտրոնները դասակարգվում են նաև ըստ քաղա-

քական կողմնորոշման (օրինակ՝ Ամերիկայում առանձնացվում են 

պահպանողական, կենտրոնամետ և առաջադիմական ուղեղային 

կենտրոններ): Մեկ այլ դասակարգմամբ ուղեղային կենտրոնները 

լինում են. 

▪ ազատ շուկայի, դասական լիբերալիզմի և ազատական գա-

ղափարախոսության կողմնակիցներ, 

▪ պահպանողականներ, 

▪ քաղաքականապես ընդհանրական կողմնորոշում ունեցող-

ներ: 

Ըստ գործունեության ձևերի (գործառույթների)` ուղեղային 

կենտրոնները լինում են. 

▪ վերլուծություններ, հետազոտություններ իրականացնող-

ներ, 

▪ ուսուցանողներ, հիմնախնդիրների քննարկումներ կազմա-

կերպողներ (անցկացնում են սեմինարներ, գիտաժողովներ, 

կլոր սեղաններ և այլն), 

▪ միջնորդական գործառույթներ կատարողներ, հանրային 

շահերը պաշտպանողներ, 

▪ բազմապրոֆիլային: 

Ըստ գործունեության ոլորտների (ուղղությունների)՝ տարբե-

րակվում են ուղեղային կենտրոնների հետևյալ տեսակները. 

▪ քաղաքական հիմնախնդիրներով զբաղվող, 

▪ տնտեսական հիմնախնդիրներով զբաղվող, 

▪ բնապահպանական հիմնախնդիրներով զբաղվող, 

▪ սոցիալական հիմնախնդիրներով զբաղվող, 

▪ իրավական հիմնախնդիրներով զբաղվող, 

▪ բազմապրոֆիլային: 

Որոշ հետազոտողներ ուղեղային կենտրոնները ստորաբաժա-

նում են նաև ըստ իրավական կարգավիճակի, մասնավորապես. 

1. Հասարակական կազմակերպություններ. 

✓ ոչ կուսակցական, ոչ կառավարական, ոչ առևտրային 

հասարակական կազմակերպություններ, 

✓ հասարակական կազմակերպություններ, որոնց հիմ-

նադիրները պետական կառույցներն են, 

✓ հասարակական կազմակերպություններ, որոնց 

հիմնադիրները կուսակցական կառույցներն են, 

✓ հասարակական կազմակերպություններ, որոնց 

հիմնադիրները բիզնես-կառույցներն են: 

2. Կրթական հաստատություններ: 

3. Պետական կառույցների դեպարտամենտներ: 

4. Առևտրային կազմակերպություններ. 

✓ խորհրդատվական ընկերություններ, 

✓ ընտրական տեխնոլոգիաների կենտրոններ, 

✓ այլ կազմակերպություններ: 

Ուղեղային կենտրոնները դասակարգվում են նաև ըստ անկա-

խության աստիճանի. 

▪ պետական մարմինների հետ համագործակցող, 

▪ քաղաքական կուսակցությունների հետ համագործակցող, 

▪ բիզնես-կառույցների հետ համագործակցող, 

▪ անկախ (դրանց արդյունքներից կարող են օգտվել իշխա-

նությունները, գործարարները, քաղաքական կուսակցու-

թյունները, ոչ առևտրային կազմակերպությունները և այլն): 

Մասնագիտական գրականության մեջ առավել ընդունված է 

ամերիկացի հետազոտողներ Էնդրյու Ռիչի (Andrew Rich) և Քենթ 

Ուիվերի (Kent Weaver)՝ ուղեղային կենտրոնների դասակարգումն 

ըստ կազմակերպության նպատակների, արտադրանքի, ֆինանսա-

վորման աղբյուրների: Այս տեսանկյունից, առանձնացվում է ուղե-

ղային կենտրոնների չորս տեսակ. 

▪ ակադեմիական (համալսարաններ առանց ուսանողների), 

▪ պայմանագրային, 

▪ գաղափարայնացված, 

▪ կուսակցապատկան: 

Վերջին երկու տեսակը հաճախ ներկայացվում են մեկ կատե-

գորիայի ներքո: Ակադեմիական ուղեղային կենտրոնների աշխա-

տակիցները հիմնականում համալսարանների պրոֆեսորադասա-

խոսական կազմից են, որոնք ունեն գիտական աստիճան: Նրանք 

մեծ նշանակություն են տալիս հասարակագիտական հետազոտու-

թյունների օբյեկտիվությանը և դրանց արդյունքների հրատարակ-

մանը գրքերում ու հոդվածներում: Պայմանագրային գիտահետա-

զոտական կենտրոններն աշխատում են պետական հաստատու-

թյունների կամ մասնավոր ընկերությունների պատվերներով: Այս 

կատեգորիայի կազմակերպությունների խնդիրների ծավալներն ու 

բարդությունը հաճախ ստիպում են ներգրավել հետազոտողների 

կոլեկտիվներ: Գաղափարայնացված հետազոտական կենտրոննե-

րի կատեգորիային են վերաբերում գաղափարախոսական տարբեր 

ուղղվածության կազմակերպությունները, որոնք, որպես կանոն, 

ձգտում են արձագանքել քաղաքական առաջնորդների ընթացիկ 

պահանջներին և նրանց վրա ազդեցություն գործել: Դրանց արտադ-

րանքը որոշակի հարցերի շուրջ վերլուծական տեղեկագրեր են, 

որոնք նախապատրաստվում են ուրվագծի, նախորդ ուսումնա-

սիրությունների համադրության կամ մեկնաբանության սկզբունք-

ներով: 

Ուղեղային կենտրոնների տիպաբանությունն ու հիմնական ա-

ռանձնահատկությունները ներկայացված են աղյուսակ 2-ում: 
 

Աղյուսակ 2 

Ուղեղային կենտրոնների (ՈՒԿ-ների) տիպաբանությունը 
 

Տեսակ 

Համալսարան- 
ներ՝ առանց 

ուսանողների 
(ակադեմիական 

ՈՒԿ-ներ) 

Պայմանա- 
գրային  

ՈՒԿ-ներ 

Գաղափա-
րայնացված  

ՈՒԿ-ներ 

Կուսակցա-
պատկան  
ՈՒԿ-ներ 

Աշխատա-

կազմ 

Հեղինակավոր 

անկախ 

գիտնականներ 

Հեղինակավոր 

անկախ 

գիտնականներ 

Գաղափարայ-

նացված 

փորձագետներ 

Կուսակցության 

անդամներ, կու-

սակցության 

հանդեպ լոյալ 

մարդիկ 

Ֆինանս- 

ներ 

Հիմնադրամներ, 

կորպորացիա-

ներ, մասնավոր 

անձինք 

Պետական կառա-

վարման մար-

միններ, կորպո-

րացիաներ և այլն 

Հիմնադրամներ, 

կորպորացիա-

ներ, մասնավոր 

անձինք 

Կուսակցություն-

ներ, կառավա-

րության լրա-

հատկացումներ 

Օրակարգի 

հեղինակ 

ՈՒԿ-ների ղեկա-

վարներ, hետա-

զոտողներ և 

դոնորներ 

Պատվիրատու 

(պետական կա-

ռավարման մար-

միններ, կորպո-

րացիաներ և այլն) 

ՈՒԿ-ների ղե-

կավարներ, hե-

տազոտողներ, 

դոնորներ 

Կուսակցական 

ղեկավարություն, 

ծրագիր 

Արտադ-

րանք 

Ակադեմիական 

մենագրություն-

ներ, հոդվածներ 

ամսագրերում, 

վերլուծական-

ներ և այլն 

Հետազոտական 

մշակումներ, 

հաշվետվություն-

ներ և այլն 

Համառոտ փաս-

տաթղթեր, վեր-

լուծականներ, 

տեղեկագրեր 

 

Բազմազան 

Հայտնի 

կազմա-

կերպու-

թյուններ 

Բրուկինգսի ինս-

տիտուտ, Միջազ-

գային խաղաղու-

թյան «Կարնեգի» 

հիմնադրամ 

«ՌԷՆԴ» կորպո-

րացիա (ԱՄՆ), Դե-

մոկրատիայի իս-

րայելական ինս-

տիտուտ (Իսրայել) 

«ժառանգու-

թյուն» հիմնա-

դրամ (ԱՄՆ), 

Հայեկի ինստի-

տուտ 

Ադենաուերի 

հիմնադրամ 

(Գերմանիա) 

(ԱՄՆ) (Ավստրիա) 

Այդ դասակարգումն առավելապես վերաբերում է ԱՄՆ-ին և 

արևմտյան բազմաթիվ երկրների, սակայն աշխարհի մի շարք այլ 

պետություններում (այդ թվում` Հայաստանում) իրավիճակը բոլո-

րովին այլ է: Մյուս կողմից՝ այսօր ջնջվում են տարբերություններն 

ուղեղային կենտրոնների միջև. օրինակ՝ ակադեմիական ուղեղային 

կենտրոնները թողարկում են համառոտ վերլուծական տեղեկա-

գրեր քաղաքական գործիչների համար, իսկ գաղափարայնացված 

ուղեղային կենտրոններն իրենց հետազոտություններում ներգրա-

վում են ճանաչված գիտնականների: Բացի այդ, գոյություն ունեն 

բազմաթիվ կազմակերպություններ, որոնք գրեթե չեն տարբերվում 

դասական ուղեղային կենտրոններից:  

Աղյուսակ 3-ում ներկայացված են ուղեղային կենտրոնների 

յուրաքանչյուր տեսակին համանման կազմակերպությունները: 

 
Աղյուսակ 3 

Ուղեղային կենտրոնները (ՈՒԿ-ները)  

և համանման կազմակերպությունները 
 

ՈՒԿ-ի տեսակ Համանման կազմակերպություններ 

Ակադեմիական ՈՒԿ-ներ 
Համալսարանական հետազոտական 

կենտրոններ 

Պայմանագրային ՈԻԿ-ներ 

Առևտրային խորհրդատվական ֆիրմաներ 

Կառավարական հետազոտական 

հանձնաժողովներ 

Գաղափարայնացված  

ՈԻԿ-ներ 

Լոբբիստական խմբեր 

Հասարակական շահերը պաշտպանող 

ՀԿ-ներ 

Կուսակցապատկան  

ՈԻԿ-ներ 

Քաղաքական կուսակցությունների 

վերլուծաբանական ստորաբաժանումներ 

 

4-րդ աղյուսակում արտացոլված են ուղեղային կենտրոնների 

գործունեության կառավարման առանցքային հատկությունները: 

 

Աղյուսակ 4 

Ուղեղային կենտրոնների (ՈՒԿ-ների) կառավարման առանցքային 

հատկությունները 
 

Հատկություններ Առավելություններ Թերություններ 

ՖԻՆԱՆՍԱՎՈՐՄԱՆ ԱՂԲՅՈՒՐՆԵՐ 

Կազմակերպու-

թյունների նվիրա-

տվություններ 

Որոշ երկրներում  

դա ֆինանսավորման 

հիմնական ու կայուն 

աղբյուրներից մեկն է: 

▪ ՈՒԿ-ն կարող է հարկադրա-

բար փոխել իր առաջնահեր-

թությունները՝ պայմանավոր-

ված արտաքին դոնորների 

գործողություններով: 

▪ Արտաքին մշտական նվի-

րատվության պարագայում 

ՈՒԿ-ն կարող է ընկալվել 

որպես արտերկրյա շահերի 

արտահայտման գործիք: 

Պայմանագրեր 

կառավարության 

հետ 

Որոշ երկրներում դա 

ֆինանսավորման 

հիմնական ու կայուն 

աղբյուրներից մեկն է: 

Մեկ աղբյուրից ֆինանսավոր-

ման պարագայում կարող է 

տուժել թողարկվող ինտելեկ-

տուալ արտադրանքի օբյեկտի-

վությունը և վտանգվել ուղե-

ղային կենտրոնի այլընտրան-

քային լուծումների մշակման ու 

խնդիրներին քննադատական 

մոտեցման գործառույթը: 

Պայմանագրեր 

կորպորացիաների 

հետ 

Որոշ երկրներում դա 

ֆինանսավորման աղ-

բյուրներից մեկն է: 

Քիչ հավանական է զարգացող 

ու անցումային երկրների 

մեծամասնությունում: 

Որպես համալսա-

րանական հետա-

զոտական կենտ-

րոն 

▪  Համալսարանն ա-

պահովում է համա-

պատասխան տա-

րածքով, տրամա-

դրում է աշխատա-

վարձ և հասանելիու-

թյուն իր այլ ենթա-

կառուցվածքներին: 

▪  Լրացուցիչ վստահու-

թյուն արդյունքների 

հանդեպ: 

▪ Համալսարանի մյուս առաքե-

լությունը (կրթությունը) կա-

րող է նվազեցնել քաղաքա-

կան հետազոտությունների 

հանդեպ ուշադրությունը: 

▪ Օբյեկտիվության գերակադե-

միական բնույթը կարող է 

հակասել քաղաքական հե-

տազոտության պահանջնե-

րին: 

ԱՇԽԱՏԱԿԱԶՄ ԵՎ ԱՇԽԱՏԱԿԻՑՆԵՐ 

 ▪  Ավելի հարմար է Աճում են մշտական ծախսերը: 



 46 

 

 

Մշտական 

աշխատակազմ 

իրականացնել եր-

կարաժամկետ նա-

խագծեր ու ծրա-

գրեր: 

▪  Կարելի է արագո-

րեն արձագանքել 

ծագող կարճա-

ժամկետ քաղաքա-

կան հիմնա-

խնդիրներին: 

▪  Աշխատակիցների 

փոխգործակցու-

թյան արդյունքում՝ 

սիներգետիկ 

էֆեկտ: 

Որոշակի նախագծի 

(պայմանագրի) 

աշխատակազմ 

▪  Նվազում են մշտա-

կան ծախսերը: 

▪  Մեծանում է քա-

ղաքական օրա-

կարգի փոփոխու-

թյանն արձագան-

քելու հնարավո-

րությունը: 

Աշխատակազմը կարող է մեծ 

ուշադրություն դարձնել այլ, ավե-

լի երկարաժամկետ աշխատանքի 

առաջնահերթություններին 

(օրինակ՝ համալսարանում): 

Հեղինակավոր 

գիտնականներից 

բաղկացած աշ-

խատակազմ 

Մեծանում է վստա-

հությունը ՈՒԿ-նե-

րի արտադրանքի 

նկատմամբ: 

Հեղինակավոր գիտնականները 

երբեմն անտեսում են հետազո-

տությունների համառոտության 

ու մատչելիության գործոնները: 

ԱՐՏԱԴՐԱՆՔ ԵՎ ԱՐԴՅՈՒՆՔՆԵՐ 

Գրքեր և հոդված-

ներ` գիտական 

հանրության 

համար 

Ակադեմիական հե-

տազոտությունների 

նկատմամբ ԶԼՄ-

ների և քաղաքական 

հանրության վստա-

հության մեծացում: 

Ակադեմիական հետազոտու-

թյունները, սովորաբար, հագեցած 

են գիտական եզրույթներով, ինչը 

դժվարացնում է քաղաքական 

գործիչների ու ԶԼՄ-ների կողմից 

դրանց կիրառումը: 

 

 

 

Համառոտ 

վերլուծական 

Այդպիսի տեղեկա-

գրերը հանրամատ-

չելի են և նախա-

տեսված քաղա-

Այդ տեղեկագրերում երբեմն չեն 

ներառվում կարևոր վերլուծու-

թյուններ: 

տեղեկագրեր քական գործիչների 

ու լրագրողների 

համար: 

Սեմինարներ՝ ԶԼՄ-

ների ու քաղա-

քական գործիչների 

համար 

▪  Համեմատաբար 

քիչ ծախսատար 

միջոցառումներ 

են: 

▪  Կարող են նպաս-

տել հարաբերու-

թյունների զար-

գացմանը ՈՒԿ-

ների և քաղաքա-

կան գործիչների 

ու ԶԼՄ-ների միջև: 

 

--- 

 

Համաձայն Եվրոպայի և նախկին ԽՍՀՄ երկրների գործունեու-

թյան ուրվագծի5 արդյունքների` համագործակցությունն ուղեղային 

կենտրոնների հանրության անդամների միջև թույլ է, սահմա-

նափակ, գրեթե առկա չէ տեղեկատվություն այլ ուղեղային կենտ-

րոնների հետազոտությունների թեմաների մասին, ինչպես նաև 

ուղեղային կենտրոնների միջև բացակայում է աշխատանքի բա-

ժանումը: 

Առհասարակ ուղեղային կենտրոնների համագործակցություն 

հնարավոր է հետևյալ ձևերով (աղյուսակ 5). 

ա. ցանցեր, 

բ. դաշինքներ, 

գ. գործընկերություններ: 

 

Աղյուսակ 5 
Ուղեղային կենտրոնների (ՈՒԿ-ների) համագործակցությունը 

 

Համագործակ-
ցության տեսակն 

Ցանցեր 
 

Դաշինքներ 
 

Գործընկերու-

 
5  Ostaf S., Managing and coordinating networks // Presentation at the seminar 

"Strengthening Think Tanks in Eastern and Central Europe: Exchanging good practice", 

11-14 November, Vilnius, 2004. 



 48 

ու չափանիշները  թյուններ 

 

 

Աստիճանա-

կարգություն 

 

Համագործակցու-

թյան ամենաճկուն 

ձև, որտեղ բացա-

կայում է աստիճա-

նակարգությունը : 

Համագործակցու

թյան ավելի 

խիստ ձև, որտեղ 

առկա է  որոշակի 

աստիճանակար-

գություն: 

 

Գործում է աստի-

ճա-

նակարգություն` 

իրավասություննե-

րի, պարտականու-

թյունների և պա-

տասխանատվու-

թյան հստակ 

բաշխմամբ: 

Նպատակների 

ձևակերպում 
Ընդհանուր   Հստակ  

Չափազանց 

որոշակի  

 

Մասնակիցների 

միջև կապ 

 

Ճկուն  

Յուրաքանչյուր 

մասնակցի դերը 

որոշված է ըն-

թացակարգով:  

Մասնակիցների 

միջև աշխատանքն 

ու պատասխանա-

տվությունը հստակ 

բաշխված են: 

 

Կառավարում 

 

Ղեկավար մարմինը 

բացակայում է: 

Ղեկավարը հա-

մագործակցու-

թյան նախաձեռ-

նողն է:  

Կան ղեկավար 

մարմիններ, ինչ-

պես նաև նախա-

գծի իրագործման 

համար պատաս-

խանատու անձ-

նական ղեկավար:  

 

Ցանցերը քաղաքացիական հասարակության կառույցների հա-

մագործակցության ճկուն ձևեր են` առանց աստիճանակարգային 

պատնեշների, որոնք լայն տարածում են ստացել XX դարի վերջին և 

XXI դարի սկզբին: Նվազագույն իրավական սահմանափակումները 

մեծացնում են գլոբալ հասարակության և գլոբալ տնտեսության մեջ 

ցանցերի հնարավորությունները: Դրանք ավելի ուժեղ են դարձնում 

յուրաքանչյուր մասնակից կազմակերպությանն առանձին-առան-

ձին: 

Ընդհանուր առմամբ, ցանցային փորձագիտական գործունեու-

թյան առանցքային տարրերին են վերագրվում. 

▪ առանցքային քաղաքական դերակատարների հետ հաղոր-

դակցման «հարթակների» ստեղծումը, 

▪ պրակտիկ խնդիրների լուծման գործիքակազմի ու մեթոդա-

բանության մշակումը, 

▪ գաղափարների ստեղծումն ու տարածումը, դրանց պաշտ-

պանությունը հանրային քննարկումների ընթացքում, 

▪ սպասարկման (պայմանագրային) ծառայությունները՝ պե-

տական կամ գործարար կառույցների պատվերներով, 

▪ հասարակության կայուն զարգացումը հեշտացնող երաշ-

խավորությունների մշակումը:   

Ցանցերի առանձնահատկություններն են. 

▪ նպատակները ձևակերպված են ընդհանուր, 

▪ տեղի է ունենում տեղեկատվության փոխանակում՝ որպես 

գործունեության հիմնական տեսակ, 

▪ գոյություն ունի ճկուն կապ մասնակիցների միջև,  

▪ կառավարումը թույլ է, բացակայում է ղեկավար մարմինը, 

▪ ընդհանուր որոշումները պարտադիր չեն ցանցի անդամնե-

րի համար, 

▪ բացակայում է ռեսուրսների բաժանումից մասնակիցների 

հստակ շահույթը, 

▪ մասնակիցների հանդիպումները կազմակերպվում են ըստ 

անհրաժեշտության: 

Դաշինքները և գործընկերությունները ստեղծվում են որոշակի 

նախագծերի իրագործման համար, ինչը ենթադրում է մասնակից-

ների նախագծային մշակույթի առկայություն. դա, իր հերթին, նա-

խանշում է հարաբերությունների աստիճանակարգային համա-

կարգի ներմուծում` իրավասությունների, պարտականությունների 

և պատասխանատվության բաշխմամբ:  

Այսպիսով` ուղեղային կենտրոնները յուրահատուկ կամուրջ 

են ակադեմիական հանրության և որոշումներ կայացնողների միջև, 

ուստի, իրենց նշանակալի ազդեցությամբ պայմանավորված, իրա-

վամբ համարվում են «հինգերորդ իշխանություն»: Նման կառույցնե-

րը միջնորդ են փորձագիտական հանրության, կառավարության, 

քաղաքական ընտրախավի, բիզնեսի, քաղաքացիական հասա-

րակության կառույցների ու հասարակության միջև: Դրանք հան-

րային քաղաքականության գործընթացում հանդես են գալիս որպես 

ինտելեկտուալ արտադրանք թողարկողներ և որոշումների ըն-

դունման համար անհրաժեշտ տեղեկատվության այլընտրանքային 

աղբյուրներ, որոնք նշանակալի հիմնախնդիրների լուծման գործում 

շահագրգիռ կողմերին ապահովում են նոր գաղափարներով` 

իրականացնելով հիմնարար հետազոտություններ և տրամադրելով 

խորհրդատվական ծառայություններ: Ըստ այդմ, հետազոտական 

այս կառույցները դասակարգվում են տարբեր չափանիշներով՝ ըստ 

կազմակերպական կառուցվածքի և աշխատակազմի, հետազոտվող 

թեմաների ընդգրկման, քաղաքական կողմնորոշման, 

գործունեության ձևերի (գործառույթների), ոլորտների (ուղղություն-

ների), իրավական կարգավիճակի և այլն: Համաձայն մասնագի-

տական գրականության մեջ առավել տարածված դասակարգման՝ 

առանձնացվում են ակադեմիական, պայմանագրային, գաղափա-

րայնացված, կուսակցապատկան ուղեղային կենտրոններ: 

Հարցեր և առաջադրանքներ 

1. Ինչո՞վ են ուղեղային կենտրոնները տարբերվում այլ գիտահետազո-

տական կազմակերպություններից: 

2. Որո՞նք են ուղեղային կենտրոնների գործունեության նպատակները: 

3. Որո՞նք են ուղեղային կենտրոնների հիմնական հատկանիշները: 

4. Ի՞նչ գործառույթներ են կատարում ուղեղային կենտրոնները: 

5. Ներկայացրե՛ք ուղեղային կենտրոնների դասակարգումները: 

6. Որո՞նք են ուղեղային կենտրոնների համագործակցության ձևերը: 

 

Հիմնական գրականություն 

1. Աթոյան Վ., Օհանյան Ս., Մալքջյան Ա., Ուղեղային կենտրոններն 

արդի քաղաքական գործընթացներում, Եր., 2016 («Ամբերդ» մատե-

նաշար): 

2. Աթոյան Վ., Օհանյան Ս., Մալքջյան Ա., Ուղեղային կենտրոնները 

քաղաքական գործընթացում. «հինգերորդ իշխանություն» // «Բան-

բեր ՀՊՏՀ», 2016, թիվ 1 (41), էջ 147-157: 

3. Балаян А., Сунгуров А., Фабрики мысли и экспертные сообщества. 

СПб., 2016. 

4.   Диксон П., Фабрики мысли. М., 2004. 

5. Атоян В., «Мозговые центры» в системе обеспечения национальной 

безопасности // «Բանբեր Հայաստանի պետական տնտեսագիտա-

կան համալսարանի», 2015, թիվ 4 (40), էջ 127-139: 

 

Լրացուցիչ գրականություն 

1. Աթոյան Վ., «Ուղեղային կենտրոններ». անցյալ, ներկա և ապագա, 

«Բանբեր ՀՊՏՀ» // 2013, թիվ 1 (29), էջ 104-115: 

2. Հարությունյան Գ., «Ուղեղային կենտրոնները» և ազգային անվտան-

գությունը // «21-րդ դար», թիվ 1 (35), 2011, էջ 5-17: 

3. Горный М., Фабрики мысли и центры публичной политики в конце 

XX – начале XXI веков // URL: 

 http://www.civisbook.ru/files/File/Gornyi_fabriki.pdf. 

 

 

ԳԼՈՒԽ 3 

http://www.civisbook.ru/files/File/Gornyi_fabriki.pdf


 52 

ՈՒՂԵՂԱՅԻՆ ԿԵՆՏՐՈՆՆԵՐԻ  

ԴԵՐԸ ԺԱՄԱՆԱԿԱԿԻՑ  

ՍՈՑԻԱԼ-ՔԱՂԱՔԱԿԱՆ 

ՀԱՄԱԿԱՐԳՈՒՄ 
 

3.1  ՈՒՂԵՂԱՅԻՆ ԿԵՆՏՐՈՆՆԵՐԸ ԵՎ 
ՀԱՆՐԱՅԻՆ ՔԱՂԱՔԱԿԱՆՈՒԹՅԱՆ  
ԱՅԼ ԴԵՐԱԿԱՏԱՐՆԵՐԸ 

 

«Հանրային քաղաքականություն» (Public Policy) հասկացու-

թյունը մշտապես տեսական բանավեճերի առարկա է: Այն լայնորեն 

կիրառվում է գիտական գրականության մեջ և դիտարկվում որպես 

քաղաքագիտության օրգանական մաս, առանց որի անհնար է 

պատկերացնել քաղաքականության ձևավորման մեխանիզմները, 

այդ գործընթացում պետության, քաղաքացիական հասա-

րակության և բիզնեսի փոխազդեցությունները: Սակայն, գիտական 

գրականության մեջ չկա հանրային քաղաքականության վերա-

բերյալ միասնական սահմանում: Որոշ քաղաքագետների կարծի-

քով՝ հանրային քաղաքականությունը չորս բաղադրիչի համակցու-

թյուն է. 

1. սկզբունքներ. հանրային գործերի կառավարման եղանակ-

ների մասին ընդհանուր պատկերացում, 

2. նպատակներ. որոշակի առաջնահերթություններ, 

3. որոշակի միջոցառումներ. որոշումներ, գործիքներ, 

4. պրակտիկ գործողություններ. ընդունված որոշումների 

իրականացում: 

Որոշ հետազոտողներ դիտարկում են հանրային քաղաքակա-

նությունն ինչպես նեղ, այնպես էլ լայն իմաստով: Նեղ իմաստով՝ 

հանրային քաղաքականությունը սոցիալական կյանքի որոշակի 

տարածք կամ ոլորտ է, որտեղ ձևավորվում է հասարակական կար-

ծիքը, առաջանում է հանրային բանավեճի երկխոսական հարթակ 

հասարակության ու պետության նշանակալի խնդիրների մասին: 

Լայն իմաստով՝  հանրային քաղաքականության կատեգորիան 

բացատրվում է «հանրային – անձնական», «ընդհանուր – մասնա-

վոր» հասկացությունների հակադրությամբ: Այս առումով, քաղա-

քականության հանրային բնույթը մեկնաբանվում է որպես հասա-

րակության ու պետության փոխհարաբերություն, որը վերափոխ-

վում է սոցիալապես նշանակալի արդյունքի ստացմանն ուղղված 

համատեղ գործողությունների: 
 

 

 

 

 

 

 

 

 

 

 

 

 

Գծապատկեր 2. Հանրային քաղաքականության տարրերը 

 

Հանրային քաղաքականությունը քաղաքական հարաբերու-

թյունների ոլորտ է, որտեղ պետության և քաղաքացիական հասա-

րակության ինստիտուտները փոխազդում են միմյանց վրա: Հե-

տևաբար՝ դա մասնավոր շահերի հատման տարածություն է, որը 

ենթակա է հասարակական վերահսկողության՝ հասարակության 

պահպանման և զարգացման նպատակով, որտեղ փոխազդում կամ 

միմյանց են հակադրվում կազմակերպված, ինստիտուցիոնալ և 

տարերայնորեն ձևավորված հասարակական կազմավորումները, 

համակցվում են կազմակերպվածության ու ինքնակազմակերպ-

վածության, կառավարման ու ինքնակառավարման գործըն-

թացները: Հանրային քաղաքականությունը ներառում է միմյանց 

Արդյունքներ Գործընթացներ 

Պատկերացումներ Ինստիտուտներ 

Դերակատարներ 

հետ փոխազդեցության մեջ գտնվող հինգ տարր: 

Որպես դերակատարներ կարող են հանդես գալ ինչպես ան-

հատները, այնպես էլ կոլեկտիվները, որոնք տիրապետում են որո-

շակի ռեսուրսների, ինքնավարության, գործում են ըստ որոշակի 

ռազմավարությունների: Պատկերացումները ճանաչողական և նոր-

մատիվ շրջանակներ են, որոնք իմաստ են հաղորդում գործողու-

թյուններին, որոնցով իրենք պայմանավորված են, և որոնք իրենք 

արտացոլում են: Ինստիտուտները նորմեր, կանոններ, ընթացա-

կարգեր են, որոնք որոշում են փոխազդեցությունները: Գործընթաց-

ները փոխազդեցության և փոխակերպման ձևեր են, որոնք հաշվի 

են առնում անհատական ու կոլեկտիվ դերակատարների գոր-

ծունեությունը: Արդյունքները հանրային քաղաքականության և 

գործողությունների հետևանքներ են: 

Հանրային քաղաքականության կարևորագույն տարրերից են 

քաղաքացիական հասարակությունը, հանրային տարածությունը, 

պետության և քաղաքացիական հասարակության երկխոսությունը, 

հետադարձ կապի մեխանիզմը և հանրային քաղաքականության 

մյուս ինստիտուտները: Կարելի է ասել, որ ամենաընդհանուր տես-

քով հանրային քաղաքականության ինստիտուտները նորմերի ու 

կանոնների ամբողջություն են, որոնք կառուցարկում են անհատնե-

րի, քաղաքացիական հասարակության կազմակերպությունների և 

պետության միջև փոխազդեցությունը և հաղորդակցությունը: Քա-

ղաքականության հանրային բնույթը ենթադրում է, որ քաղաքական 

որոշումներն ու ծրագրերն իրականացվում են ոչ միայն հասա-

րակության շահերի օգտին և ուղղված են նրա առավել կարևոր պա-

հանջմունքների բավարարմանը, այլև դրանց իրականացման յու-

րաքանչյուր փուլում ենթակա են հասարակական վերահսկողու-

թյան: 

Հանրային քաղաքականության սուբյեկտները՝ պետությունը, 

բիզնես-կառույցները և քաղաքացիական հասարակության կազմա-

կերպությունները, վարում են բանակցություններ, միավորվում, 

համապատասխանեցնում են իրենց գործողությունները, մրցակ-

ցում, պաշտպանում են իրենց շահերը՝ դրանով իսկ իրականաց-

նելով երկխոսական փոխազդեցության այդ և այլ տեսակները հան-

րային քաղաքականության ոլորտում:  

Հանրային քաղաքականության կենտրոնները (այդ թվում՝ 

ուղեղային) միջնորդներ են իշխանության, գործարարության և քա-

ղաքացիների, քաղաքացիական հասարակության կառույցների, ոչ 

առևտրային կազմակերպությունների միջև՝ նպաստելով հաղոր-

դակցությանը քաղաքականության այդ սուբյեկտների միջև, նրանց 

առաջարկելով հետազոտություններ և ակտիվորեն ներդնելով 

դրանց արդյունքները՝ հաշվի առնելով հասարակության առաջնա-

հերթությունները: Հանրային քաղաքականության կենտրոնները 

հասարակական պահանջմունքների քաղաքակիրթ լոբբիստներ են, 

այսինքն՝ իրենց սեփական կամ այլ կառույցների հետազոտություն-

ների հիման վրա առանձնացնում են առավել կարևոր հասարա-

կական խնդիրները, մշակում դրանց լուծումները և կազմակերպում 

իրագործումը կամ նպաստում դրան: Այդպիսի հետազո-

տություններ կարող են լինել օրինագծերը, հայեցակարգերը, ծրագ-

րերը, մեթոդական ձեռնարկները և այլն: 

 
 

3.2.  ՔԱՂԱՔԱԿԱՆ ՈՐՈՇՈՒՄՆԵՐԻ 
ԸՆԴՈՒՆՄԱՆ ԳՈՐԾԸՆԹԱՑՈՒՄ 
ՈՒՂԵՂԱՅԻՆ ԿԵՆՏՐՈՆՆԵՐԻ 
ՄԱՍՆԱԿՑՈՒԹՅԱՆ ՁԵՎԵՐՆ ՈՒ 
ԱՌԱՆՁՆԱՀԱՏԿՈՒԹՅՈՒՆՆԵՐԸ 

 

Ժամանակակից միջազգային հարաբերությունների շար-

ժունության բարձր աստիճանի և փոփոխությունների պայմաննե-

րում առավելություն են ստանում այն պետությունները, որոնք ըն-

դունակ են ակնթարթորեն արձագանքելու տեղի ունեցող փոփո-

խություններին, արագորեն հարմարվելու նոր մարտահրավերնե-

րին, յուրացնելու նոր «խաղի կանոնները»` հաշվարկելով նպա-

տակներն ու ռեսուրսները, օգտագործելով իրենց տնտեսական, քա-

ղաքական, տեղեկատվական ու ինտելեկտուալ հնարավորություն-

ները: Այդ պայմաններում աշխարհի առաջատար պետությունները 

գործադրում են բոլոր ջանքերը` ստեղծելու միջազգային գոր-

ծունեության առանցքային հարցերի վերաբերյալ որոշումների 

նախապատրաստման, ընդունման ու առաջքաշման բարձրորակ 

մեխանիզմներ, որոնք, որպես կանոն, կոլեգիալ բնույթի են, բնու-

թագրվում են արտաքին քաղաքականության շատ սուբյեկտների 

ներգրավվածությամբ և հենվում են ինչպես վերլուծական մշա-

կումների, այնպես էլ հիմնավոր գիտական փորձագիտության վրա: 

Ուղեղային կենտրոնների աշխատանքի մեթոդաբանությունը 

կազմված է հետևյալ տեխնոլոգիաներից. 

▪ քաղաքական վերլուծություն, 

▪ քաղաքական հաղորդակցություն, 

▪ քաղաքական որոշումների ընդունման գործընթաց: 

Քաղաքական վերլուծությունը (policy analysis) ճանաչողական 

գործունեություն է, որը ներդրված է քաղաքականության ձևավոր-

ման գործընթացում (policymaking): Անհրաժեշտ է տարբերակել 

արևմտյան քաղաքագիտության մեջ գործածվող policy և politics եզ-

րույթները: Policy-ն քաղաքականությունն է որպես հայեցակար-

գային ռազմավարություն, վարքագիծ, դիրքորոշում, ուղղություն 

(կուրս), իսկ politics-ը՝ քաղաքականությունը որպես քաղաքական 

կյանք, քաղաքական գործունեություն: Մեծաթիվ մեթոդներ կիրա-

ռելիս քաղաքական վերլուծաբաններն իրականացնում են քաղա-

քականության ձևավորման գործընթաց (policymaking)` ապահովե-

լով ներթափանցում հինգ կրիտիկական ոլորտներ. 

▪ ռազմավարական քաղաքական հիմնախնդիրներ, 

▪ ներկա և նախկին քաղաքական ուղղությունների արդյունք-

ներ, 

▪ այդ արդյունքների նշանակությունը հիմնախնդիրների լուծ-

ման համար, 

▪ քաղաքական ռազմավարությունների՝ գոյություն ունեցող 

կամ հին այլընտրանքներ և դրանց հավանական արդյունք-

ներ, 

▪ այլընտրանքներ, որոնք պետք է փաստացիորեն լուծեն հիմ-

նախնդիրը: 

Քաղաքական վերլուծության և քաղաքական որոշումների ըն-

դունման մեխանիզմի հետ կապված` առաջնային են դառնում որո-

շումների նախապատրաստության մեթոդները և կազմակերպա-

կան ձևերը: 

Առավել պարզ ու տարածված է համարվում համեմատական 

կամ տարբերակային մեթոդը (сопоставительный или вариативный 

метод), որի դեպքում ներկայացվում է այս կամ այն հիմնախնդրի 

լուծման մի քանի տարբերակ, գնահատվում են դրանցից 

յուրաքանչյուրի առավելություններն ու թերությունները:  

Վերոնշյալ մոտեցումը խոցելի է դառնում, եթե որոշման մշակ-

ման սուբյեկտներից մեկը շահագրգռված է որոշակի տարբերակով: 

Այդ խնդրի հաղթահարմանը նպաստում է մյուս մակարդակի մե-

թոդը` համակարգայինը (системный метод), որն ուղղված է հիմ-

նախնդրի լուծման առաջադրվող տարբերակների առավել էական 

կողմերի նախնական բացահայտմանը, համեմատմանն ու կշռա-

դատմանը: Փ. Դիքսոնի կարծիքով` համակարգային վերլուծության 

մեթոդը «ՌԷՆԴ» կորպորացիայի կարևորագույն մեթոդաբանական 

նվաճումներից է: Պարզեցված ձևով այս մեթոդը ներառում է 

հետևյալ տարրերը. 

▪ հիմնախնդրի պարզաբանում, մասնատում՝ ըստ հիմնական 

բաղադրիչների, դրանց միջև գլխավոր փոխկապվածու-

թյունների բացահայտում, երկրորդականների բացառում՝ 

դրանք ավելի ուշ փուլում հաշվի առնելու համար, 

▪ քաղաքականության կամ մի շարք տարբերակային նպա-

տակների սահմանում տարբեր տեսակետների սահմանա-

զատմամբ, 

▪ կատարվելիք գործողությունների արժեքի գնահատում, 

▪ անկանխատեսելի իրավիճակների առաջացմամբ պայմա-

նավորված՝ անորոշության պահի հաշվառում, 

▪ տարբերակների համադրում: 

Կանխատեսումների մեթոդի (метод предсказаний) հիմնական 

նպատակը այս կամ այն երևույթի հնարավոր զարգացման տար-

բերակների դիտարկումն է: Այս մեթոդով կարելի է հետազոտել 

հետագա քաղաքական զարգացումները, գնահատել գոյություն 

ունեցող և առաջարկված ուղղությունների բախումը, հավանական 

խոչընդոտները, քաղաքական կուրսի կատարելության կամ 

անկատարության աստիճանը: Միաժամանակ, կանխատեսումների 

ընթացքում օգտագործվում են վիճակագրական, տնտեսական, 

սոցիոլոգիական և բազմաթիվ այլ մեթոդներ: 

Կանխատեսման մեթոդի արդիականությունը պայմանավոր-

ված է հետևյալ գործոններով. 

▪ գիտատեխնիկական առաջընթացի պայմաններում բարդա-

ցել են հասարակական կյանքի զարգացման գործընթաց-

ները, 

▪ պատմական իրավիճակը դարձել է ավելի ճգնաժամային. 

պատերազմի և խաղաղության հիմնախնդիրներ, պայքար 

ահաբեկչության դեմ, շրջակա միջավայրի աղտոտվածու-

թյուն, էներգետիկ դժվարություններ, պայքար հիվանդու-

թյունների դեմ, 

▪ ընդլայնվել են կանխատեսական գործունեության ծավալն 

ու չափերը, մեծացել են կանխատեսման օբյեկտների քա-

նակն ու որակական բազմազանությունը, 

▪ բարձրացել է կանխատեսումների սոցիալական, տնտեսա-

կան, բնապահպանական ու տեղեկատվական արժեքը: 

Ըստ տևողության` կանխատեսումները լինում են օպերատիվ 

(1 տարի), կարճաժամկետ (1-5 տարի), միջնաժամկետ (5-15 տարի) 

և երկարաժամկետ (15 տարի և ավելի): Մեկ այլ դասակարգմամբ 

առանձնացվում են կանխատեսման որոնողական և նորմատիվ 

տարատեսակները: Որոնողական կանխատեսման դեպքում վեր-

լուծություններ են կատարվում հետազոտման առարկայի հնարա-

վոր զարգացումների վերաբերյալ` հիմնվելով դրա անցյալի ու ներ-

կայի ուսումնասիրության վրա: Նորմատիվ կանխատեսումը են-

թադրում է ապագայում հետազոտման առարկայի ցանկալի փո-

փոխությանն անհրաժեշտ նպատակների և միջոցների սահմանում: 

Ներկայումս կիրառվում են գիտական կանխատեսումների մի 

քանի տասնյակ մեթոդներ` «Հանճարեղ կանխատեսում», «Դելֆի», 

սցենարների գրման, «Ֆորսայթ», միտումների արտարկման և այլն: 

«Դելֆի» մեթոդը (метод «Дельфи») մշակվել է XX դարի 50−60-

ական թթ. ԱՄՆ-ում, «ՌԷՆԴ» ռազմավարական հետազոտական 

կենտրոնի կողմից: Հեղինակներն են Օլաֆ Հելմերը, Նորման Դել-

կին և Նիկոլաս Ռեշերը6: «Դելֆիի» հիմնական խնդիրը, ըստ ռազ-

մական գործողությունների վարման մեթոդների, ապագայի գի-

տական հետազոտությունների ազդեցության կանխատեսումն է: 

Հաշվի առնելով այն, որ դա փորձագիտական գնահատման մե-

թոդ է, դրա հիմնական առանձնահատկություններն են անանունու-

թյունը և բազմաչափությունը: Հիմքում այն գաղափարն է, որ, եթե 

ինչպես հարկն է, ընդհանրացվեն և մշակվեն որոշակի իրավիճակի 

վերաբերյալ փորձագետների անհատական գնահատականները, 

կարելի է ստանալ ընդհանուր կարծիք՝ առավելագույնս հուսալի և 

հավաստի: Հետևաբար՝ կարելի է գտնել ճիշտ լուծում` օգ-

տագործելով որոշակի համալիր գործողություններ, ինչպիսիք են 

ուղեղային գրոհները, հարցազրույցներն ու հարցումները: 

«Դելֆի» մեթոդի կիրառման գործընթացին մասնակցում է 

մարդկանց երկու խումբ. 

1. փորձագետներ, որոնք ներկայացնում են հետազոտվող 

խնդրի վերաբերյալ իրենց տեսակետը, 

2. վերլուծաբաններ, որոնք փորձագետների կարծիքներն ընդ-

հանրացնում են: 

 
6  Մեթոդի անվանումը ծագել է հին հունական Դելփիք քաղաքի անունից, որտեղ 

գտնվում էր Ապոլոնին նվիրված ամենամեծ տաճարը, որի պատգամախոսը 

գուշակություններ էր անում: 

Մեթոդը ենթադրում է երեք փուլ` նախնական, հիմնական և 

վերլուծական: 

Առաջին փուլում կատարվում է փորձագիտական խմբի ընտ-

րություն՝ ներառելով ցանկացած թվով մարդկանց (նպատակահար-

մար է 20-ից ոչ ավելի անձանցից կազմված խումբը): 

Երկրորդ փուլում իրագործվում են հետևյալ քայլերը. 

▪ Առաջադրվում է խնդիր. փորձագետները ստանում են հիմ-

նական հարցը, և դա բաժանում մի քանի ենթահարցերի: Վերլուծա-

բաններն ընտրում են ամենատարածված հարցերը և կազմում ընդ-

հանուր հարցաշար: 

▪ Ստացված հարցաշարը վերստին ներկայացվում է փորձա-

գետներին: Նրանք պետք է հայտնեն՝ կարիք կա՞, արդյոք, ինչ-որ 

բան ավելացնել, բավականացնո՞ւմ են տվյալները, թե՞ անհրաժեշտ 

է լրացուցիչ տեղեկատվություն: Այսպիսով՝ ստացվում է մանրա-

մասն տեղեկատվությամբ 20 պատասխան (կախված է փորձագետ-

ների թվից): Վերլուծաբանները կազմում են ևս մեկ հարցաշար: 

▪ Նոր հարցաշարը դարձյալ տրամադրվում է փորձագետնե-

րին, և նրանք պետք է առաջարկեն խնդրի լուծման իրենց եղանակ-

ները, ուսումնասիրեն մնացած փորձագետների այլընտրանքային 

դիրքորոշումները: Կատարելով արդյունավետության, ռեսուրսների 

առկայության, լուծման եղանակների արդիականության գնա-

հատումներ՝ վերլուծաբաններն առանձնացնում են փորձագետների 

հիմնական կարծիքները և փորձում դրանք միավորել: Եթե առկա 

են խիստ տարբերվող կարծիքներ, փորձագետները կարող են փո-

խել իրենց դիրքորոշումը, ինչից հետո տվյալ քայլը կրկնվում է: 

▪ Քայլերը կրկնվում են այնքան ժամանակ, քանի դեռ փորձա-

գետները չեն հանգել փոխըմբռնման և հաստատել միասնական 

կարծիք: Իսկ փորձագիտական խմբի անդամների տարակարծու-

թյունների ուսումնասիրությունը կարող է մատնանշել հիմնա-

խնդրի` մինչ այդ չնկատված նրբությունները: Վերջիվերջո, տրվում 

է ընդհանուր գնահատական, և կազմվում են խնդրի լուծման գործ-

նական երաշխավորություններ: 

Երրորդ փուլում ստուգվում է փորձագետների կարծիքների 

համաձայնեցվածությունը, վերլուծվում են ստացված եզրակացու-

թյունները, և մշակվում են վերջնական երաշխավորությունները: 

 

 

 

 

 

 

 

 

 

 

 

 

 

 

 

 

 

 

 

 

 

 

 

Գծապատկեր 3. Փորձագիտական վերլուծություն՝ ըստ  

«Դելֆի» մեթոդի 

Կանխատեսման՝ լայնորեն կիրառվող մեթոդներից է սցենար-

ների գրումը (метод написания сценариев), որը մշակել է «ՌԷՆԴ» 

կորպորացիան՝ որպես ռազմավարական հիմնախնդիրների ոլոր-

տում հետազոտությունների անցկացման օժանդակ միջոց: Այս 

Խմբի ձևավորում 

Խնդրի դիտարկում 

Պատասխանի 

տարբերակների 

դիտարկում 

Արդյունքների 

ընդհանրացում 

Խնդրի քննարկում 

Արդյունքների հայտնում 

Որոշման 

ընդունում 

Որոշումն ընդունված չէ 

Որոշումն ընդունված է 

մեթոդի օգտագործմամբ փորձ է արվում մանրամասնորեն կշռա-

դատելով գրել ապագա իրադարձությունների արհեստական սցե-

նար՝ ակնկալվող քաղաքական հիմնախնդիրների դիտարկման հա-

մար: Դա հատկապես նպատակահարմար է երկարաժամկետ կան-

խատեսումներ կատարելիս: Սցենարները, որպես կանոն, ենթա-

դրում են իրադարձությունների զարգացման երեք հնարավոր տար-

բերակներ. լավատեսական, հոռետեսական և առավել հավանա-

կան: Մտածողության սցենարային կերպը թույլ է տալիս ավելի ան-

կաշկանդ ռեժիմով գուշակել տեղային կամ համընդհանուր զար-

գացումների հնարավոր, երբեմն` փոխբացառող և ծայրահեղ թվա-

ցող տարբերակները: Սցենարների ստեղծման կողմնակիցները 

պնդում են, որ իրենց մեթոդն օգնում է երևակայության զարգաց-

մանը, ստիպում է հաշվի առնել իրական մանրամասները՝ վերա-

ցական հայեցակարգերի փոխարեն, ստեղծում է հնարավորություն-

ներ, որոնք կարող էին չծագել սովորական վերլուծության դեպքում, 

թույլ է տալիս մշակել ու դիտարկել ապագա այլընտրանքները, 

ինչպես նաև ուշադրությունը կենտրոնացնել իրադարձությունների 

փոխկապվածությանը: Հնարավոր զարգացումների հանդեպ նման 

«ազատ» մոտեցումը, ի թիվս այլ առավելությունների, թույլ է տալիս 

նախապես պատրաստվել ռազմաքաղաքական կամ տնտեսական 

ամենաանսպասելի շրջադարձերին: Այդ առանձնահատկության 

շնորհիվ՝ «սցենարային տեխնոլոգիաները» լայն տարածում են գտել 

ոչ միայն պետական կառույցներում կամ դրանց 

հովանավորությամբ գործող «ուղեղային կենտրոններում», այլև 

խոշոր առևտրային ընկերություններում: Գոյություն ունեն սցե-

նարային մշակումների տարբեր մեթոդներ, որոնց միավորում է 

հետևյալ քայլերի իրականացումը. 

▪ հնարավորության դեպքում ճշտվում է իրավիճակի զար-

գացման համայնապատկերը, և այդ համատեքստում ա-

ռանձնացվում են այն իրադարձությունները, որոնք իրակա-

նանալու մեծ հավանականություն ունեն, 

▪ որոշվում են այն գործոններն ու բնութագրիչները, որոնք 

առավել մեծ ազդեցություն ունեն տվյալ իրադարձության 

զարգացման վրա, 

▪ հնարավորինս որոշվում են վերոնշյալ գործոնների և բնու-

թագրիչների ազդեցությունների առավելագույն և նվազա-

գույն չափերը, 

▪ տրամաբանական համեմատության արդյունքում ձևավոր-

վում են այն հնարավոր սցենարները, որոնց իրագործման 

հավանականությունն առավել մեծ է կամ, համենայն դեպս, 

տեսականորեն չի բացառվում: 

Վերոնշյալի հետ սերտորեն կապված է ռազմավարական 

խաղերի մեթոդը (метод стратегических игр), որը ևս մշակվել է 

«ՌԷՆԴ» կորպորացիայում: Ռազմավարական խաղերը կազմա-

կերպվում են հիմնականում երկու նպատակով, ընդ որում, երկու 

դեպքում էլ մշակվում է խաղի սցենար, որի միջոցով մոդելավոր-

վում է իրավիճակը, և նախանշվում են դրա զարգացման հնարավոր 

տարբերակները: Սցենարը հնարավորություն է տալիս միևնույն 

խնդիրը դիտարկելու քաղաքական, ռազմական, տնտեսական, 

տեղեկատվական և այլ առումներով կամ տարբեր տեսանկյունների 

համադրմամբ: Գործողությունների իրականացման և մո-

դելավորման համար այսօր խաղերում լայնորեն օգտագործվում են 

համակարգիչներ և ժամանակակից այլ տեխնիկա: Առավել պարզ 

ձևով այս մեթոդը ենթադրում է, որ ռազմավարական խաղի մաս-

նակիցներն ընդունում են ամբողջ պետության, առանձին խմբի կամ 

որոշումներ ընդունող անձի դերը և ներկայացնում են նրանց 

գործողությունները` ի պատասխան ճգնաժամային իրավիճակի: 

Խաղի ընթացքում մասնակիցների միջև ստեղծվում է ինչպես սի-

ներգետիկ փոխազդեցություն, այնպես էլ գաղափարների ու 

փորձառության փոխանակում և համակցում, ինչը նպաստում է նոր 

գաղափարների ու վերլուծությունների ձևավորմանը: Խաղերի 

սկզբում հետազոտության օբյեկտի վերաբերյալ տեղեկությունը 

կարող է ներկայացվել փաստաթղթերի, լրատվության, տեսանյու-

թերի կամ ճեպազրույցների միջոցով: Արձագանքելու համար մաս-

նակիցներին տրվում է որոշակի ժամանակ, որպեսզի վերջիններս 

մտավոր գրոհներով ձեռք բերեն հնարավորինս արդյունավետ 

որոշումների կայացման ունակություններ:  

Կանխատեսման ոլորտում այսօր առկա է համակցված մեթոդ-

ների ստեղծման միտում, որոնցում համադրվում են տարբեր մե-

թոդներ և տեխնոլոգիաներ: Որպես նման օրինակ` առավել տա-

րածված է «Ֆորսայթ» մեթոդը (метод «Форсайта»)` «ապագայի տես-

լականը», որը համադրում է «Դելֆի», սցենարների գրման և այլ 

մեթոդների ալգորիթմերը: Այս մեթոդի կիրառման նպատակը փոր-

ձագիտական հանրության՝ առավել ամբողջական համաձայնու-

թյան հասնելն է սոցիալ-տնտեսական և գիտատեխնոլոգիական 

զարգացման հարցերում: «Ֆորսայթի» հիմնական սկզբունքներն են. 

▪ Ապագան կերտվող է. այն կախված է գործադրվող ջանքե-

րից: 

▪ Ապագան բազմատարբերակ է. այն սկիզբ չի առնում անց-

յալից ու կախված է նաև քայլերից, որոնք կձեռնարկեն մաս-

նակիցները: 

▪ Ապագան չի կարելի ճշգրիտ կանխատեսել կամ գուշակել. 

դրան պետք է պատրաստ լինել7:  

Միտումների արտարկման մեթոդով (метод экстраполяции 

тенденций) ուսումնասիրվում են արդեն գոյություն ունեցող ցուցա-

նիշների զարգացման միտումները, որոնք մաթեմատիկական մե-

թոդներով արտարկվում են ապագային: Արտարկումը գիտական 

հետազոտության մեթոդ է, որը հիմնված է անցյալ և ներկա միտում-

ների, կանխատեսման օբյեկտի հետագա զարգացման օրինաչա-

փությունների, կապերի տարածման վրա: Հիմնային սկըզբունք է 

այն, որ ապագան ձևավորվում է այն ուժերի ազդեցության ներքո, 

որոնք անցյալում վճռորոշ դեր են խաղացել: Արտարկման մեթոդի 

նպատակն է ցույց տալ, թե ապագայում ինչ վիճակի կարող է հան-

 
7 Տե՛ս Հարությունյան Գ., Կանխատեսումների մասին // «Գլոբուս. ազգային 

անվտանգություն», 2011, թիվ 1, էջ 5: 

գել օբյեկտը, եթե դա զարգանա նույն արագությամբ կամ արագաց-

մամբ, ինչ և անցյալում: 

Լայնորեն տարածված է երաշխավորությունների մեթոդը (ме-

тод рекомендаций), որն անմիջականորեն կիրառելի է որոշումների 

ընդունման նկատմամբ: Երաշխավորությունների շատ մեթոդներ 

մշակվել ու գործածվել են ԱՄՆ-ի կառավարական գործակա-

լություններում, մասնավորապես՝ բանակի ինժեներների կորպու-

սում: Դրանք օգնում են գնահատել ռիսկն ու թերությունները, նույ-

նականացնել արտաքին բնութագրերն ու փոփոխությունները, հաս-

տատել ընտրության իրականացման չափանիշները և որոշել քա-

ղաքական ուղղությունների իրագործման վարչական պատասխա-

նատվությունը: 

Ի տարբերություն մասնագիտական վերլուծությունների, երաշ-

խավորություններում միշտ առկա է սահմանային հավակնություն-

ների շրջանակ (որքանով են երաշխավորությունները նպաստում 

արդարության, ազնվության և այլնի հաստատմանը): Դա նաև նշա-

նակում է, որ երաշխավորություններում պետք է շարադրել, թե ինչ 

հավակնություններ, նպատակներ ունեն հեղինակները:  

Երաշխավորությունները կրում են հասցեական բնույթ: Դրա-

նից հասկանալի պետք է լինի, թե ում է հասցեագրված երաշխա-

վորությունը, ում անունից են արտաբերված մտադրությունները, և 

միմյանց հանդեպ ինչ դիրքերում են հեղինակն ու հասցեատերը: 

Երաշխավորությունների հասցեական բնույթը նշանակում է շնոր-

հանդեսային ռազմավարություն, այսինքն՝ ինչպես պետք է ներ-

կայացվի տեքստը, ովքեր պետք է դա ընթերցեն, երբ պետք է կազ-

մակերպել շնորհանդեսը, և ինչ գործողություններ է անհրաժեշտ 

կատարել տեքստը հասցեատիրոջը հասցնելու համար: 

Երաշխավորությունների բովանդակությունը պետք է ներառի 

կոնվենցիոնալ հաղորդակցման ռազմավարություն: Օրինակ՝ այլ-

ընտրանքային բյուջեն կարող է մշակվել ուղեղային կենտրոնի կող-

մից, բայց հասցեագրվել լայն հանրությանը՝ դրա շուրջ ծավալելով 

զանգվածային խորհրդատվություններ (դելիբերատիվ գործընթաց): 

Հատկապես գործողությունների այդ հաջորդականությունը 

հանգեցնում է կոնվենցիայի հաղորդակցային ռազմավարությանը, 

այսինքն` այլընտրանքային բյուջեի ընդունմանը (ստեղծվում է մե-

ծամասնություն խորհրդարանում, գրավում է այլ մասնակիցների և 

այսպես շարունակ): Այսպիսով՝ երաշխավորությունների առաջ-

մղման բոլոր քայլերը և առաջարկվող լուծումների շուրջ հաղոր-

դակցությունները ևս պետք է արտացոլվեն դրանցում: 

Երաշխավորությունները նպաստում են որոշակի օրենքների 

ու գործադիր որոշումների կայացմանը: Ավելին, դրանք տրվում են 

օրենսդիր կամ գործադիր որոշման ընտրության՝ ոչ թե որևէ մեկ, 

այլ յուրաքանչյուր այլընտրանքի համար: Ուղեղային կենտրոնը 

երաշխավորությունների անկողմնակալություն կարող է 

ապահովել միայն այն պարագայում, երբ բոլոր այլընտրանքներն 

անաչառորեն փաստարկվում են ըստ իրավիճակային 

ազդեցությունների: 

Երաշխավորությունները ներկայացվում են նախագծերի տես-

քով՝ ազդարարվելով շահագրգիռ անձանց, իշխանության, ինստի-

տուտների ու կորպորացիաների ներկայացուցիչների հետ հանդի-

պումների (կլոր սեղաններ, նստաշրջաններ և այլն) ժամանակ:  

Դրանցում մատնանշվում են ֆինանսավորման աղբյուրները, 

ինչպես, օրինակ, պետական պատվեր, ֆոնդավորում (երբ որոշակի 

հետազոտության անմիջական պատվերը բացակայում է, իսկ ուղե-

ղային կենտրոնը հանգում է որևէ հետազոտության հեռանկարայ-

նության մասին եզրակացությանը, որի պատվերը կարելի է ստա-

նալ ապագայում): 

Երաշխավորությունները ձևավորում են պատվեր երաշխավո-

րող կազմակերպությունների (այսինքն` այդ նույն կամ մրցակից 

ուղեղային կենտրոնների) համար, ինչը, ըստ էության, հանրային 

քաղաքականության բնականոն գործընթաց է:  

Պատվերների ձևավորմանը ուղեղային կենտրոնների մաս-

նակցությունը կազմված է մի շարք տեխնոլոգիաներից. 

▪ Հանրային քաղաքականության ոլորտում ուղեղային կենտ-

րոնի աշխատանքի տեխնոլոգիայի առաջին քայլը թեմայի ընտրու-

թյունն է, այսինքն՝ այնպիսի հարցադրումը, որը ենթադրում է հա-

ջորդող պատվեր: 

▪ Խնդրի առաջադրումից հետո տեղի է ունենում մինչնախա-

գծային հետազոտություն: Այս փուլում նշանակվում է որևէ հե-

ղինակավոր փորձագետ, որը վերլուծում է նյութը, պլանավորում 

հետազոտության ընթացքը, իրականացնում փորձագետների ընտ-

րությունը, որոշում ֆինանսավորման չափերը և աշխատանքի ժամ-

անակային շրջանակը: 

▪ Կատարվում է հետազոտություն, որի ընթացքում, աշխա-

տանքի յուրաքանչյուր փուլից հետո, կարող են անցկացվել սեմի-

նարներ հրավիրյալ փորձագետների մասնակցությամբ: 

▪ Պատրաստվում է վերլուծական զեկույց, որի մի մասը 

խորհրդատվական բովանդակությամբ է՝ որոշակի եզրակացու-

թյուններով և հասցեական երաշխավորություններով: Եթե երաշ-

խավորությունները կրում են հեռանկարային և ռեզոնանսային 

բնույթ, իսկ հետազոտությունը վերաբերում է հասարակայնորեն 

նշանակալի խնդրակարգի, ուղեղային կենտրոնը հետազոտությու-

նը ներկայացնում է մամլո ասուլիսում և սկսում դելիբերատիվ 

(անգլ. deliberate – կշռադատել, խորհրդակցել, քննարկել) գործ-

ընթաց: 

▪ Նախագծի առաջմղումը կապված է դելիբերատիվ գործըն-

թացի հետ, որի ընթացքում դրա մասնակիցները և մրցակից ուղե-

ղային կենտրոնների մասնագետները քննարկում են առաջադրված 

խնդիրը: Ուղեղային կենտրոններն իրենց ինտելեկտուալ ար-

տադրանքն «առաջ մղելիս» օգտագործում են համացանցը և զանգ-

վածային հաղորդակցման այլ միջոցներ, ինչը ենթադրում է ինտե-

րակտիվ հաղորդակցում (հեռուստաշոուներ, ճեպազրույցներ լրա-

գրողների հետ, հանրային բանավեճեր` կլոր սեղաններ, գիտաժո-

ղովներ, սեմինարներ): 

Անհրաժեշտության դեպքում ուղեղային կենտրոնը ձևավորում 

է հաջորդ, ավելի հիմնարար հետազոտության պատվերը կամ անց-

նում զարգացման սցենարին: Եթե հանրային քաղաքականության 

մասնակիցները հետևում են դրա քննարկմանը, ապա հաջորդ 

քայլն օրենսդիր կամ գործադիր որոշման այս կամ այն նախագծի 

(կամ կորպորատիվ նախագծի, եթե եղել է կորպորատիվ պատվեր) 

նախապատրաստությունն է:   

Մշտադիտարկման մեթոդը (метод мониторинга) սոցիալական 

ու տնտեսական տարբեր ցուցիչների միջոցով ծրագրի, նախագծի 

ազդեցության և արդյունքների վերահսկման եղանակ է: Համալ-

սարաններում ու քաղաքական ինստիտուտներում աշխատող 

սոցիոլոգների ու քաղաքական հետազոտողների մշակած մշտա-

դիտարկման մեթոդներն օգնում են գնահատել օրենքներն ու նոր-

մերը, բացահայտել քաղաքական ուղղությունների ու ծրագրերի 

հետևանքները: Մշտադիտարկման մեթոդների տարատեսակներից 

են հարցազրույցը, դիտարկումը, հարցումը, անկետավորումը, 

թեստավորումը. դրանց կիրառության առանձնահատկությունները 

և հատկությունները ներկայացված են աղյուսակ 6-ում: 

«ՌԷՆԴ» կորպորացիան հեղինակել է նաև Մոնտե Կառլոյի մե-

թոդով մոդելավորումը (հայտնի է նաև որպես Մոնտե Կառլոյի մե-

թոդ (метод Монте-Карло), որն այդպես է կոչվել Մոնակոյի` խա-

ղատներով հայտնի նշանավոր քաղաքի պատվին: Մեթոդը կիրառ-

վում է ամենաբազմազան ֆիզիկական ու տեսական համակարգերի 

մոդելավորման համար: Այն թույլ է տալիս դիտարկել որոշումների 

բոլոր հնարավոր հետևանքները և գնահատել ռիսկի ազդեցությու-

նը՝ ապահովելով անորոշության պայմաններում որոշումների ըն-

դունման ավելի բարձր արդյունավետություն: Ներկայացնում է մե-

քենայացված մաթեմատիկական մեթոդաբանություն, որը նախա-

տեսված է քանակական վերլուծության ու որոշումների ընդունման 

գործընթացում ռիսկի հաշվառման համար: Մասնագետներն այս 

մեթոդաբանությունը կիրառում են տարբեր ոլորտներում (ֆինանս-

ներ, նախագծերի կառավարում, էներգետիկա, արտադրություն, 

նախագծում, ապահովագրություն, նավթագազային, տրանսպորտ, 

շրջակա միջավայրի պահպանություն): 

Աղյուսակ 6 

Մշտադիտարկման հիմնական եղանակները 
 

ՄԵԹՈԴ ԿԻՐԱՌՈՒԹՅՈՒՆ 
ԱՌԱՎԵԼՈՒ-
ԹՅՈՒՆՆԵՐ 

ԹԵՐՈՒ-
ԹՅՈՒՆՆԵՐ 

Հարցազրույց 

Խնդիրների ընկալ-

ման, ինչպես նաև 

նախապատրաս-

տության միջոցների 

գնահատում 

Մանրակրկիտություն, 

հավաստիության 

գնահատում 

անմիջապես 

Ժամանակատա-

րություն, բարձր 

պահանջներ հար-

ցազրուցավարի 

հանդեպ 

Դիտարկում և 

անձնական 

մասնակցու-

թյուն 

Անհրաժեշտ և 

առկա գիտելիքների 

ու հմտությունների 

որոշում 

Հարուստ և անմիջա-

կան 

տպավորություններ, 

փաստերի և 

ընկալման տարբերու-

թյունների գնահա-

տում, ինքնահսկում  

Ներգործություն 

վարքի վրա, ժամա-

նակատարություն, 

սուբյեկտիվություն 

Հարցումներ, 

քննարկումներ 

Անսպասելի բարդ 

խնդիրների ծագման 

դեպքում 

Մանրակրկիտություն, 

հավաստիության 

գնահատում 

անմիջապես 

Ժամանակատա-

րություն 

Անկետավորում 

Անհրաժեշտ և առ-

կա գիտելիքների ու 

հմտությունների 

որոշում 

Մանրակրկիտու-

թյուն, ոչ ժամանակա-

տարություն 

Հավաստիության 

գնահատման 

դժվարություն 

Թեստավորում 

Պահանջմունքների 

և մոտիվացման 

(շահադրդման) 

վերլուծություն 

Մշակման 

հեշտություն, 

օբյեկտիվություն 

Թեստերի կազմման 

գործընթացի 

բարդություն 

 

Մոնտե Կառլոյի մեթոդը որոշումներ ընդունող մասնագետին 

թույլ է տալիս դիտարկել հնարավոր հետևանքների մի ամբողջ 

շրջանակ՝ գնահատելով դրանց կատարման հավանականությունը: 

Այսպիսով՝ տվյալ մեթոդը հնարավորություն է տալիս դատելու ոչ 

միայն այն մասին, թե ինչ կարող է տեղի ունենալ, այլև այդ ելքի 

հավանականությունը: 

Մոնտե Կառլոյի մեթոդն ունի մի շարք առավելություններ 

պատճառական կամ «ճշգրիտ գնահատականներով» վերլուծության 

համեմատ. 

▪ Հավանական արդյունքներ. ցույց են տալիս ոչ միայն հնա-



 70 

րավոր իրադարձությունները, այլև դրանց տեղի ունենալու հավա-

նականությունը: 

▪ Արդյունքների գրաֆիկական ներկայացում. ստացված 

տվյալների բնույթը թույլ է տալիս ստեղծել տարբեր հետևանքների, 

ինչպես նաև դրանց հավանականությունների գծապատկերներ:  

▪ Սցենարների վերլուծություն. պատճառական մոդելներում 

շատ բարդ է մոդելավորել մեծությունների տարբեր համակցություն-

ները ելակետային տարբեր նշանակությունների համար, և, հետևա-

բար, գնահատել իսկապես տարբերվող սցենարների ազդեցությու-

նը: Մոնտե Կառլոյի մեթոդի կիրառմամբ վերլուծաբանները կարող 

են ճշգրիտ որոշել, թե որ ելակետային տվյալներն են հանգեցնում 

այս կամ այն նշանակություններին և հետևել որոշակի հետևանքնե-

րին: Դա շատ կարևոր է հետագա վերլուծության համար: 

▪ Ելակետային տվյալների փոխկապվածություն. Մոնտե 

Կառլոյի մեթոդը թույլ է տալիս մոդելավորել փոխկապված հարա-

բերությունները ելակետային փոփոխականների միջև: Հավաստի 

տեղեկությունների ստացման համար անհրաժեշտ է պատկերաց-

նել, թե որ դեպքերում որոշակի գործոններ մեծացնելիս համապա-

տասխան կերպով աճում կամ նվազում են մյուսները:  

Այսպիսով՝ ուղեղային կենտրոնները մեկնաբանում են ներգոր-

ծության խմբերի (պետական գերատեսչություններ, բիզնես-կա-

ռույցներ, ակադեմիական հանրություն, հասարակության տարբեր 

շերտեր) պահանջմունքներն ու ցանկությունները և դրանք մշակում 

որպես համապատասխան քաղաքական երաշխավորություններ, 

ինչպես նաև տարբեր ուղիներով փոխանցում դրանց վերաբերող 

ուղերձներ: Այս կազմակերպությունների աշխատանքի մեթո-

դաբանությունը հիմնված է քաղաքական վերլուծության և հաղոր-

դակցության, համապատասխան որոշումների ընդունման գործ-

ընթացի տեխնոլոգիաների վրա: Քաղաքական վերլուծության և քա-

ղաքական որոշումների ընդունման մեխանիզմի հետ կապված` 

առաջնային են որոշումների նախապատրաստության մեթոդները և 

կազմակերպական ձևերը (համեմատական կամ տարբերակային, 

համակարգային, խնդրի կառուցարկման, սցենարների գրման, 

երաշխավորությունների տրամադրման, կանխատեսման և այլն): 

 

 

3.3.  ՔԱՂԱՔԱԿԱՆ ԳՈՐԾԸՆԹԱՑՆԵՐՈՒՄ 
ՈՒՂԵՂԱՅԻՆ ԿԵՆՏՐՈՆՆԵՐԻ 
ԱԶԴԵՑՈՒԹՅԱՆ ԳՆԱՀԱՏՄԱՆ ՀԱՐՑԸ 

 

Լայն հասարակայնությունը քաջածանոթ չէ ուղեղային 

կենտրոնների գործունեությանը, քանի որ դա, ամենից առաջ, 

առնչվում է քաղաքական էլիտային: Այս կազմակերպությունները 

մեկնաբանում են ներգործության խմբերի (պետական գերատեսչու-

թյուններ, բիզնես-կառույցներ, ակադեմիական հանրություն, հա-

սարակության տարբեր շերտեր) պահանջմունքներն ու ցանկու-

թյունները և դրանք մշակում համապատասխան քաղաքական 

երաշխավորությունների տեսքով: Բացի այդ, ՈՒԿ-ները տարբեր 

ուղիներով փոխանցում են սոցիալական պահանջմունքներին ու 

շահերին համապատասխան ուղերձներ: Ուստի կարևորվում է այն 

հանգամանքը, որ դրանք զարգացնում են հաղորդակցային քաղա-

քականության ռազմավարությունները: 

Վերջերս որոշ ուղեղային կենտրոններ որդեգրել են զարգաց-

ման ռազմավարական նոր ուղղություն, որը զանգվածային հաղոր-

դակցության տեխնոլոգիաների և հանրային քաղաքականության 

ռացիոնալ-գիտական մշակման մեխանիզմների համակցություն է: 

Ուղեղային կենտրոնների կողմից այդպիսի նորարարական քայլը 

պայմանավորված է հեռանկարային լուծումների մշակման ճանա-

պարհին ավանդական փորձագիտական հետազոտությունների 

սահմանափակ հնարավորություններով: 

Նոր ռազմավարության շրջանակներում ուղեղային կենտրոն-

ները. 

▪ պաշտոնատար անձանց համար կազմակերպում են կլոր 

սեղաններ, որոնց ընթացքում քննարկվում են հանրային 

քաղաքականության զարգացման սցենարներ, 

▪ հանրային քաղաքականության ոլորտի խնդիրների քըն-

նարկման համար, տարբեր կազմակերպությունների հետ 

համատեղ, մշակում են «հանրային երկխոսության» նա-

խագծեր, աշխատում հետազոտական պատվերների վրա, 

▪ իրականացնում են հասարակական կարծիքի հարցումներ 

և մշակում նոր տեխնոլոգիաներ, որոնք թույլ են տալիս 

կազմել նախապատվությունների և առաջնահերթություն-

ների վարկանշային սանդղակներ: 

Այսպիսով՝ ուղեղային կենտրոնները խրախուսում են քաղա-

քական վերնախավի ու քաղաքացիների կողմից հիմնախնդիրների 

իմաստավորումը, իսկ իրենք վերլուծում են փոփոխությունների 

ընդգրկվածությունը: Այդ նոր մոտեցումը, բնականաբար, չի փոխա-

րինում ուղեղային կենտրոնների աշխատանքի ավանդական մի-

ջոցներին, ինչպիսիք են հետազոտությունների պատվերը, սեմի-

նարների ու գիտաժողովների անցկացումը, վերլուծությունների ու 

ամսագրերի հրապարակումը:  

Ուղեղային կենտրոնները, լինելով նոր ուղղություն քաղաքա-

կանության «արտադրության» համակարգում, դարձել են հանրային 

քաղաքականության գլխավոր դերակատարները: 

Հանրային քաղաքականությունը, ամենից առաջ, երեք գործոն-

ների փոխազդեցության ոլորտ է: Դրանք են. 

▪ կազմակերպված շահեր, 

▪ իրենց գաղափարների իրականացմանը ձգտող առաջնորդ-

ներ, 

▪ հասարակական կարծիք, տրամադրություններ: 

Սկզբնական փուլում հանրային քաղաքականության ոլորտում 

նոր գաղափարներ առաջադրողները հիմնականում քաղաքական 

գործիչները և շահերի որոշակի խմբերն էին: Շահերի խմբերը 

(special interests groups) զբաղված էին իրենց հետաքրքրությունների 

առաջմղմամբ: Հետագայում օրենսդիրները հասարակական առկա 

հիմնախնդիրների մասին որոշումների ընդունման համար սկսե-

ցին ավելի հաճախ հենվել գիտնականների ու համապատասխան 

հետազոտողների տրամադրած տեղեկատվության վրա: 

Ուղեղային կենտրոնները կիրառում են ուղղակի և անուղղակի 

մի շարք մոտեցումներ որոշումների ընդունման քաղաքական գործ-

ընթացի բարելավման համար: Նրանց գործառութային ակտիվու-

թյան ոլորտները կարելի է բաժանել հետևյալ կատեգորիաների. 

Պաշտպանական գործողություն: Ֆինանսական անկախության 

շնորհիվ՝ որոշ կազմակերպություններ կարող են առաջադրել քա-

ղաքական լուծումներ` զերծ մնալով պետական ֆինանսավորումից 

բխող շահերի բախումից: 

Ներկուսակցական հետազոտություններ: Խոշոր քաղաքական 

կուսակցությունները հաճախ ստեղծում են հետազոտական ինստի-

տուտներ իրենց քաղաքականության մշակման համար: Որոշ 

երկրներում այդ նպատակով օգտվում են ուղեղային կենտրոնների 

ծառայություններից: 

Կառավարությանն առընթեր հետազոտություններ և քաղաքա-

կան ծրագրավորում: Կառավարական կառույցներում, նախարա-

րություններում ու գործակալություններում գործում են բազմաթիվ 

հաստատություններ, որոնք կատարում են ուղեղային կենտրոն-

ների գործառույթներ: Դրանց մի մասն ունի ինքնուրույն կառավա-

րում, բայց, ի վերջո, գործում է քաղաքական գործիչների հովանու 

ներքո: 

Կորպորատիվ խորհրդատվություններ: Ուղեղային կենտրոն-

ների հետազոտություններն ու վերլուծական գործառույթները կա-

րող են կիրառվել շուկային կամ գործարարությանն անմիջականո-

րեն առնչվող նախագծային ուսումնասիրություններում: 

Լուսավորություն և կրթություն: Որոշ կենտրոններ, ամենից ա-

ռաջ, կատարում են ակադեմիական հետազոտություններ: Դրանց 

արտադրանքն օգտագործվում է ակադեմիական բանավեճերի ըն-

դարձակման նպատակով և համեմատաբար քիչ օգուտ ունի քաղա-

քական գործիչների համար: 

Ուղեղային կենտրոններն իրականում դիմում են այս բոլոր 

գործառույթների «ռազմավարական համակցմանը»՝ իրենց նախա-

գծային պորտֆելը բազմազան դարձնելու համար: Դա թույլ է տա-

լիս հատկապես քաղաքականության թեժ հարցերի վերաբերյալ 

պահպանել անկախություն: Այսպիսով՝ ՈՒԿ-ները խուսափում են 

ֆինանսավորման միակողմանի աղբյուրից և ապահովում են ֆի-

նանսական կայունություն: 

Վերլուծության, հաղորդակցության և որոշումների ընդունման 

գործընթացներն ուղեղային կենտրոնների անմիջական գործու-

նեության ոլորտներն են, որոնց գլխավոր բնութագրիչը հանրային 

բնույթն է` ոչ միայն ուղեղային կենտրոնների կողմից իրենց գործո-

ղությունների մասին բարձրաձայնման իմաստով, ինչպես դա 

անում են, օրինակ, պետական մարմինները կամ առևտրային կոր-

պորացիաները, այլև իրենց գործունեության մեջ տարբեր կուսակ-

ցությունների, շահերի խմբերի, քաղաքականապես ակտիվ քաղա-

քացիների լայնորեն ներգրավելու առումով: Հատկապես ուղեղային 

կենտրոնների շնորհիվ է, որ հանրային քաղաքականության ոլոր-

տն ինստիտուցիոնալացվեց որպես օրենսդրական ու գործադիր 

որոշումների մշակման կայուն ու հիմնարար բնագավառ: 

Ուղեղային կենտրոնները դարձան այնպիսի հաստատություն-

ներ, որտեղ ստեղծագործական մտահղացումները կյանքի են կոչ-

վում` անկախ հատուկ շահերից, մարմնավորվում են իրական նա-

խագծերում, ներդրվում են հասարակության սոցիալ-քաղաքական 

փորձում, ապահովում են հանրային քաղաքականության հարցերի 

անհրաժեշտ ինտելեկտուալ հենքը և խոր դիտարկումը: Աշխա-

տանքի պատշաճ կազմակերպման դեպքում ուղեղային կենտրոն-

ները կարող են շաղկապել մասնավոր հատվածի, պաշտոնյաների 

և քաղաքական գործիչների հմտությունները, գիտելիքներն ու փոր-

ձը: Հասարակական ու մասնավոր հատվածների միջև այդպիսի 

համագործակցությունը կարող է նպաստել հանրային քաղաքակա-

նության խնդիրների արդյունավետ լուծմանը, ժողովրդավարական 

գործընթացների հիմքերի ամրապնդմանը: 

Այսօր ուղեղային կենտրոնները հանրությանը տրամադրում 

են բազմաթիվ ու բազմաբնույթ գաղափարներ:  

Այսպես՝ ներկայումս ԱՄՆ-ի խոշոր ուղեղային կենտրոնների 

գործունեությունն անվանում են տեղեկատվական պատերազմներ 

հանրային-քաղաքական գաղափարների պայքարում, որոնք ան-

դրադառնում են ոչ միայն տվյալ երկրի, այլև ողջ աշխարհի մտածե-

լակերպի վրա:  

ԱՄՆ-ի քաղաքական կյանքին վերաբերող յուրաքանչյուր հարց 

ձևակերպվում ու մշակվում է ուղեղային կենտրոններում՝ ձևավո-

րելով երկրի կողմից վարվող քաղաքականության հիմնարար 

գաղափարները: 

Քաղաքական գործիչները, նախևառաջ,  ուղեղային կենտրոն-

ներից ակնկալում են իրենց հետաքրքրող հիմնահարցերի խիստ 

որոշակի լուծումներ: Ընդ որում, լիովին բնական է, որ տարբեր 

ՈՒԿ-ներ միևնույն հիմնախնդրի վերաբերյալ առաջարկում են 

տարբեր լուծումներ, որոնցից էլ ընտրվում է ամենաարդյունավետ 

տարբերակը: Կարևորն այն է, որ առաջարկությունը լինի ոչ թե «մի 

կողմից» և «մյուս կողմից» երկընտրանքային ոճի վերլուծություն, 

այլ աներկբայորեն պատասխանի «ի՞նչ անել» հարցին: Ըստ այդմ էլ 

ձևավորվում է ուղեղային կենտրոնների գործունեության մրցակցա-

յին միջավայրը: 

Ուղեղային կենտրոնների գործունեության հետ կապված` բա-

վական բանավիճային է պատվիրված աշխատանքների մասին 

հարցը: Անշուշտ, կազմակերպության վարկը մեծապես կախված է 

դրա գործունեության որակից: Եթե պատվիրված աշխատանքը 

միտված է գոյություն ունեցող այս կամ այն գծի հիմնավորմանը, դա 

հակասում է ուղեղային կենտրոնների գործունեության հիմնական 

սկզբունքներին, այն է՝ ցուցաբերել անկողմնակալ, առավելագույնս 

օբյեկտիվ և անկախ վերաբերմունք բանավեճի առարկայի հանդեպ: 

Նման մոտեցում ցուցաբերվում է հատկապես այն երկրներում (այդ 

թվում` հետխորհրդային), որտեղ ուղեղային կենտրոնների 

ինստիտուտը նոր է սկսում ձևավորվել: 

Խոշոր ուղեղային կենտրոններն այսօր ի զորու են ազդելու ոչ 

միայն իրենց երկրների, այլև այլ պետությունների քաղաքական գծի 

վրա: Դրանց միջամտությունն ակտիվ է մասնավորապես արտա-

քին քաղաքականության ոլորտում: Եվ թեև այդ, ինչպես և պաշտ-

պանության ոլորտները, պետական քաղաքականության առավել 

փակ ոլորտներից են, այնուամենայնիվ, դուրս չեն մնացել ուղե-

ղային կենտրոնների հասանելիության սահմաններից, քանի որ 

զգում են լուրջ մշակումների կարիք: 

Կրթությունն ուղեղային կենտրոնների աշխատանքի երկրորդ 

գլխավոր ուղղությունն է: Հետաքրքիր է, որ «ՌԷՆԴ» կորպորացիայի 

զարգացումը համընկնում է հասարակության հոգևոր-ինտելեկ-

տուալ ոլորտի, ավելի ստույգ՝ գիտության առաջընթացին: Գիտա-

տեխնիկական հեղափոխության և հասարակական-քաղաքական 

երկու հակադիր համակարգերի ռազմաքաղաքական հակամար-

տության դարաշրջանում` XX դարի 50−60-ական թթ., կազմակեր-

պությունն ակտիվորեն զբաղվում էր հատկապես ռազմատեխնո-

լոգիական հետազոտություններով: Հետագայում «ՌԷՆԴ»-ը կողմ-

նորոշվեց դեպի հետազոտական գիտության ու կրթական համա-

կարգերի հիմնախնդիրների դիտարկումը: 

XX դարը բնութագրվում էր կրթության ոլորտի հսկայական 

նվաճումներով, որոնք դարաշրջանի սոցիալական մեծ վերափո-

խումների և գիտատեխնիկական առաջընթացի հիմքում էին: Սա-

կայն, կրթության ոլորտի բուռն ընդլայնումը և կարգավիճակի փո-

փոխությունն ուղեկցվում էին որոշակի հիմնախնդիրների սրմամբ, 

որոնք որոշ հետազոտողների թույլ տվեցին եզրակացնել կրթության 

համաշխարհային ճգնաժամի մասին: Բացի այն, որ կորսվում էին 

ավանդական սոցիալական արժեքները, միաժամանակ, հարուստ և 

աղքատ երկրների, ինչպես նաև հասարակության սոցիալական 

շերտերի միջև գնալով խորանում էին կրթության մակարդակի և 

որակական այլ տարբերությունները: Իսկ ծավալված 

տեղեկատվական հեղափոխությունը, նոր տեխնոլոգիաները նոր 

պահանջներ առաջադրեցին ոչ միայն գիտելիքների, հմտություն-

ների, կարողությունների, այլև ընդունակությունների ու անձնային 

որակների (նախաձեռնողականություն, գործնականություն, ակտի-

վություն) առումով: Այդ իրավիճակում սկսվեցին կրթական նոր հա-

րացույցի որոնումները, ինչը ենթադրում էր անձի ստեղծագործա-

կան ընդունակությունների զարգացման շեշտադրում, ուսուցման 

ճկուն ու նախագծային տեսակների ներմուծում, վերապատրաստ-

ման անհատական ձևերի մասնաբաժնի մեծացում: Այս պայման-

ներում «ՌԷՆԴ»-ը ստանձնեց գիտական կադրերի կայացման, 

այսինքն` կրթության ապահովման գործը: Այսօր ուղեղային կենտ-

րոններն ակտիվորեն մասնակցում են ԱՄՆ-ի կրթական համա-

կարգի վերափոխման բանավեճերին: 

Մի կողմից՝ ուղեղային կենտրոնները վերահսկողություն են 

սահմանում պետական ապարատի նկատմամբ՝ ուշադրության 

կենտրոնում պահելով կառավարության գործունեությունը և ար-

ծարծելով պետական ծրագրերի կատարման ու կառավարման հետ 

կապված հարցեր: Մյուս կողմից՝ պետական պաշտոնյաներն ուղե-

ղային կենտրոնների հիմնական լսարանն են, որոնց հետ պահ-

պանվում են սերտ ու ակտիվ աշխատանքային հարաբերություն-

ներ, որոնք փոփոխվում են` կախված պետական իշխանության 

բնույթից, կազմից ու մոտեցումներից: Համապատասխանաբար՝ 

փոփոխվում են նաև ուղեղային կենտրոնների բնույթը, կառուց-

վածքը և գործունեության ուղղվածությունը: Ուղեղային կենտրոն-

ների աշխատանքը վերաբերում է բացառապես քաղաքականութ-

յան հարցերին, այլ ոչ թե քաղաքական կամ պետական գործչի 

անձին: 

Հասարակական-քաղաքական դաշտում իրենց ներկայությունն 

ապահովելու համար ուղեղային կենտրոններն օգտագործում են 

հետևյալ ռազմավարությունները. 

▪ օրենսդիր իշխանության մասնագիտական կոմիտեներին 

հաշվետվությունների ներկայացում, 

▪ ներքին ու արտաքին քաղաքականության վիճելի հարցերի 

մասին հետազոտությունների հրատարակում, 

▪ մասնակցություն կենտրոնական ու հեղինակավոր հեռուս-

տաընկերությունների, թերթերի ու ամսագրերի կազմակեր-

պած հարցազրույցներին. սա քաղաքական ազդեցության 

ամենաարդյունավետ գործիքն է: 

Քննադատները նշում են նաև ուղեղային կենտրոնների հան-

դեպ հետաքրքրության մեծացման հետևյալ ռազմավարություննե-

րը. 

▪ ուղեղային կենտրոնի անդամների կողմից արտաքին ծա-

ռայությունների մատուցում, հանդիպումներ մասնավոր ու 

հանրային հատվածների առաջնորդների հետ, 

▪ ավարտված հետազոտությունների մասին հայտարարու-

թյուններ, 

▪ կրթական գործունեություն, 

▪ արտաքին փորձագետների (քաղաքական գործիչների ու 

գործարարների) մասնակցություն կարևոր նախագծերին,   

▪ ինքնառաջմղում, 

▪ նվաճումները գովազդելու անուղղակի եղանակների, հրա-

պարակումների՝ զանգվածային լրատվամիջոցներում լու-

սաբանման ծավալ, 

▪ ՈՒԿ փորձագետների ու վերլուծաբանների մասնակցու-

թյուն կազմակերպվող գիտաժողովներին ու գագաթնաժո-

ղովներին, 

▪ խորհրդի կազմում մամուլի և քաղաքականության հայտնի 

ու ազդեցիկ ներկայացուցիչների ներգրավում, 

▪ համալսարաններում դասընթացների ու հետազոտություն-

ների կազմակերպում, 

▪ որոշակի գաղափարների հանրայնացում: 

Ուղեղային կենտրոնները քաղաքական գործիչների համար 

գրավիչ են ըստ երեք հիմնական գործոնների. 

1.  Ի տարբերություն համալսարանական գիտնականների, 

որոնք կատարում են հիմնականում տեսական բնույթի հետազո-

տություններ` հաճախ չկապված իրական քաղաքականության 

հետ, ուղեղային կենտրոնների փորձագիտական աշխատանքն ուղ-

ղակիորեն առնչվում է քաղաքական գործիչներին հետաքրքրող ար-

դիական հարցերին: Ուղեղային կենտրոններն ինքնատիպ լուսա-

վորչական գործառույթ են իրականացնում քաղաքական գործիչ-

ների համար: 

2.  Հատկապես գաղափարապես կողմնորոշված ուղեղային 

կենտրոններն ապահովում են լրացուցիչ ինտելեկտուալ հենք, ինչ-

պես նաև նպաստում են քաղաքական պաշտոնի թեկնածուների 

կամ գործող պետական գործիչների քաղաքական պլատֆորմների 

առաջքաշմանը: 

3.  Հեղինակավոր ուղեղային կենտրոններում որպես խորհըր-

դատուներ կարող են ներգրավվել հանրային քաղաքական գործիչ-

ներ, բարձր որակավորում ունեցող տաղանդավոր գիտնականներ, 

պաշտոնաթող պետական պաշտոնյաներ: Բացի այդ, նման կենտ-

րոնները կարող են «հարմարավետ ապաստան» դառնալ պաշտո-

նաթող բարձրաստիճան պետական գործիչների համար՝ ակտիվ 

գործունեությունից հեռանալուց հետո: 

Խոշոր ուղեղային կենտրոնների գործունեությունը ներառում է. 

▪ Մասնակցություն համաժողովների ու գիտաժողովների, որ-

տեղ քննարկվում են նշանակալի քաղաքական հարցեր, դասա-

խոսական, ակադեմիական աշխատանք համալսարաններում, 

ակումբներում և այլ քաղաքացիական հաստատություններում:  

▪ Ուղեղային կենտրոնների գիտնականների մասնակցու-

թյուն օրենսդիր մարմնի նիստերին (տալիս են փորձագիտական 

գնահատականներ), կոմիտեներին ու ենթակոմիտեներին, հոդված-

ների հրապարակում մամուլում, տեղական և միջազգային պար-

բերականներում:  

▪ Պայմանավորված ֆինանսական ռեսուրսներով և աշխա-

տակիցների ունակություններով` ամենաբազմազան հրապարա-

կումներ. գրքեր, ամսագրեր, գրքույկներ, վերլուծականներ, նոր գա-

ղափարների ուրվագծեր, գիտաժողովների հաշվետվություններ և 

այլն: 

▪ Ակտիվ մասնակցություն ԶԼՄ-ների կողմից կազմակերպ-

վող՝ քաղաքական բնույթի թոք-շոուների: Որպես կանոն, այդ հա-

ղորդումները հետագայում տեղ են գտնում համապատասխան հաս-

տատության համացանցային պաշտոնական կայքէջերում: Այդ 

կայքէջերում տեղադրվում են նաև ՈՒԿ-ների գիտնականների, 

փորձագետների, հետազոտողների և վերլուծաբանների լուսա-

նկարները, տեղեկատվություն նրանց հրապարակումների և ելույթ-

ների մասին: 

Զանգվածային լրատվամիջոցները հասարակական կարծիքի և 

հանրային քաղաքականության ձևավորման անգնահատելի միջոց-

ներ են: Ավելին, ուղեղային կենտրոնները վաղուց հանգել են այն 

եզրակացության, որ գաղափարները, ինչպես և արդյունաբերական 

ապրանքները, պետք է պատշաճ ձևով ներկայացվեն շուկայում՝ 

սպառողների հետաքրքրությունը գրավելու համար: Քանի որ 

ուղեղային կենտրոնները նպատակ ունեն հասարակության մեջ 

ակտիվորեն տարածելու ու իրացնելու իրենց գաղափարներն ու 

մտահղացումները, զանգվածային լրատվամիջոցների հետ համա-

գործակցությունը դառնում է գործունեության հաջողության գրա-

վականներից մեկը: Ու թեև սա մեծ դեր է խաղում հեղինակության 

բարձրացման գործում, այնուամենայնիվ, գոյություն ունեն նաև այլ 

գործոններ, որոնք կարող են ապահովել ՈՒԿ-ների «տեսանելիու-

թյունը» քաղաքական դաշտում: Այդ գործոններից են. 

▪ ուղեղային կենտրոնի որդեգրած ռազմավարությունը՝ միտ-

ված իր «արտադրանքի» իրացմանը, 

▪ հետազոտությունների բազմազանությունը և աշխատա-

կազմի տարբեր մասնագիտացումները, 

▪ ուղեղային կենտրոնի ազդեցությունը պետության քաղաքա-

կան օրակարգի վրա: 

Զանգվածային լրատվամիջոցներում ակտիվ ներկայությունը 

ոչ միշտ է թույլ տալիս օբյեկտիվորեն գնահատել ուղեղային կենտ-

րոնի իրական ազդեցությունը քաղաքականության վրա: Դա նշա-

նակում է, որ աղմուկ հանած ուղեղային կենտրոնները ոչ միշտ են 

քաղաքական ազդեցության մենաշնորհյալներ: Մի շարք ՈՒԿ-ներ 

կարող են ընտրել քաղաքական պարբերաշրջանի տարբեր փուլե-

րում համապատասխան գործընթացների վրա ազդեցության ուղին. 

օրինակ՝ աշխատանք քաղաքական գործիչների հետ որոշակի 

շրջանակներում: 

Թեև գրեթե բոլոր ուղեղային կենտրոնները ձգտում են ձեռք բե-

րել զանգվածային լրատվամիջոցների բարեհաճությունը, այնուա-

մենայնիվ, այդ գործում հաջողություն են ունենում նրանք, որոնք 

օժտված են հետևյալ բնութագրերով. 

▪ լայն և բազմազան հետազոտական ծրագրերի առկայու-

թյուն, որոնցով զբաղվում են բարձր որակավորում ունեցող 

աշխատակիցներ. նեղ մասնագիտացումը չի գրավում զանգ-

վածային լրատվամիջոցներին, 

▪ ներքին և արտաքին քաղաքականության բազմաբովանդակ 

հարցերի կապակցությամբ մեկնաբանություններ ներ-կայ-

ացնելու ընդունակություն և պատրաստակամություն, 

▪ քաղաքականության հարցերի հանդեպ հստակ դիրքորո-

շում, 

▪ քաղաքական փորձագիտության հուսալիություն, 

▪ հանրության հետ շփվելու և իրենց գաղափարները լայն 

լսարանին պարզ, անմիջական և բովանդակային ձևով փո-

խանցելու ընդունակություն և արդյունավետություն: 

Ուղեղային կենտրոնի աշխատանքի արդյունավետության չա-

փանիշները: Ուղեղային կենտրոնների գաղափարների արդյունա-

վետությունն ու իրացումը ստուգելը բավականաչափ բարդ է: Բացի 

նրանից, որ այս կենտրոնները թողարկում են որոշակի արտա-

դրանք, դրանք հաճախ նաև ազդում են քաղաքական գործիչների 

ընդունած որոշումների և հասարակական կարծիքի ձևավորման 

վրա՝ հանրության ուշադրությունը հրավիրելով արդիական 

մարտահրավերներին:  

Որպես կանոն, ուղեղային կենտրոններն ազդում են քաղաքա-

կան որոշումների վրա հետևյալ եղանակներով. նոր գաղափարնե-

րի մշակում՝ որոշումների ընդունման համար, կադրային ռեսուրս-

ների ապահովում՝ քաղաքական որոշումների կենսագործման հա-

մար, հանրային քննարկումների անցկացում հասարակայնորեն 

նշանակալի հարցերի շուրջ, հանրությանը տեղեկության տրամա-

դրում այս կամ այն խնդիրների և դրանց լուծման եղանակների մա-

սին, ինտելեկտուալ և փորձագիտական աջակցության ցուցաբերում 

քաղաքական որոշումներ իրագործող պետական մարմիններին: 

Ուղեղային կենտրոնների գործունեության վերլուծաբան Դ. 

Աբելսոնը, մասնավորապես, առաջարկում է մի շարք չափանիշներ, 

ըստ որոնց կարելի է դատել հասարակական ու քաղաքական կյան-

քի վրա դրանց ազդեցության մասին. 

▪ կարևոր, հասարակայնորեն նշանակալի հիմնախնդիրների 

լուծման հանդեպ զանգվածային լրատվամիջոցների, կառա-

վարությանը տեղեկացնելու, հասարակական դաշինքներ 

ստեղծելու միջոցով ուշադրության գրավման աստիճան, 

▪ քաղաքական հայեցակարգերի ձևավորում հետազոտու-

թյունների անցկացմամբ, զեկույցների, հանրային լսումնե-

րի, նախագծերի նախապատրաստմամբ, 

▪ մասնակցություն որոշակի քաղաքականության իրակա-

նացմանը՝ որպես խորհրդականներ, վերլուծաբաններ, 

▪ կենտրոնի ներգրաված ռեսուրսների (ֆինանսական, կադ-

րային) ծավալ, ինչը թույլ է տալիս ավելի արդյունավետ 

կերպով կատարել առաջադրված խնդիրները, 

▪ որպես խորհրդատուներ՝ մասնակցություն հանրային միջո-

ցառումներին ու պաշտոնական հանդիպումներին (ելույթ-

ներ հեռուստատեսությամբ, մամուլում, համացանցում), 

▪ իշխանությունների կողմից քաղաքական որոշակի որոշում-

ների իրականացման երաշխավորություններ: 

Ուղեղային կենտրոնի արդյունավետ գործունեության հատկա-

նիշներից են.   

1. Գերիշխող ազդեցություն օրենսդիր և գործադիր իշխանու-

թյունների որոշումների վրա: 

2. Հետազոտական նոր ուղղությունների, տնտեսության ար-

դիական ոլորտների, պետական ծրագրերի խթանում: 

3. Փոփոխություն ֆինանսական միջոցների հաշվեկշռում. որ-

պես կանոն, ֆինանսական մուտքերի մեծացումը ուղեղա-

յին կենտրոնի աշխատանքի հանդեպ դրական վերաբեր-

մունքի արդյունք է: 

4. Ուղեղային կենտրոնի ղեկավարի և փորձագետների հեղի-

նակության բարձրացում հանրության շրջանում (այդ 

թվում՝ ԶԼՄ-ներում): Որպես արդյունք՝ նրանք 

առաջադրվում են բարձր պաշոտոններում պետական 

կառավարման համակարգում կամ հրավիրվում որպես 

խորհրդականներ՝ խոշոր կորպորացիաներում, պետական 

կառույցներում և այլն: 

5. Մասնակցություն նախընտրական քարոզարշավներին, 

հանրային լսումներին: 

6. Ինտելեկտուալ աշխատանքի նոր տեսակի, կազմակերպա-

կան արդիական կառուցվածքի ստեղծում, որն ընդօրինա-

կում ու կրկնում են այլ ուղեղային կենտրոններ: 

7.  Ճանաչում այլ ուղեղային կենտրոնների կողմից: 

Ներկայումս փորձ է արվում ձևայնացնելու ուղեղային կենտ-

րոնների ազդեցության աստիճանի գնահատականները: Այսպես՝ 

Համաշխարհային բանկն առաջարկում է այս նպատակով գործածել 

մի շարք քանակական ցուցանիշներ8. 

▪ գիտական կամ փորձագիտական արտադրանքի տպաքա-

նակ, 

▪ կենտրոնների երաշխավորությունների հիման վրա՝ տար-

բեր որոշումների ընդունման հղումներ, 

▪ այլ ազդեցիկ կառույցների գործունեությանը կենտրոնի աշ-

խատակիցների մասնակցություն (որպես խմբագրական 

խորհուրդների անդամներ, մշտական խորագրեր վարող-

 
8  Տե՛ս Кочетков Г., Супян В., «Мозговые центры» в США: наука как инструмент 

реальной политики // «Проблемы прогнозирования», 2010, N 5, с. 64: 

ներ, մեկնաբաններ), 

▪ տարբեր հասարակական շարժումներին մասնակցություն, 

▪ մամուլում կենտրոնի աշխատակիցների գործունեությանն 

առնչվող հղումների քանակ, 

▪ գիտական ամսագրերում հղումների քանակ: 

Որոշ ուղեղային կենտրոններ իրենց արտադրանքի ու գաղա-

փարների առաջքաշման համար ծախսում են գրեթե նույնքան մի-

ջոցներ, որքան հետազոտական աշխատանքների նպատակով: Ըստ 

էության, այս կառույցների գլխավոր խնդիրն է նպաստել հասա-

րակական-քաղաքական գծի փոփոխությանը, հասարակայնորեն 

նշանակալի նախագծերի իրականացմանը, այսինքն` կյանքի կոչել 

իրենց ծրագրերը: 

Այս համատեքստում նշենք, որ անցումային տնտեսությամբ 

երկրների ուղեղային կենտրոնները շատ հաճախ բախվում են ֆի-

նանսավորման խնդրին: Որպես կանոն, մեկենասությունը, բարե-

գործությունն այդ երկրներում դեռևս չեն ստացել անհրաժեշտ ձևա-

կերպում և չունեն համապատասխան օրենսդրական հենք: Դրա 

հետևանքով, օրինակ, Արևելյան ու Կենտրոնական Եվրոպայի 

երկրներում ուղեղային կենտրոնները հիմնականում գործում են 

կառավարության կամ քաղաքական կուսակցությունների հոգածու-

թյան ներքո: 

Ուղեղային կենտրոնների կայացման ընթացքում հարկ է խու-

սափել ֆինանսավորման մեկ աղբյուրից կախվածությունից, քանի 

որ այդ պարագայում անխուսափելիորեն սահմանափակվում են 

կառավարության քննադատության ազատությունը և նրա քաղա-

քականության հանդեպ անկողմնակալ վերաբերմունքը: Իհարկե, 

համաշխարհային փորձում առկա են օրինակներ, երբ պետական և 

կուսակցական-քաղաքական ֆինանսավորումը նշանակալիորեն չի 

խանգարում ուղեղային կենտրոնի բնական աշխատանքին (մաս-

նավորապես՝ Գերմանիայում): Սակայն, դա մեծապես կախված է 

յուրաքանչյուր երկրում ձևավորված քաղաքական մշակույթից և 

միջավայրից: Այնտեղ, որտեղ ժողովրդավարական մշակույթի 

ավանդույթները դեռևս լիովին չեն ամրագրվել, և երկար ժամանակ 

գերիշխում է փաստերի աղավաղման և ազատախոհության 

հետապնդման փորձը, կախվածության հետևանքով ծագող սահ-

մանափակումներն առավել նկատելի են: 

Ըստ էության, ուղեղային կենտրոնները պետք է խուսափեն և՛ 

պետական, և՛ կորպորատիվ ֆինանսական կախվածությունից: Եվ 

նույնիսկ այն դեպքում, երբ կազմակերպությունը 50%-ով է ֆինան-

սավորվում կորպորատիվ հիմնադրամից, պետք է հստակորեն 

որոշվի հարաբերությունը դոնորի հետ՝ նվազագույնի հասցնելով 

վերջինիս միջամտությունն իր գործունեությանը:  

Ուղեղային կենտրոնների գործունեության քննադատությունը: 

20-րդ դարասկզբի ուղեղային կենտրոնների հիմնական նպա-

տակներն էին հասարակայնորեն նշանակալի հիմնախնդիրների 

լուծման համար գիտականների համախմբումն ու գիտելիքի վրա 

հիմնված մշակումների իրականացումը, ինչպես նաև կառավարու-

թյան մակարդակով որոշումների ընդունման գործընթացի որակա-

կան բարելավմանը միտված գիտելիքների կիրառումը: Այն ժամա-

նակներից ի վեր, երբ ստեղծվեցին հետազոտական առաջին ինս-

տիտուտները, բազմաթիվ ուղեղային կենտրոններ սկսեցին ավելի 

շատ աշխատել քաղաքական ազդեցության, քան քաղաքականու-

թյան կատարելագործման ուղղությամբ` իրենց գործունեության 

հաջողությունը չափելով գաղափարների իրացման ծավալով: Այդ 

առումով, ավելի ստույգ կլիներ ուղեղային կենտրոնները բնութա-

գրել որպես գործնական քաղաքականության ակումբներ: Դա նշա-

նակում է, որ վերջիններս ձևակերպում են նպատակներ սահմանա-

փակ շրջանակի և հատուկ լսարանի համար: Ի վերջո, որոշ ՈՒԿ-

ներ ստեղծվում են իրենց անդամների մտահորիզոնի ընդլայնման, 

մյուսները` մասնագիտական խմբերի հարաբերականորեն նեղ 

շրջանակին հատուկ ծառայություններ մատուցելու, երրորդները` 

գաղափարախոսական ճամբարների ներքին ու արտաքին կարևոր 

խորհրդանշական պահանջմունքների բավարարման համար: 
 

Հարցեր և առաջադրանքներ 



 86 

1. Ի՞նչ է հանրային քաղաքականությունը, որո՞նք են դրա հիմնական 

դերակատարներն ու սուբյեկտները: 

2. Ներկայացրե՛ք ուղեղային կենտրոնների ռազմավարությունները: 

3. Ներկայացրե՛ք ուղեղային կենտրոնների աշխատանքում կիրառվող 

որոշումների նախապատրաստության մեթոդները և կազմակերպա-

կան ձևերը: 

4. Կատարե՛ք որևէ հարցի քննարկում՝ կիրառելով տարբեր մեթոդներ: 

5. Նշե՛ք ուղեղային կենտրոնների գործառութային ակտիվության 

ոլորտները: 

6. Ի՞նչ չափանիշներով է գնահատվում ուղեղային կենտրոնի աշխա-

տանքի արդյունավետությունը: 
 

Հիմնական գրականություն 

1. Աթոյան Վ., Օհանյան Ս., Մալքջյան Ա., Ուղեղային կենտրոններն 

արդի քաղաքական գործընթացներում, Եր., 2016 («Ամբերդ» մատե-

նաշար): 

2. Աթոյան Վ., Ուղեղային կենտրոնների գլոբալ և ազգային վարկանի-

շավորման միջազգային փորձը // «21-րդ դար» տեղեկատվական-

վերլուծական հանդես, «Նորավանք» ԳԿՀ, 2016, թիվ 3(67), էջ 4-16: 

3.  Աթոյան Վ., Օհանյան Ս., Մալքջյան Ա., Ուղեղային կենտրոնները 

քաղաքական գործընթացում. «հինգերորդ իշխանություն» // «Բան-

բեր Հայաստանի պետական տնտեսագիտական համալսարանի», 

2016, թիվ 1 (41), էջ 147-157: 

4. Диксон П., Фабрики мысли. М., 2004. 

5. Дацюк С., Инструменты и технологии фабрик мысли. Магистральный 

путь консультирования во второй половине XX века, в кн: «Фабрики 

мысли» и Центры публичной политики: международный и первый 

российский опыт. Сб. статей, под ред. Сунгурова А., СПб., 2002, с. 42-

54. 

 

Լրացուցիչ գրականություն 

ԳԼՈՒԽ 4 

ՈՒՂԵՂԱՅԻՆ ԿԵՆՏՐՈՆՆԵՐԻ 

ԳՈՐԾՈՒՆԵՈՒԹՅԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ 

ՏԱՐԲԵՐ ԵՐԿՐՆԵՐՈՒՄ 
 

4.1  ԱՄՆ-Ի ՈՒՂԵՂԱՅԻՆ ԿԵՆՏՐՈՆՆԵՐԻ 
ԶԱՐԳԱՑՄԱՆ ԺԱՄԱՆԱԿԱԿԻՑ 
ՄԻՏՈՒՄՆԵՐԸ 

 

ԱՄՆ-ն ուղեղային կենտրոնների թվով աշխարհի առա-

ջատար տերությունն է: Ամերիկյան ժամանակակից ուղեղային 

կենտրոնները հասարակական-քաղաքական բարդ երևույթներ են, 

որոնք հնարավոր չէ միանշանակ գնահատել: Դրանք կատարում են 

հասարակական կարևոր գործառույթ. մի կողմից, որպես գիտու-

թյան բաղադրիչներ, թողարկում են գիտական արտադրանք, իսկ 

մյուս կողմից՝ կարևոր դեր են խաղում՝ արտացոլելով սոցիալ-քա-

ղաքական մտքի տարբեր ուղղությունները: Շատ դեպքերում հե-

տազոտություններ անցկացնելիս, բավական անկախ լինելով, 

դրանք հասարակությանը տրամադրում են իրական այլընտրանք-

ներ այս կամ այն քաղաքականության մշակման ժամանակ՝ որպես 

պատասխաններ ծագող մարտահրավերներին և խնդիրներին: Ամե-

րիկյան քաղաքական վերնախավն ուղեղային կենտրոնները դի-

տարկում է որպես երկրի քաղաքական համակարգի կարևորագույն 

տարրերից մեկը: 

ԱՄՆ-ի ուղեղային կենտրոններն ավելի հաճախ դասակարգ-

վում են ըստ գաղափարախոսական ոլորտի այս կամ այն բևեռին 

հարելու սկզբունքի: Կարելի է առանձնացնել 30 առավել խոշոր 

կենտրոնամետ և մոտ 20-ական պահպանողական, լիբերալ և լի-

բերտարիստական ուղեղային կենտրոններ: 

Աղյուսակ 7 
ԱՄՆ-ի լավագույն ուղեղային կենտրոններն 

ըստ Ջ. ՄակԳանի9 
 

N ԿԵՆՏՐՈՆ 

1. Բրուկինգսի ինստիտուտ 

(Brookings Institution) 

2. Արտաքին կապերի խորհուրդ 

(Council on Foreign Relations, CFR) 

3. Ռազմավարական և միջազգային հետազոտությունների կենտրոն 

(Center for Strategic and International Studies, CSIS) 

4. Միջազգային խաղաղության «Կարնեգի» հիմնադրամ 

(Carnegie Endowment for International Peace) 

5. Վուդրո Վիլսոնի անվան գիտնականների աջակցման՝ միջազգային 

կենտրոն 

(Woodrow Wilson International Center for Scholars) 

6. «ՌԷՆԴ» կորպորացիա 

(RAND Corporation) 

7. «Ժառանգություն» հիմնադրամ 

(Heritage Foundation) 

8. Կատոնի ինստիտուտ 

(Cato Institute) 

9. «Հանուն ամերիկյան առաջընթացի» կենտրոն 

(Center for American Progress) 

10. Պետերսոնի անվան միջազգային տնտեսագիտության ինստիտուտ 

(Peterson Institute for International Economics, PILE) 

 

 

 
9  Ինչպես վերը նշվել է, ուղեղային կենտրոնների ուսումնասիրության բնագավառի 

փորձագետ Ջ. ՄակԳանը, ԱՄՆ-ի Փենսիլվանիայի համալսարանի Լաուդերի ինս-

տիտուտի «Ուղեղային կենտրոններ և քաղաքացիական հասարակության» ծրա-

գրի շրջանակներում դիտարկելով նշյալ կառույցների գործունեությունը համաշ-

խարհային և տարածաշրջանային տեսանկյուններից, ինչպես նաև ըստ գործու-

նեության ուղղվածությունների և առաջնահերթությունների, ներկայացնում է 

վարկանշավորման ամենամյա զեկույց: Տարբեր տարիների զեկույցների ուսում-

նասիրությունը ցույց է տալիս, որ վերը նշված կենտրոններն առավել հաճախ են 

հիշատակվում որպես առաջատար: Աղյուսակում նշված կենտրոնների հա-

ջորդականությունը պայմանական է: 

Աղյուսակ 8 
ԱՄՆ-ի ուղեղային կենտրոններն  

ըստ գաղափարախոսական կողմնորոշման10 
 

Կենտրոնամետ 
Պահպանո- 

ղական 
Լիբերալ 

Լիբերտարիս-
տական 

• Սպառման ամե-

րիկյան ինստի-

տուտ (American 

Consumer Institute) 

• Ամերիկաիրանա-

կան խորհուրդ 

(American Iranian 

Council) 

• Տնտեսական հե-

տազոտություննե-

րի ամերիկյան 

ինստիտուտ 

(American Institute 

for Economic 

Research) 

• Ասպենի ինստի-

տուտ (Aspen 

Institute) 

• Միացյալ Նա-

հանգների ատ-

լանտյան խոր-

հուրդ (Atlantic 

Council of the 

United States) 

• Երկկուսակցական 

քաղաքականու-

թյան կենտրոն 

(Bipartisan Policy 

Center) 

• Միջազգային 

խաղաղության 

«Կարնեգի» հիմ-

• Ձեռնարկատիրու-

թյան ամերիկյան 

ինստիտուտ 

(American 

Enterprise Institute) 

• Ամերիկաիսրայե-

լական հանրային 

կապերի հանձնա-

ժողով (American 

Israel Public Affairs 

Committee) 

• Ներգաղթի ու-

սումնասիրու-

թյունների կենտ-

րոն (Center for 

Immigraion Studies) 

• Անվտանգության 

քաղաքականու-

թյան կենտրոն 

(Center for Security 

Policy) 

• Կլերմոնտի ինս-

տիտուտ 

(Claremont 

Institute) 

• Առկա վտանգի 

հանձնաժողով 

(Committee on the 

Present Danger) 

• Արտաքին քաղա-

քականության հե-

տազոտական 

• Բրուկինգսի ինս-

տիտուտ 

(Brookings 

Institution) 

• Ամերիկյան առաջ-

ընթացի կենտրոն 

(Center for Ame-

rican Progress) 

• Պաշտպանական 

տեղեկատվության 

կենտրոն (Center 

for Defense Infor-

mation) 

• Տնտեսական և քա-

ղաքական հետա-

զոտությունների 

կենտրոն (Center 

for Economic and 

Policy Research) 

• Միջազգային քա-

ղաքականության 

կենտրոն (Center 

for International 

Policy) 

• Քաղաքների ա-

պագայի կենտրոն 

(Center for an 

Urban Future) 

• Բյուջեի և քաղա-

քական առաջնա-

հերթությունների 

կենտրոն (Center 

• Տնտեսական հե-

տազոտություն-

ների «Ատլաս» 

հիմնադրամ (Atlas 

Economic Research 

Foundation) 

• Բակայի ինստի-

տուտ (The 

Buckeye Institute) 

• «Կասկադ» քա-

ղաքական ինստի-

տուտ (Cascade 

Policy Institute) 

• Կատոնի ինստի-

տուտ (Cato 

Institute) 

• Մրցակցային ձեռ-

նարկատիրության 

ինստիտուտ (Com-

petitive Enterprise 

Institute) 

• Տնտեսագիտական 

կրթության 

հիմնադրամ 

(Foundation for 

Economic 

Education) 

• Ռացիոնալ տնտե-

սագիտության և 

կրթության հիմ-

նադրամ 

(Foundation for 

 
10  Տե՛ս Акопян О., Ведущие мировые фабрики мысли сегодня: новые смыслы на служ-

бе государства // Национальный институт развития современной идеологии, 2009 // 

URL: http://gtmarket.ru/laboratory/expertize/2010/2760 

նադրամ (Carnegie 

Endowment for 

International Peace) 

• Հեռանկարային 

պաշտպանական 

հետազոտություն-

ների կենտրոն 

(Center for 

Advanced Defense 

Studies) 

• Նորամերիկյան 

անվտանգության 

կենտրոն (Center 

for a New American 

Security) 

• Գլոբալ զարգաց-

ման կենտրոն 

(Center for Global 

Development) 

• Ռազմավարական 

և միջազգային 

հետազոտություն-

ների կենտրոն 

(Center for Strategic 

and International 

Studies)  

• Տնտեսական զար-

գացման հանձնա-

ժողով (Committee 

for Economic 

Development) 

• Սահմանադրու-

թյան նախագիծ 

(Constitution 

Project) 

• Ձեռնարկատիրու-

թյան զարգացման 

կորպորացիա 

(Corporation for 

Enterprise 

Development) 

• Արտաքին հարա-

ինստիտուտ 

(Foreign Policy 

Research Institute) 

• «Ժառանգություն» 

հիմնադրամ 

(Heritage 

Foundation) 

• Հուվերի ինստի-

տուտ (Hoover 

Institution) 

• Հուդզոնյան ինս-

տիտուտ (Hudson 

Institute) 

• Մանհեթենի ինս-

տիտուտ (Manhat-

tan Institute) 

• Մերձավորարևել-

յան ֆորում 

(Middle East 

Forum) 

• Քաղաքական վեր-

լուծությունների 

ազգային կենտրոն 

(National Center for 

Policy Analysis) 

• Նիքսոնի կենտրոն 

(The Nixon Center) 

• Խաղաղօվկիա-

նոսյան հետազո-

տությունների 

ինստիտուտ 

(Pacific Research 

Institute) 

• Նորամերիկյան 

դարի նախագիծ  

(Project for the 

New American 

Century) 

on Budget and 

Policy Priorities) 

• Հարյուրամյակի 

հիմնադրամ  

(The Century 

Foundation) 

• Ընդհանուր բար-

օրության ինստի-

տուտ 

(Commonweal 

Institute) 

• Տնտեսական քա-

ղաքականության 

ինստիտուտ 

(Economic Policy 

Institute) 

• Գլոբալ ֆինանսա-

կան ամբողջակա-

նություն (Global 

Financial Integrity) 

• Քաղաքական ու-

սումնասիրու-

թյունների 

ինստիտուտ 

(Institute for Policy 

Studies) 

• Քաղաքական և 

տնտեսական ու-

սում-

նասիրություն-

ների միավորված 

կենտրոն (Joint 

Center for Political 

and Economic 

Studies) 

• Նորդեմոկրատա-

կան ցանց  

(New Democrat 

Network) 

• Ազգային ան-

վտանգություն 

ցանց  

Rational Economics 

and Education) 

• Գոլդուոտերի ինս-

տիտուտ (Gold-

water Institute) 

• Հարթլենդի ինս-

տիտուտ 

(Heartland 

Institute) 

• Անկախ ինստի-

տուտ (Independent 

Institute) 

• Ջեյմս Մեդիսոնի 

ինստիտուտ 

(James Madison 

Institute) 

• Լեքսինգտոնի 

ինստիտուտ 

(Lexington 

Institute) 

• Լյուդվիգ ֆոն Մի-

զեսի ինստիտուտ 

(Ludwig von Mises 

Institute) 

• Մերկատուսի 

կենտրոն (Mercatus 

Center) 

• «Առաջընթաց և 

ազատություն» 

հիմնադրամ 

(Progress and 

Freedom 

Foundation) 

• «Ռիզոն» հիմնա-

դրամ (Reason 

Foundation) 

բերությունների 

խորհուրդ (Council 

on Foreign Relations) 

• Երեսունի խումբ  

(Group of Thirty) 

• Հենրի Լ. Ստիմ-

սոնի կենտրոն 

(Henry L. Stimson 

Center) 

• Տեղեկատվական 

տեխնոլոգիաների 

և նորարարու-

թյունների հիմնա-

դրամ (Information 

Technology and 

Innovation 

Foundation) 

• Կանանց հիմնա-

խնդիրների հե-

տազոտություննե-

րի միջազգային 

կենտրոն (Inter-

national Center for 

Research on 

Women) 

• Ասիական հետա-

զոտությունների 

ազգային գրասեն-

յակ (National 

Bureau of Asian 

Research) 

• «Նոր Ամերիկա» 

հիմնադրամ (New 

America Founda-

tion) 

• «ՌԷՆԴ» կորպո-

րացիա (RAND 

Corporation) 

• Բարենորոգման 

ինստիտուտ 

(Reform Institute) 

• Ռեսուրսներ 

(National Security 

Network) 

• Առաջադիմական 

քաղաքականու-

թյան ինստիտուտ 

(Progressive Policy 

Institute) 

• Ռուզվելտի ինս-

տիտուտ (Roose-

velt Institution) 

• Համաշխարհային 

ռեսուրսների ինս-

տիտուտ (World 

Resources Institute) 

ապագայի համար 

(Resources for the 

Future) 

• Ուրբանիստիկայի 

ինստիտուտ 

(Urban Institute) 

• «ՎեսթԷդ» կենտ-

րոն (WestEd) 

• Վուդրո Վիլսոնի 

անվան գիտնա-

կանների աջակց-

ման միջազգային 

կենտրոն 

(Woodrow Wilson 

International 

Center for Scolars) 

 

Ուղեղային կենտրոնների կենտրոնամետ խմբի բնորոշ գիծն 

այն է, որ այստեղ առավելապես ներառված են որևէ կուսակցության 

չպատկանող կառույցներ, որոնք զբաղվում են անկախ հետա-

զոտություններով՝ նվիրված արտաքին քաղաքականության և ազ-

գային անվտանգության հարցերին: Դրանք հաճախ կազմակերպում 

են նաև նախագահական ընտրություններին վերաբերող համա-

ժողովներ:  

Պահպանողական ուղեղային կենտրոնների գործունեության 

հիմնական ուղղվածությունն ամերիկյան ամբողջ հասարակության 

համար ավանդաբար առաջնային հանդիսացող ոլորտներում (ա-

ռաջնորդություն, պետության անվտանգություն և իրավական կա-

յունություն, կրթություն ու դաստիարակություն (այդ թվում` կրո-

նական ու սեռական), առողջապահություն ու խնամակալություն) 

հետազոտությունների անցկացումն է:  

Լիբերալ ուղեղային կենտրոնները զբաղված են ցածր ու միջին 

եկամուտներ ունեցող բնակչության, ուսանողների, բազմազավակ 

ընտանիքների ու թոշակառուների առջև ծառացող խնդիրների 

լուծման ուղիների որոնմամբ:  

Լիբերտարիստական ուղեղային կենտրոնների հետազոտա-

կան ոլորտում հիմնականում կրթության, ձեռնարկատիրության, 

տնտեսության հիմնախնդիրներն են: 

Քաղաքական կուսակցությունների գործառնություններին ա-

ջակցելու նպատակով ստեղծված ուղեղային կենտրոնները, բացի 

հետազոտական աշխատանքից, իրականացնում են նաև իրական 

քաղաքական գործունեություն, նպաստում թեկնածուների քաղա-

քական պլատֆորմների իրագործմանը: Ամերիկայի Միացյալ Նա-

հանգների վերլուծական կենտրոնները, որպես կանոն, ֆինանսա-

վորում են ստանում մասնավոր ներդրողներից. այդկերպ դրանք 

կարողանում են վիճելի հարցերի քննարկման ժամանակ պահ-

պանել իրենց անկախությունը և չուղղորդվել ընդհանուր կառա-

վարական կուրսով: Սակայն, կառավարական ուղեղային կենտրոն-

ները ևս ծանրակշիռ դիրք ունեն ԱՄՆ-ում: 

Ամերիկյան ուղեղային կենտրոնները կարող են դասակարգվել 

ոչ միայն գաղափարախոսական ուղղվածությամբ, այլև մի շարք այլ 

չափանիշներով. կուսակցությունների ներգրավվածություն, 

գործունեության միակողմանի կամ բազմակողմանի բնույթ, մշակ-

վող նախագծերի ժամկետներ, գործունության վերլուծական կամ 

խորհրդատվական ուղղվածություն և այլն: 

Վերջին տարիներին նկատելի է ԱՄՆ-ի տարբեր ուղեղային 

կենտրոնների կողմնորոշման տեղաշարժի միտում տեղեկատվա-

կան-վերլուծական կամ խորհրդատվական գործունեության 

ուղղությամբ: 

Տեղեկատվական-վերլուծական աշխատանքը հաճախ կա-

տարվում է ընկերության նախաձեռնությամբ, իսկ հետազոտական 

թեմայի ընտրությունը վերաբերում է անմիջականորեն կազմակեր-

պությանը: Խորհրդատվական գործունեությունը, որպես կանոն, 

կրում է պատվիրված բնույթ և միշտ ունի հասցեատեր: Այսպիսի 

ուղեղային կենտրոնների գործունեության մեջ վերլուծական աշ-

խատանքը կարևոր է միայն նախապատրաստական փուլում, մինչ-

դեռ վերջնական արդյունքը հասարակության տարբեր ոլորտնե-

րում ծագող հիմնախնդիրների լուծման եղանակներն են: Հաճախ 

իրավիճակն այնպես է դասավորվում, որ «խորհրդատու հաստա-

տության» վիճակագրական և այլ հետազոտություններն ընդհան-

րապես չեն հրապարակվում և չեն ուղղորդվում դեպի նախագծի 

պատվիրատուն. անմիջականորեն կատարված պատվեր է համար-

վում բացառապես իրադարձությունների զարգացման սցենարը 

կամ խնդրի լուծմանն ուղղված գործողությունների ծրագիրը: 

Ամերիկյան ուղեղային կենտրոնների հայտնի հետազոտող Մ. 

Ահմադի առաջադրած դասակարգումը կատարվում է ըստ պատ-

կանելության, կազմակերպական կառուցվածքի և հետազոտական 

մշակույթի, քաղաքական ու գաղափարախոսական կողմնորոշման: 

Այդ մոտեցման համաձայն՝ առանձնացվում են ակադեմիական, 

պայմանագրային, աջակցության քաղաքականապես կողմնորոշ-

ված կենտրոններ (advocacy centers): Սակայն, հանդիպում են կենտ-

րոններ, որտեղ համակցված է նշված երեք ուղղությունը: Աղյուսակ 

9-ից կարելի է պատկերացում կազմել, թե ուղեղային կենտրոնների 

տարբեր տեսակներն ինչպես են որոշում իրենց գործունեության 

այնպիսի կարևոր բաղադրիչներ, ինչպիսիք են ֆինանսավորման 

բնույթը, գործունեության նպատակների ձևավորումը, հետազոտու-

թյունների գաղափարախոսությունը և այլն: 

Ակադեմիական են հետազոտական այն կազմակերպություն-

ները, որոնք ճանաչված են որպես անկախ կառույցներ և աչքի են 

ընկնում գիտական բարձր չափորոշիչներով: Դրանք շատ հաճախ 

ինքնուրույն են ընտրում մշակումների թեմաներ և ֆինանսավոր-

վում են տարբեր աղբյուրներից, ինչը թույլ է տալիս պահպանել ան-

կախ գործելաոճ: 

Աղյուսակ 9 

ԱՄՆ-ի ուղեղային կենտրոնների տեսակները 
 

Կենտ-

րոնի տե-

սակը 

Ֆինասավոր-

ման բնույթը 

Գործունեու-

թյան նպա-

տակների 

որոշումը 

Գաղափա-

րախոսու-

թյունը 

Հետազոտություն-

ների ուղղվածու-

թյունը 

Աշխատա-

կազմ 

Ա
կ

ա
դ

ե
մ

ի
ա

կ
ա

ն
 

Տարբերակված 

աղբյուրներ 

(նվիրատվու-

թյուններ, դրա-

մաշնորհներ, 

կազմակերպու-

թյունների, ա-

ռանձին քաղա-

քացիների հո-

վանավորչա-

կան օգնություն 

և այլն) 

Առաջատար 

դեր են խա-

ղում հետա-

զոտողները: 

Գաղափար-

ների չեզո-

քության 

պահպան-

ման ձգտում 

Նոր գաղափար-

ների առաջադ-

րում, երկարա-

ժամկետ հեռա-

նկարային հետա-

զոտություններ, 

նպատակը՝  փոր-

ձագիտական 

աջակցություն 

քաղաքական 

գործիչներին  

Հայտնի 

գիտնա-

կաններ  

Պ
ա

յմ
ա

ն
ա

գր
ա

յի
ն

 

Պայմանագրեր 

պետական 

մարմինների 

հետ 

Առաջատար 

դեր են խա-

ղում կառա-

վարության 

պահանջ-

ները: 

Գաղափա-

րախոսական 

չեզոք դիր-

քորոշումը 

պահպանելո

ւ ձգտում 

Պետական մար-

մինների պահանջ-

մունքներ, նպա-

տակը՝ փորձագի-

տական աջակցու-

թյուն քաղաքական 

գործիչներին  

Բարձր որա-

կավորում 

ունեցող 

հետազո-

տողներ ու 

փորձագետ-

ներ  

Ք
ա

ղ
ա

քա
կ

ա
ն

, գ
ա

ղ
ա

փ
ա

ր
ա

խ
ո

ս
ա

-

կ
ա

ն
 և

 թ
ե

մ
ա

տ
ի

կ
 ո

ւղ
ղ

վ
ա

Մեծ դեր են 

խաղում հիմ-

նադիրները: 

Առաջատար 

դեր են խա-

ղում գաղա-

փարախո-

սական 

կողմնորո-

շիչները: 

Լիբերալ կամ 

պահպանո-

ղական 

Գաղափարախո-

սական պատկե-

րացումներ, նպա-

տակը՝ փորձագի-

տական աջակցու-

թյուն քաղաքական 

գործիչներին, հե-

տազոտություննե-

րի արդյունքները 

տարածվում են 

համակիր քաղա-

քական խմբերում  

Հիմնակա-

նում ակա-

դեմիական 

կարգավի-

ճակ չունե-

ցող՝ իրազեկ 

փորձագետ-

ներ 

 

Պայմանագրային ուղեղային կենտրոնները, որպես կանոն, 

ներգրավում են համալսարանական դասավանդման փորձ, գիտա-

կան կոչումներ և բարձր հեղինակություն ունեցող մասնագետների: 

Դրանք նույնպես ձգտում են իրականացնել այս կամ այն գործըն-

թացների և երևույթների վերաբերյալ օբյեկտիվ հայեցակետի վրա 

հիմնվող հետազոտություններ: Ակադեմիական կենտրոններից 

հիմնականում տարբերվում են ֆինանսավորման աղբյուրներով և 

հետազոտական ուղղությունների որոշման մեխանիզմներով: Ընդ 

որում, ֆինանսավորման գլխավոր աղբյուրները կառավարական 

գերատեսչություններն են, որոնք էլ մեծապես որոշում են հետազո-

տությունների ուղղվածությունները՝ կնքելով պայմանագրեր, որոն-

ցում հաշվի են առնվում աշխատանքների կատարման բոլոր պայ-

մանները (ֆինանսական, կազմակերպական, իրավական): Ար-

դյունքները մանրամասն զեկույցի ձևով ներկայացվում են աշխա-

տանքները ֆինանսավորող պատվիրատուներին՝ ի տարբերություն 

ակադեմիական հետազոտական կենտրոնների, որոնք դրանք հրա-

պարակում են հանրության համար: Պայմանագրային կենտ-

րոններում շեշտադրվում են ոչ թե հիմնարար, այլ կիրառական 

հետազոտությունները՝ ներառելով այս կամ այն քաղաքական որո-

շումների ընդունման և իրագործման երաշխավորությունների 

պարտադիր լրակազմը: 

Քաղաքական, գաղափարախոսական և թեմատիկ ուղղվածու-

թյամբ ուղեղային կենտրոնների գլխավոր խնդիրներն են հրատապ 

հարցերի շուրջ հետազոտությունների անցկացումն ու դրանց 

վերաբերյալ տեղեկատվության տրամադրումը քաղաքական գոր-

ծիչներին: Ընդ որում, այս կազմակերպություններն իրենց գաղա-

փարներն ուղղում են որոշակի լսարանի՝ հիմնականում մասնա-

գիտանալով կարճաժամկետ մշակումներում: Որպես կանոն, 

դրանք ավելի շուտ ձգտում են ապացուցել իրենց դիրքորոշումների 

ճշմարտացիությունը, քան իրականացնել անաչառ գիտական հե-

տազոտություններ: Ուղեղային կենտրոնների հարցերով զբաղվող 

մասնագետներն ընդգծում են, որ այս կենտրոնների մեծամասնու-

թյունը ոչ թե հղանում, այլ տարածում են գաղափարներ: 

Առավել ազդեցիկ կենտրոնների գործունեությունը դիտարկե-

լիս կարելի է առանձնացնել դրանց հետաքրքրությունների ոլորտ-

ներին առնչվող 6 հիմնական թեմաներ (աղյուսակ 10): 
 

Աղյուսակ 10 
ԱՄՆ-ի ուղեղային կենտրոնների հետազոտությունների 

հիմնական թեմաները11 
 

ԹԵՄԱ ԿԵՆՏՐՈՆՆԵՐԻ ՔԱՆԱԿ (%) 

Տնտեսական քաղաքականություն 48 

Առողջապահության ոլորտի 

քաղաքականություն 
37 

Տարրական և միջին դպրոց 29 

Շրջակա միջավայրի 

պաշտպանություն 
27 

Միջազգային հարաբերություններ 26 

Քաղաքականություն 25 

 

Աշխարհի հնագույն ուղեղային կենտրոններից է Բրուկինգսի 

ինստիտուտը (Brookings Institution): Այս կառույցի պատմությունը 

սկսվում է 1916 թ., երբ հիմնվեց կառավարական հետազոտություն-

ների ինստիտուտը (Institute for Government Research)՝ առաջին 

մասնավոր կազմակերպությունը, որ զբաղվում էր պետական քա-

ղաքականության հարցերով՝ ազգային մակարդակով: Ինստիտու-

տի կարգախոսն է. «Կառուցում ենք կամուրջներ ակադեմիական 

գիտության և պետական քաղաքականության միջև»: Կենտրոնն իր 

առաքելությունն է համարում ամերիկյան ժողովրդավարական 

գործընթացների արդարության ապահովումը, հասարակության 

առողջությունը, դիվանագիտության արդյունավետությունը, 

հանրային քննարկումների որակի բարելավումը և գիտահետա-

զոտական հաստատությունների աշխատանքի կատարելագործու-

մը: 2000 թ. սկսած՝ ինստիտուտի մակրոնախագծերի հիման վրա 

 
11  Տե՛ս Кочетков Г., Супян В., «Мозговые центры» в США: наука как инструмент 

реальной политики // «Проблемы прогнозирования», 2010, N 5, с. 55: 

կազմավորվեցին ինքնուրույն հետազոտական կենտրոններ. ներ-

կայումս դրանց թիվը 13-ն է: Ինստիտուտն իրականացնում է նաև 4 

ներքին ծրագրեր՝ հետազոտությունների հետևյալ ոլորտներում. 

▪ տնտեսական քաղաքականություն, 

▪ պետական կառավարում, 

▪ միջազգային հարաբերություններ, 

▪ գլոբալ գործընթացներ: 

Համաշխարհային ճանաչում ունեցող ամերիկյան «ՌԷՆԴ» 

կորպորացիան (RAND Corporation) աշխարհի առաջին կազմակեր-

պությունն է, որը կոչվեց ուղեղային կենտրոն: Այն հիմնադրվել է 

1945 թ. ամերիկյան բանակի գեներալներ Առնոլդի, Բոուլեսի, Նորս-

տադի, Լեմեյի, Ռեյմոնդի, Կոլբոմի և Դուգլասի կողմից՝ որպես 

Սանտա Մոնիկայի կալիֆոռնիական ռազմաշինարարական 

“Douglas Aircraft Company” ընկերության ստորաբաժանում:  

1948 թ. մայիսին սկսել է ինքնուրույն գործունեություն ծավալել՝ 

կենտրոնանալով հասարակական-քաղաքական ամենաանհետա-

ձգելի, մասնավորապես՝ ազգային անվտանգության հարցերի օբ-

յեկտիվ դիտարկման ու հետազոտման վրա:  

Այսօր կորպորացիան ֆինանսավորվում է կառավարական 

գործակալությունների կողմից, սակայն աստիճանաբար ավելա-

նում է նաև մասնավոր ֆիրմաներից, բարեգործական կազմակեր-

պություններից, ֆիզիկական անձանցից, ինչպես նաև սեփական 

գործունեությունից ստացվող ներդրումների բաժինը: Կազմակեր-

պության նպատակները սահմանված են համառոտ, բայց ընդ-

գրկուն. առաջադրել և նպաստել գիտական, կրթական ու բարեգոր-

ծական գործունեությանը` հանուն ԱՄՆ-ի հասարակական բարե-

կեցության ու ազգային անվտանգության: Ներկայումս, ինչպես և 60 

տարի առաջ, «ՌԷՆԴ» կորպորացիայի հիմնական խնդիրներից 

մեկը շարունակում է մնալ ԱՄՆ-ի ազգային անվտանգության 

ապահովումը՝ ամերիկյան հասարակության առջև ծառացած առա-

վել սուր և հրատապ խնդիրների հետազոտությամբ և վերլուծու-

թյամբ: Երկարաժամկետ ծրագրերն ընդգրկում են հասարակական 

կյանքի բոլոր ոլորտները (տնտեսություն, քաղաքականություն, սո-

ցիալական խնդրակարգ, արդյունաբերական քաղաքականություն, 

գիտություն և տեխնոլոգիա, հաղորդակցում և տեղեկատվություն, 

անվտանգություն և պաշտպանություն, արտաքին և տարածաշրջա-

նային քաղաքականություն), որոնց շրջանակներում բացա-

հայտվում են ազգային հիմնախնդիրների ռազմավարական նոր 

կողմերը:  

«ՌԷՆԴԻ» հիմնական գործունեությունն իրագործվում է 3 ուղ-

ղությամբ. 

▪ ռազմավարական ծրագրերի մշակում և իրականացում, 

▪ հատուկ նախագծեր, 

▪ ազգային նախագծերի առաջմղում: 

Կորպորացիան մշտական հետազոտական աշխատանք է կա-

տարում հետևյալ ծրագրերի շրջանակներում. 

▪ քաղաքացիական իրավունք, 

▪ կրթություն, 

▪ արվեստ, 

▪ մայրություն և մանկություն, 

▪ տնտեսություն և էներգաապահովում, 

▪ առողջապահություն, 

▪ միջազգային քաղաքականություն, 

▪ ազգային անվտանգություն, 

▪ ժողովրդագրական իրավիճակ, 

▪ գիտություն և տեխնիկա, 

▪ պայքար ահաբեկչության դեմ, 

▪ տրանսպորտային հաղորդակցություն, 

▪ կադրային քաղաքականություն և զբաղվածություն: 

Մեկանգամյա հովանավորչական ֆինանսավորման պայման-

ներում իրականացվում են նաև առանձին նախագծեր, քաղաքակա-

նության ու տեխնոլոգիայի գնահատումներ և հետազոտություններ, 

ծրագրերի մշակում, օպերացիոն վերլուծություն: Իր նպատակ-

ներին հասնելու համար կորպորացիան կազմակերպում է գիտա-



 101 

ժողովներ (միջազգային ու տեղական), գիտական նստաշրջաններ 

ու սեմինարներ, ճեպազրույցներ, շնորհանդեսներ կառավարության 

անդամների, ընդդիմադիր քաղաքական ուժերի, քաղաքական ու 

արդյունաբերական կազմակերպությունների համար, ինչպես նաև 

իրականացնում է կրթական ծրագրեր (թրեյնինգներ): 

Հետաքրքրական է նաև ամերիկյան ևս մեկ ազդեցիկ վերլուծա-

կան կենտրոնի՝ «Ժառանգություն» հիմնադրամի (Heritage 

Foundation, 1973) գործունեությունը: Դա պահպանողական, շահույթ 

չհետապնդող հետազոտական ու կրթական ինստիտուտ է, որի 

նպատակն է ձևավորել ու տարածել պահպանողական հանրային 

քաղաքականություն, որը հիմնված է ազատ գործարարության, 

կառավարության սահմանափակ դերի, անհատական ազատու-

թյան սկզբունքների, ամերիկյան ավանդական արժեքների ու ազ-

գային պաշտպանական ուժեղ համակարգի վրա: Ինստիտուտն 

առաջադրում է հետևյալ հիմնարար արժեքները` ազատություն, 

պատասխանատվություն, մարդկային բնույթ, ընտանիք, ժառան-

գություն, ճշմարտություն, հավատ, հայրենասիրություն, օրենքի իշ-

խանություն, ինքնակառավարում, ձեռնարկատիրություն, մրցակ-

ցություն: Այդ նպատակներին հասնելու համար իրականացնում է 

քաղաքական առանցքային հիմնախնդիրների հանգամանալից հե-

տազոտություն և իր առաջնային լսարանում` Կոնգրեսի, գործադիր 

իշխանության անդամների, ազգային լրատվամիջոցների, ակադե-

միական ու քաղաքական հանրությունների սուբյեկտների շրջա-

նակներում՝ հետազոտությունների արդյունքների արդյունավետ 

մարքեթինգ: Այս ուղեղային կենտրոնի գործունեությունն ընդ-

գրկում է ռազմավարական հետևյալ ծրագրերը. 

▪ կրթություն, 

▪ ընտանիքի ինստիտուտ, 

▪ առողջապահություն, 

▪ դաշնային բյուջե, 

▪ պայքար հանցավորության դեմ, 

▪ պետական կառույցի բարենորոգումներ, 

▪ քաղաքացիություն, 

▪ միգրացիոն գործընթացներ, 

▪ սահմանների անվտանգություն, 

▪ աշխատանքի տեղավորում և գործազրկություն, 

▪ կրոնական կազմակերպություններ: 

Ինստիտուտը թողարկում է բազմաբնույթ հրատարակություն-

ներ (այդ թվում` հոդվածներ), կազմակերպում դասախոսություն-

ներ, գիտաժողովներ, հանրային հանդիպումներ և այլն: Ֆինան-

սական աջակցություն է ստանում մասնավոր անձանցից, բազմա-

տեսակ հիմնադրամներից ու կորպորացիաներից, բացի այդ, կա-

տարում է պայմանագրային աշխատանքներ, այդ թվում` պետա-

կան հաստատությունների ու հիմնադրամների հետ: 

Ձեռնարկատիրության ամերիկյան ինստիտուտը (American 

Enterprise Institute) մասնագիտանում է 4 հիմնական ուղղություննե-

րով. 

▪ տնտեսական քաղաքականություն (մասնավորապես՝ մակ-

րոտնտեսության, տնտեսական կարգավորման բնագավառ-

ներ), միջազգային առևտուր և ֆինանսներ, 

▪ առողջապահության, շրջակա միջավայրի ոլորտների քա-

ղաքականություն, 

▪ ԱՄՆ-ի արտաքին և պաշտպանական քաղաքականության 

մշակում, 

▪ սոցիալ-քաղաքական խնդիրներ, այդ թվում՝ կրթության, 

մշակույթի, ներքին քաղաքականության, իրավական հա-

մակարգի ոլորտներում: 

Ռազմավարական և միջազգային հետազոտությունների կենտ-

րոնի (Center for Strategic and International Studies) առաջնային հե-

տաքրքրությունը համաշխարհային քաղաքականության նոր շար-

ժիչ ուժերի մշակումն է, ներառյալ՝ էներգետիկայի, նոր կենսատեխ-

նոլոգիաների, բնակչության ծերացման, միջազգային առևտրի, 

ժամանակակից աշխարհում իսլամի դերի հիմնահարցերը: Բացի 

դրանից, այստեղ հետազոտություններ են կատարվում պաշտպա-

նության և միջազգային, տարածաշրջանային ու ներքին անվտան-

գության խնդիրների շուրջ: 

Հուդզոնյան ինստիտուտը (Hudson Institute) ստեղծվել է 1961 թ. 

Հերման Կանի (Herman Kahn) կողմից, գտնվում է Ինդիանապոլի-

սում: Շահույթ չհետապնդող, չգաղափարայնացված կազմակեր-

պություն է, որտեղ աշխատում են մոտ 70 հետազոտող և աշխատա-

կից: Իր հետազոտություններում չի հետևում որոշակի գաղափա-

րախոսության կամ քաղաքական դիրքորոշման: Ի տարբերություն 

շատ հանրային-քաղաքական հաստատությունների, հավասա-

րապես անաչառ է և՛ ներքին, և՛ արտաքին քաղաքականության 

հարցերում: Ինստիտուտը զբաղվում է հանրային քաղաքականու-

թյան հետազոտությամբ` նպատակ ունենալով կանխատեսելու 

զարգացման միտումները և մշակելու որոշումներ կառավարու-

թյան, գործարար շրջանակների և լայն հասարակայնության հա-

մար, ուսումնասիրում է տնտեսության, ազգային անվտանգության, 

միջազգային հարաբերությունների հարցերը, ինչպես նաև այն հիմ-

նախնդիրները, որոնց ԱՄՆ-ը և ամբողջ աշխարհը կարող են բախ-

վել ապագայում: Հետազոտությունների ու նախագծերի ֆինան-

սավորման հիմնական աղբյուրները դրամաշնորհներն ու ամերիկ-

յան և միջազգային ընկերություններից, անհատ ներդրողներից 

ստացվող դոնորական միջոցներն են: 

Ապագայի ինստիտուտը (Institute for the Future, 1968) շահույթ 

չհետապնդող, կիրառական հետազոտական-խորհրդատվական ըն-

կերություն է, որը վերլուծում է տնտեսական, տեխնոլոգիական ու 

հասարակական փոփոխությունների էությունը, դրանց ներքին ու 

գլոբալ երկարաժամկետ հետևանքները, մշակում է կանխատեսում-

ներ ու վարքի մեխանիզմներ, որոնք անհրաժեշտ են գործարար ու 

պետական շրջանակների ներկայացուցիչներին, օտարերկրյա 

պատվիրատուներին որոշումների ընդունման գործընթացում: 

Ինստիտուտի հովանու ներքո, կորպորատիվ անդամության ու 

անհատական սկզբունքներով, իրականացվում են մի շարք 

խորհրդատվական ծրագրեր, որոնք հնարավորություն են տալիս 

հաճախորդներին վերլուծելու սոցիալ-տնտեսական միտումներն ու 

հաշվարկելու դրանց երկարաժամկետ արդյունավետությունը, 

կողմնորոշվելու գլոբալ շուկայում, հետևելու բիզնեսի ու հասարա-

կության համար նոր տեխնոլոգիաների առաջացման հետևանքնե-

րին, հավաքագրելու փորձագիտական գնահատականներ ու ռե-

սուրսային տվյալներ, առաջարկելու աշխարհի գլոբալ պատկերի 

իրենց անկախ դիտանկյունը, հեշտացնելու ռազմավարական պլա-

նավորման գործընթացը: Ինստիտուտի հաճախորդների շարքում 

են Fortune Global 50012 ցանկում ներառված ընկերություններ, հա-

սարակական ու մասնավոր հիմնադրամներ, ամերիկյան ու օտար-

երկրյա վերազգային կորպորացիաներ, մանր ու միջին ձեռնարկու-

թյուններ, պետական կառույցներ ու գործակալություններ, շահույթ 

չհետապնդող կազմակերպություններ: 

Մանհեթենի ինստիտուտը (Manhattan Institute) սկզբնապես 

ստեղծվել է որպես շուկայական կողմնորոշում ունեցող կրթական 

ու հետազոտական կազմակերպություն: Հիմնադիրը Ուիլյամ 

Քեյսին էր, որը Ռոնալդ Ռեյգանի վարչակարգի օրոք ԿՀՎ տնօրենն 

էր: Ինստիտուտի նպատակն է հանրային քաղաքականության 

զարգացումն ու խրախուսումը պետական կառավարման բոլոր 

մակարդակներում` անհատներին թույլ տալով լիովին օգտագործել 

իրենց ներուժը որպես արտադրող տնտեսության ու գործառնող 

հասարակության մաս: Գործունեությունն ուղղված է գա-

ղափարների զարգացմանն ու շրջանառմանը զանգվածային լրատ-

վամիջոցներով ու ազդեցիկ մարդկանց մասնակցությամբ 

ընդունելությունների ժամանակ: Թեև ինստիտուտը հայտնի է իր 

պահպանողական հակվածությամբ, այն միավորում է աջ ուղղվա-

ծության հետևորդ գրեթե բոլոր քաղաքական գործիչներին` շուկա-

յական, սոցիալապես կողմնորոշված, հնաոճ արիստոկրատական 

պահպանողականներին, լիբերտար ուղղության կողմնակիցներին և 

 
12  Fortune Global 500-ը համաշխարհային խոշորագույն ընկերությունների վարկա-

նիշն է, որի կազմման չափանիշը շահույթի մակարդակն է: Ցանկը կազմում և 

ամեն տարի հրապարակում է Fortune ամսագիրը: 

նույնիսկ որոշ դեմոկրատների ու լիբերալների: Ֆինանսավորման 

աղբյուրներն են մասնավոր անձանց, հիմնադրամների ու 

կորպորացիաների նվիրատվությունները: Ինստիտուտի կազմում են 

կամ դրա միջոցով գործառնում են Իրավական քաղաքականության 

և Քաղաքացիական նորաստեղծությունների կենտրոնները, «Գիրք» 

ծրագիրը, Կրթության ոլորտում նորաստեղծությունների կենտրոնը, 

«Սիթի» ամսագիրը: 

Կատոնի ինստիտուտի (Cato Institute, 1977) աշխատանքի 

նպատակն է պետական քաղաքականության հարցերի քննարկման 

սահմանների ընդարձակումը՝ ներառելով ամերիկյան ավանդական 

սկզբունքների (սահմանադրական կառավարություն, անձնական 

ազատություն, բաց շուկա և աշխարհ) դիտարկումը: Ինստիտուտը 

ձգտում է այդ քննարկումներում ներգրավել քաղաքականությամբ 

հետաքրքրվող ավելի շատ մտավորականների, իրականացնում է 

հետազոտություններ ներքին ու արտաքին պետական 

քաղաքականության, պաշտպանության, ֆինանսների, իրավական 

հարցերի, առևտրային քաղաքականության, տնտեսական բա-

րեկեցության, ազգային ռեսուրսների, գլոբալ տնտեսական ազա-

տությունների ոլորտներում, նշված հարցերի վերաբերյալ հրատա-

րակում է գրքեր, մենագրություններ, հաշվետվություններ և այլն:  

Ներկայումս ԱՄՆ-ում ակտիվորեն քննարկվող ամենալուրջ 

հիմնահարցերից մեկը կապված է ուղեղային կենտրոնների գործու-

նեության հետ: Առկա է տեսակետ, որ ՈՒԿ-ները ծառայում են քա-

ղաքական կուսակցությունների և խոշոր գործարարության մաս-

նավոր շահերին: Ըստ էության, դրանց հատկացվում է որոշակի 

շահերի ու գաղափարների պաշտպանության հարցում հզոր PR-

կենտրոնների դեր: Ի տարբերություն համալսարանական հետա-

զոտական կենտրոնների, որոնց ողջ գործունեությունը ակադե-

միական հանրության խիստ վերահսկողության տակ է, ուղեղային 

կենտրոններն ուղղակիորեն կախում ունեն իրենց ֆինանսավոր-

ման աղբյուրներից:  

ԱՄՆ-ի քաղաքական հարաբերությունների ժամանակակից 

համակարգում ուղեղային կենտրոնները կուսակցություններին ու 

խոշոր գործարարությանը տրամադրում են ռազմավարական ու 

վարքի մոդելների հետազոտական հիմնավորումներ, տալիս «քա-

ղաքական աութսորսինգի» հնարավորություն: Այդպիսով՝ ուղեղա-

յին կենտրոններն ազատվում են հարկերից, քանի որ «քաղաքական 

աութսորսինգն» իրականացվում է հասարակական միջոցների՝ 

բյուջեի հաշվին: Ընդ որում, որպեսզի այդ կապը տեսանելի չլինի, 

ընկերությունները միջոցներն ուղղորդում են ուղեղային կենտ-

րոններ, որպես կանոն, ոչ թե անմիջականորեն, այլ բարեգործական 

հիմնադրամների միջոցով: 
 

 

4.2.  ՈՒՂԵՂԱՅԻՆ ԿԵՆՏՐՈՆՆԵՐԻ 
ԶԱՐԳԱՑՄԱՆ 
ԱՌԱՆՁՆԱՀԱՏԿՈՒԹՅՈՒՆՆԵՐԸ 
ԵՎՐՈՊԱՅՈՒՄ 

 

Եվրոպայում ուղեղային կենտրոններ հիմնադրվել են ավե-

լի վաղ ժամանակներում, քան ԱՄՆ-ում: Այսպես՝ առաջին վերլու-

ծական կենտրոնը, որը գործել է միջազգային հարաբերությունների 

և անվտանգության ոլորտում, Մեծ Բրիտանիայի միացյալ 

ծառայությունների թագավորական ինստիտուտն է (Royal United 

Services Institute)` ստեղծված 1831 թ.: 

Քանի որ ժամանակակից եվրոպական քաղաքականության 

մեջ շատ հարցեր կարող են լուծվել միայն Եվրամիության պետու-

թյունների ներկայացուցիչների քննարկումների և հետագա պայմա-

նավորվածությունների եղանակով, ի սկզբանե եվրոպական 

բազմաթիվ ուղեղային կենտրոններ ստեղծվում էին հենց այդ 

խնդրի լուծման ապահովման նպատակով: Հետևաբար՝ դրանց հե-

տազոտությունների կենտրոնական ու ամենագրավիչ թեման եվրո-

պական նախագիծն է` ինտեգրման (միասնացման) հիմնա-

խնդիրները, մասնավորապես՝  

▪ սահմանադրական և իրավունքի հարցեր, 

▪ ԵՄ ընդլայնման հարց, 

▪ ներքին հարաբերություններ և առևտրային քաղաքականու-

թյուն, 

▪ անվտանգություն և պաշտպանություն, 

▪ տնտեսություն և ֆինանսադրամական խնդիրներ, 

▪ շրջակա միջավայր, 

▪ սոցիալական քաղաքականություն, 

▪ զարգացման քաղաքականություն և մարդու իրավունքներ, 

▪ արդյունաբերական քաղաքականություն, 

▪ մշակույթ և կրթություն, 

▪ տրանսպորտային քաղաքականություն, 

▪ տեղեկատվական հասարակություն և տեխնոլոգիական 

զարգացում, 

▪ հանրության ներսում ազգային շահերի արտացոլում: 

Այս կառույցների ազդեցությունը եվրոպական քաղաքականու-

թյան վրա որոշակիորեն սահմանափակ է, ինչը պայմանավորված է 

դրանց գործունեության հանդեպ ուշադրության պակասով, որը հա-

ճախ հիմնված է պետական ծառայության համաեվրոպական բյու-

րոկրատական ավանդույթով, հետազոտական նեղ «օրակարգով», 

հետազոտություններում նոր գիտական մեթոդների դանդաղ ներ-

դրմամբ և ինքնատիպ ակադեմիական չեզոքությամբ: 

Աղյուսակ 11 
Եվրամիության երկրների ամենահայտնի ուղեղային կենտրոնները 

 

ԿԵՆՏՐՈՆ ԵՐԿԻՐ 
Ավինյոն ակադեմիա 

Academy Avignon 
Ֆրանսիա 

Բրյուսելի եվրոպական և գլոբալ տնտեսության լաբորատորիա 

(ԲՐՅՈՒԳԵԼ) 

Brussels European and Global Economic Laboratory (BRUEGEL) 

Բելգիա 

Միջազգային խաղաղության «Կարնեգի» հիմնադրամի եվրոպա-

կան մասնաճյուղ 

Carnegie Europe 

Բելգիա 

Սոցիալական և տնտեսական հետազոտությունների կենտրոն 

Center for Social and Economic Research (CASE) 
Լեհաստան 

Կիրառական քաղաքական հետազոտությունների կենտրոն 

Center for Applied Policy Research (CAP) 
Գերմանիա 

Եվրոպական բարենորոգումների կենտրոն 

Center for European Reform (CER) 

Մեծ 

Բրիտանիա 

Եվրոպական քաղաքական գիտությունների կենտրոն 

Center for European Policy Studies (CEPS) 
Բելգիա 

«Նոր Եվրոպա» կենտրոն 

Center for the New Europe 
Բելգիա 

Քաղաքական կառավարման զարգացման եվրոպական 

կենտրոն 

European Center for Development Policy Management (ECDPM) 

Նիդեռլանդ-

ներ 

Միջազգային քաղաքական տնտեսության եվրոպական 

կենտրոն 

European Center for International Political Economy (ECIPE) 

Բելգիա 

Կառուցողական ապագայի եվրոպական հանձնաժողով 

European Committee For A Constructive Tomorrow (CFACT) 
Գերմանիա 

Արտաքին հարաբերությունների եվրոպական խորհուրդ 

European Council on Foreign Relations (ECFR) 

Մեծ 

Բրիտանիա 

Ձեռնարկատիրության եվրոպական ինստիտուտ 

European Enterprise Institute (EEI) 
Բելգիա 

Լոնդոնի տնտեսագիտության դպրոցի եվրոպական ինստիտուտ 

European Institute at the London School of Economics (LSE) 

Մեծ 

Բրիտանիա 

Ասիական ուսումնասիրությունների եվրոպական ինստիտուտ 

European Institute for Asian Studies (EIAS) 
Բելգիա 

 

Հանրային կառավարման եվրոպական ինստիտուտ 

European Institute of Public Administration (EIPA) 

Նիդեռլանդ-

ներ 

Քաղաքականության եվրոպական ֆորում 

European Policy Forum (EPF) 

Մեծ 

Բրիտանիա 

Անվտանգության ուսումնասիրությունների Եվրոպական 

միության ինստիտուտ 

European Union Institute for Security Studies 

Ֆրանսիա 

Արտաքին հարաբերությունների գերմանական խորհուրդ 

German Council on Foreign Relations 
Գերմանիա 

Գլոբալացման ինստիտուտ (Լոնդոն) 

The Globalisation Institute (London) 

Մեծ 

Բրիտանիա 

Միջազգային հարաբերությունների նիդեռլանդական 

“Clingendael” ինստիտուտ 

Netherlands Institute of International Relations “Clingendael” 

Նիդեռլանդ-

ներ 

Կրթության և հետազոտության դաշնային տրեստ 

The Federal Trust for Education and Research 

Մեծ 

Բրիտանիա 

«Եվրոպայի բարեկամներ» 

Friends of Europe 
Բելգիա 

Միջազգային և անվտանգության գործերի գերմանական 

ինստիտուտ 

German Institute for International and Security Affairs (SWP) 

Գերմանիա 

Եվրոպական և արտաքին քաղաքականության հունական 

հիմնադրամ 

Hellenic Foundation for European and Foreign Policy (ELIAMEP) 

Հունաստան 

Միջազգային հարաբերությունների ֆրանսիական ինստիտուտ 

French Institute of International Relations 
Ֆրանսիա 

Տնտեսական քաղաքականության վերլուծությունների նիդեռ-

լանդական գրասենյակ 

Netherlands Bureau for Economic Policy Analysis (CPB) 

Նիդեռլանդ-

ներ 

Արդյունավետ կառավարման օքսֆորդյան խորհուրդ (Օքսֆորդ) 

The Oxford Council on Good Governance, OCGG (Oxford) 

Մեծ 

Բրիտանիա 

Ռոբերտ Շումանի անվան հեռանկարային ուսումնասիրություն-

ների կենտրոն 

The Robert Schuman Centre for Advanced Studies 

Իտալիա 

 

Եվրոպական ուղեղային կենտրոնների առանձնահատկությու-

նը կողմնորոշվածությունն է պարբերաբար անցկացվող կլոր սե-

ղանների համար հետազոտական նյութերի նախապատրաստմա-

նը: Ներկայումս ուղեղային կենտրոնները Եվրոպայում ստացել են 

ավելի լայն տարածում և մանևրելու հնարավորություն, ինչի ար-

դյունքում դրանցից շատերը փոխել են աշխատանքի ուղղվածու-

թյունը: Եվրոպական վերլուծական կառույցների (այդ թվում` և 

ակադեմիական) գործունեության վերլուծությունը վկայում է, որ 

դրանց համար, բացի եվրոպական թեմատիկայից, հետաքրքրու-

թյուն են ներկայացնում ռազմավարական կայունության, մերձավոր-

արևելյան և ասիական տարածաշրջանների, Կենտրոնական ու 

Արևելյան Եվրոպայի և հետխորհրդային պետությունների զարգաց-

ման հիմնական միտումների հետ կապված խնդիրները: 
 

Աղյուսակ 12 
Արևմտյան Եվրոպայի լավագույն ուղեղային կենտրոններն  

ըստ Ջ. ՄակԳանի13 
 

N ԿԵՆՏՐՈՆ ԵՐԿԻՐ 

1. 
«Չաթըմ Հաուս» 

(Chatham House) 

Միացյալ Թա-

գավորություն 

2. 
Միջազգային հարաբերությունների ֆրանսիական ինստ. 

(French Institute of International Relations, IFRI) 
Ֆրանսիա 

3. 
ԲՐՅՈՒԳԵԼ 

(Bruegel) 
Բելգիա 

4. 
Եվրոպական քաղաքական հետազոտությունների կենտրոն 

(Centre for European Policy Studies, CEPS) 
Բելգիա 

5. 
Միջազգային հետազոտությունների դանիական ինստիտուտ 

(Danish Institute for International Studies, DIIS) 
Դանիա 

6. 
«Կոնրադ Ադենաուեր» հիմնադրամ 

(Konrad Adenauer Foundation, KAS) 
Գերմանիա 

7. 
Ռազմավարական հետազոտությունների միջազգ. ինստ. 

(International Institute for Strategic Studies, IISS) 

Միացյալ Թա-

գավորություն 

8. 
«Ֆրիդրիխ Էբերտ» հիմնադրամ 

(Friedrich Ebert Foundation, FES) 
Գերմանիա 

9. 
«Կարնեգի Եվրոպա» 

(Carnegie Europe) 
Բելգիա 

10. 
«Էմնեսթի ինթերնեշնլ» 

(Amnesty International, AI) 

Միացյալ Թա-

գավորություն 

Միացյալ Թագավորության ուղեղային կենտրոնները: Միացյալ 

Թագավորությունն ուղեղային կենտրոնների թվով աշխարհի 

երրորդ երկիրն է՝ զիջելով միայն ԱՄՆ-ին և Չինաստանին: Բրի-

 
13 Աղյուսակը կազմվել է ըստ Ջ. ՄակԳանի՝ տարբեր տարիների զեկույցների 

համեմատական վերլուծության արդյունքների: 

տանիայում անկախ, շահույթ չհետապնդող ուղեղային կենտրոն-

ները գոյություն ունեն ավելի քան 100 տարի: Այստեղ ևս դրանց 

առաջընթացն ապահովվում է  հանրության շրջանում հեղինա-

կության նվաճման ճանապարհով: Միաժամանակ, այս երկրի քա-

ղաքական մշակույթի ինքնատիպ առանձնահատկությունը պետա-

կան ապարատի ավելի ուժեղ ու հիմնավոր դերն է. վերջինս լիովին 

հասցրել է իշխանության կենտրոնական մարմինները պաշտպանել 

նոր գաղափարների ու ծրագրերի անցանկալի ներթափանցումից: 

Մեծ Բրիտանիայի ուղեղային կենտրոնները, ԱՄՆ-ի համեմատ, 

բախվում են գործառնության ավելի կոշտ ֆինանսական ու 

քաղաքական-գաղափարախոսական պայմանների: Այս առումով, 

ընդգծենք Մեծ Բրիտանիայում քաղաքական հոսանքների ավելի 

խոր ազդեցությունը. այստեղ տարածությունը կուսակցությունների 

ու հոսանքների միջև շատ ավելի հստակ է ընդգծված: 

Մինչև 70-ական թթ. բրիտանական ուղեղային կենտրոններն 

աչքի էին ընկնում իրենց ակադեմիականությամբ և որևէ քաղաքա-

կան ուժի չպատկանելու հատկությամբ: Որոշները նույնիսկ մեր-

ժում էին իրենց գործունեության գաղափարախոսական բոլոր շար-

ժառիթները` պնդելով առաջարկվող քաղաքական երաշխավորու-

թյունների օգտակարությունը և գործնականությունը: Դրանցից էին 

Քաղաքական հետազոտությունների ինստիտուտը (The Policy 

Studies Institute) և Սոցիալական և տնտեսական հետազոտություն-

ների ազգային ինստիտուտը (National Institute for Social and 

Economic Research - NIESR), որոնք նախընտրում էին քաղաքական 

գործընթացի հանդեպ անաչառ, ռացիոնալ մոտեցումը: Միջազ-

գային հարաբերությունների ոլորտում մասնագիտացած կենտրոն-

ներից էր «Չաթըմ Հաուսը»` Միջազգային հարաբերությունների 

թագավորական ինստիտուտը (Chatham House – The Royal Institute 

of International Affairs, 1920), որի գործունեության նպատակն էր 

քաղաքական կարևոր միտումների ու մարտահրավերների քննարկ-

ման հնարավորության տրամադրումը: Մինչ այժմ էլ կենտրոնի 

փորձագետների կատարած անկախ հետազոտությունները նախա-

տեսված են պետության ղեկավարների համար՝ արտաքին քաղա-

քականության հարցերի վերաբերյալ նոր գաղափարների ու մոտե-

ցումների մշակման նպատակով: 

Մեծ Բրիտանիայի հնագույն ուղեղային կենտրոններից մեկը` 

Ֆաբիան միությունը (The Fabian Society, 1884), փորձում էր ուղեղա-

յին կենտրոնները միավորել սոցիալական շարժման հետ: Իսկ 

Տնտեսական գործերի ինստիտուտը (The Institute of Economic 

Affairs - IEA) հայտնի է որպես աշխարհում հնագույն շուկայամետ 

ուղեղային կենտրոններից մեկը: Ստեղծված լինելով 1955 թ., որպես 

հակաֆաբիանական հանրություն, այն դարձավ տնտեսական ու 

սոցիալական քաղաքականության մեջ քեյնսական հայացքների 

գերիշխանության պատասխանը: 

Այս շրջանում ակտիվորեն գործող հետազոտական կենտրոն-

ներից էին Ռազմավարական հետազոտությունների միջազգային 

ինստիտուտը (International Institute for Strategic Studies, 1958) և «Էմ-

նեսթի Ինտերնեշնլը» (Amnesty International, 1961): Առաջինի հետա-

քրքրությունների շրջանակը ներառում է ռազմաքաղաքական բա-

խումների, մասնավորապես՝ միջուկային զենքի տարածման  

կանխարգելման և սպառազինությունների վերահսկողության 

խնդիրները: Երկրորդը, ուշադրություն հրավիրելով մարդու իրա-

վունքների խախտումների վրա և հանդես գալով միջազգային չա-

փորոշիչների պահպանման օգտին, նախաձեռնում է այնպիսի հե-

տազոտությունների ու գործողությունների անցկացում, որոնք 

ուղղված են ֆիզիկական ու հոգեբանական անձեռնմխելիության 

իրավունքների խախտումների կանխարգելմանն ու դադարեցմանը, 

խղճի և ինքնարտահայտման ազատությանը: 

1970-ական թթ. Մեծ Բրիտանիայում ստեղծվեցին մոտ 30 ան-

կախ ինստիտուտներ, որոնք մեծ ուշադրություն էին հատկացնում 

իրենց գաղափարների մարքեթինգին և մոտեցումների պաշտպա-

նությանը: Ամրապնդելով կապերը ԶԼՄ-ների հետ և ստեղծելով սե-

փական ցանցեր պետական աշխատողների, գործարարների, քա-

ղաքական գործիչների, արհմիությունների ներկայացուցիչների և 

քաղաքական գործընթացի այլ դերակատարների շրջանում` դրանք 

համապատասխանեցրին իրենց արտադրանքը հանրային քաղա-

քականության պրակտիկ պահանջներին: Հին ինստիտուտների 

ոճով, ակադեմիական երկարաժամկետ հետազոտություններ 

կատարելու փոխարեն, ուղեղային կենտրոնները սկսեցին վերա-

մշակել ու ներկայացնել գոյություն ունեցող հետազոտական ար-

տադրանքը համառոտ հաշվետվությունների, զեկույցների կամ 

մամուլում հրապարակված մեկնաբանությունների տեսքով, ինչը 

լավագույնս բնորոշում է «քաղաքականության ձեռնարկատերեր» 

(Policy entrepreneurs) արտահայտությունը: Շատ նոր ուղեղային 

կենտրոններ կարողացան հանդես գալ ազդեցիկ գաղափարախո-

սությամբ, որոնցից են, մասնավորապես, Քաղաքական հետազո-

տությունների կենտրոնը (The Centre for Policy Studies - CPS) և Հան-

րային քաղաքականության հետազոտությունների ինստիտուտը 

(The Institute for Public Policy Research - IPPR), որոնք սերտ կապեր 

ունեին, համապատասխանաբար, պահպանողական ու լեյբո-

րիստական կուսակցությունների հետ: 

1980-ական թթ. առավել հայտնի դարձան «Նոր աջ» շարժման 

ուղեղային կենտրոնները` Շրջակա միջավայրի վերլուծության ինս-

տիտուտը (The Institute for Environmental Analytics - IEA), Ադամ 

Սմիթի անվան ինստիտուտը (The Adam Smith Institute - ASI), ինչ-

պես նաև ավելի փոքր կազմակերպություններ, ինչպես, օրինակ, 

Դեյվիդ Հյումի անվան ինստիտուտը (The David Hume Institute) և 

Սոցիալական հարցերի միությունը (The Social Affairs Unit): 

1990-ական թթ. կեսերին հիմնադրվեցին մի շարք ուղեղային 

կենտրոններ, որոնցից էր Աշխատանքի իրավունքի ինստիտուտը 

(The Institute of Employment Rights), որը զբաղվում էր «Նոր աջ» 

շարժման հայտնվելու հետևանքով ծագած գաղափարախոսական 

անհավասարակշռության վերականգնմամբ: Այդ ընթացքում հիմ-

նադրվեց Հանրային քաղաքականության հետազոտությունների 

ինստիտուտը՝ ակադեմիական, գործարար ու արհմիութենական 

շարժման առանցքային կերպարների կողմից «աջերի» ինտելեկտու-

ալ տիրապետության հաղթահարման համար: Երբեմն դրանք ան-

վանում են Pink Tanks («Վարդագույն կենտրոններ». անվանման 

առաջացումը կապված է այն հանգամանքի հետ, որ այս կենտրոն-

ները, չնայած կապված են լեյբորիստական կուսակցության հետ, 

սակայն գրեթե չեն առնչվում սոցիալական քաղաքականությանը): 

Սոցիալական շուկայի հիմնադրամը (The Social Market Foundation) 

ընդունում է ինչպես ձախ, այնպես էլ աջ դիրքորոշումները` հան-

դես գալով կոմունիտար (սոցիետար) հայացքներով և սոցիալական 

շուկայի տնտեսության գաղափարախոսությամբ: Նախկին պահ-

պանողական նախարար Ջոն Ռեդվուդը (John Redwood) ստեղծեց 

սեփական ուղեղային կենտրոնը` «Պահպանողական հիմնադրամ–

2000»-ը (The Conservative 2000 Foundation), որի անմիջական 

խնդիրն էր պահպանողական կուսակցության մտածելակերպի վրա 

ազդեցությունը: Այդ կազմակերպությունը ներառված է իրավական 

ուղղվածության ուղեղային կենտրոնների միջազգային ցանցում: 

Նոր ուղեղային կենտրոններից շատերն ունեն հատուկ, մաս-

նագիտացված կողմնորոշում: Այդ ուղղվածություններից են. 

▪ շրջակա միջավայրի պաշտպանությունը. Շրջակա միջա-

վայրի և զարգացման միջազգային ինստիտուտ (The 

International Institute for Environment and Development), 

Շրջակա միջավայրի եվրոպական քաղաքականության միջ-

ազգային ինստիտուտ (The Institute for European 

Environmental Policy), 

▪ սոցիալական կողմնորոշումը. Ընտանիքի քաղաքական հե-

տազոտությունների կենտրոն (The Family Policy Studies 

Centre), 

▪ սոցիալական ու էթնիկ փոքրամասնությունների հարցերը. 

Արաբական հետազոտությունների կենտրոն (The Arab 

Research Centre), 

▪ գործարար շահերը. Հանրային ֆինանսներ հիմնադրամ 

(Public Finance Foundation), Արտադրության և արդյունաբե-

րության հիմնադրամ (The Foundation for Manufacturing and 

Industry): 

Բրիտանական ամենանշանավոր կենտրոնը, թերևս, «Չաթըմ 

Հաուսն» է, որի հետազոտական գործունեությունը կատարվում է 

հետևյալ հիմնական ուղղություններով. 

1. Միջազգային հարաբերություններ, համաշխարհային 

տնտեսություն և միջազգային իրավունք: 

2. Էներգաապահովում, ձեռնարկատիրություն և ռեսուրսների 

ռացիոնալ օգտագործում:  

3. Միջազգային անվտանգություն: 

Մեծ Բրիտանիայի մյուս ազդեցիկ ուղեղային կենտրոնը Ռազ-

մավարական հետազոտությունների միջազգային ինստիտուտն է, 

որը հետազոտական գործունեություն է իրականացնում հետևյալ 

հիմնական ուղղություններով. 

▪ բախումային իրավիճակների լուծման մեթոդների մշակում, 

▪ երկրի պաշտպանության մեթոդների վերլուծություն, 

▪ համաշխարհային գործընթացների վերլուծություն, 

▪ պետական կառավարման համակարգի կատարելագոր-

ծում, 

▪ զենքի չտարածում և զինաթափում, 

▪ ահաբեկչության դեմ պայքար, 

▪ գլոբալ տաքացման և էկոլոգիական անվտանգության թե-

մայով ազգամիջյան երկխոսության կարգավորում: 

Մեծ Բրիտանիայում ուղեղային կենտրոնների մեծամասնու-

թյունը ջանում է լինել կորպորատիվ ու այլ տեսակի շահերից ան-

կախ: Դրանք ստեղծվում են որպես բարեգործական կազմակերպու-

թյուններ՝ ձգտելով ընդարձակել ֆինանսավորման աղբյուրների 

շրջանակն ինտելեկտուալ ամբողջականության պահպանման 

նպատակով: Թեև անկախ ուղեղային կենտրոնները բազմաթիվ են, 

սակայն դրանց ազդեցությունը դրսևորվում է նվազագույն չափով, 

որի պատճառները բազմաթիվ են. 

1. Քաղաքական պաշտոնյաների դիրքորոշումներ: Որոշ ինս-

տիտուտներ ձգտում են առաջադրել պետական քաղաքականու-

թյան ձևավորման, ներդրման ու օրինականության հարցեր, մինչ-

դեռ պետական ու քաղաքական գործիչները ոչ միշտ են ողջունում 

իրենց խոցելի կողմերի հրապարակումը՝ ուղեղային կենտրոնները 

հաճախ դիտարկելով որպես սիրողական կազմակերպություններ: 

Բացի այդ, Մեծ Բրիտանիայի կառավարման մշակույթն ու ինստի-

տուցիոնալ կառուցվածքը թույլ չեն տալիս պետական քաղաքակա-

նության հարցերի դիտարկմանը լայնորեն ներգրավել անկախ փոր-

ձագետների:  

2. Կախվածություն ԶԼՄ-ներից: Ուղեղային կենտրոնների թվի 

աճին զուգընթաց, զանգվածային լրատվամիջոցների ու քաղաքա-

կան շրջանակների բարեհաճությանն արժանանալու համար մըր-

ցակցությունը մեծանում է, քանի որ վերջիններիս դերը կարևոր է 

այս կամ այն ինստիտուտի քաղաքական կայացածության գործում: 

3. Կոշտ մրցակցություն բազմազան խորհրդատվական կազ-

մակերպությունների միջև: Բազմաթիվ խորհրդատվական կազմա-

կերպություններ, այդ թվում՝ նաև կուսակցությունների, խորհրդա-

րանական հանձնաժողովների խորհրդատվական և այլ արտաքին 

մարմիններ ձգտում են հայտնվել վարչապետի ու նախարարների 

ուշադրության կենտրոնում: Խորհրդատվական ինստիտուտների 

այդ բազմության մեջ ուղեղային կենտրոնները պայքարում են լսելի 

լինելու իրավունքի համար: 

4. Ֆինանսական շարժառիթներ: Ինչպես ամենուր, Մեծ Բրի-

տանիայում նույնպես, ուղեղային կենտրոնների աշխատանքի հա-

մար լուրջ խոչընդոտ է ֆինանսավորման խնդիրը: Բարեգործական 

միջոցներն ու կառավարական պայմանագրերը չափազանց ան-

հրաժեշտ են ուղեղային կենտրոնների գոյատևման համար: Դրանց 

թվի մեծացմանը զուգընթաց, ֆինանսավորման ապահովման 

հարցն էլ ավելի խնդրահարույց է դառնում:  

Գերմանիայի ուղեղային կենտրոնները: Երկրորդ համաշխար-

հային պատերազմից հետո Գերմանիայում նկատվեց ուղեղային 

կենտրոնների համակարգի զարգացման հետևյալ ուղղվածությու-

նը՝ պետական-կառավարական շահերի սպասարկումից դեպի 

մասնավոր-քաղաքացիական կարգավիճակ, գաղափարների գենե-

րացման հանդեպ պետական կառույցների մենաշնորհից դեպի հա-

սարակայնորեն նշանակալի գաղափարների լայն հենքի և իրա-

գործման տեխնոլոգիաների որոնում: 

Գերմանիայի Դաշնային Հանրապետությունում երկար ժամա-

նակ քաղաքական խորհրդատվությունն առանձին գերատեսչու-

թյունների և նախարարությունների մենաշնորհն էր: Քաղաքական 

խորհրդատուներից պահանջվում էին զարգացման ու կառավար-

ման, հատուկ քաղաքականության ներդրման ռազմավարությանն 

անհրաժեշտ երաշխավորություններ, հետազոտական տվյալներ ու 

մանրակրկիտ տեղեկատվություն: Ակադեմիական լուծումները 

հիմնականում օգտագործվում էին օրենսդիր իշխանության կողմից՝ 

գործադիր իշխանության որոշումների օրինականացման համար: 

Հանրությունը, ԶԼՄ-ներն ու հատուկ խմբերը հազվադեպ էին ներ-

գրավվում քաղաքականության բախումային հարցերի շուրջ ակա-

դեմիական բանավեճերին: Քաղաքական վերլուծության այդպիսի 

կառուցվածքը կառավարությանն ու նախարարություններին որո-

շակի առավելություն էր տալիս, բայց սահմանափակում էր միջնա-

ժամկետ ու երկարաժամկետ ծրագրերի հանդեպ այլընտրանքային 

մոտեցումների հնարավորությունը: 

Ամբողջ աշխարհում և Գերմանիայում XX դ. 80-ական թթ. վեր-

ջին և 90-ական թթ. սկզբին տեղի ունեցած քաղաքական ու տնտե-

սական արմատական փոփոխությունները պայմանավորեցին 

քաղաքական խորհրդատվության տարածումը: Քաղաքական հե-

տազոտական ինստիտուտներին անհրաժեշտ էր հարմարեցնել 

իրենց վերլուծական գործիքները բազմաբևեռ արտաքին քաղաքա-

կանությանը, անվտանգության նոր պայմաններին՝ սառը պատե-

րազմից հետո աշխարհում տիրող իրավիճակի ուսումնասիրության 

համար: 20-րդ դարավերջին Գերմանիայի վերամիավորումը հան-

գեցրեց առանցքային փոփոխությունների գերմանական քաղաքա-

կան մշակույթում. ուղեղային կենտրոններն սկսեցին համագոր-

ծակցել Արևելյան Եվրոպայի երկրների հետ և իրականացնել քա-

ղաքական գործընթացների ու ինստիտուտների վերաբերյալ տեղե-

կատվության ակադեմիական փոխանակումներ: 

Գերմանական ուղեղային կենտրոնների համար հետազոտա-

կան հետաքրքրություն են ներկայացնում Եվրամիության հիմնա-

խնդիրները, աշխարհի տարբեր տարածաշրջանների (Մերձավոր և 

Միջին Արևելք, ԱՄՆ, Եվրոպա) երկրների հետ համագործակցու-

թյան հարցերը: 

Արևելյան Եվրոպայի ուղեղային կենտրոնները: Մինչև 1989թ.` 

կոմունիստական վարչակարգի անկումը, Արևելյան Եվրոպայի 

երկրներում փաստացիորեն գոյություն չեն ունեցել անկախ ուղե-

ղային կենտրոններ: Քաղաքական կյանքի գրեթե բոլոր ոլորտնե-

րում կոմունիստական կուսակցության մենաշնորհը խոչընդոտում 

էր հանրային քննարկումները: Կենտրոնացված պլանավորման հա-

մակարգի տնտեսական ու քաղաքական կազմակերպումը տեղ չէր 

թողնում քաղաքական այլընտրանքների շուրջ հանրային բանա-

վեճերի համար: Քաղաքական վերլուծության հիմնական ներուժը 

պետական կառույցներում էր, հետազոտական հաստատու-

թյունները տեղակայված էին առավելապես գիտությունների ակա-

դեմիաներում և առանձին նախարարություններում (պաշտպանու-

թյան, արտաքին գործերի և այլն): Հետազոտությունների մեծամաս-

նությունը չէր պարունակում ոչ մի այլընտրանք, մեթոդաբանորեն 

արխայիկ էր` հաշվարկված կառավարական համակարգի համար, 

ընդ որում, անտեսվում էր լայն հանրությունը` որպես հետա-

զոտությունների գլխավոր հասցեատերերից մեկը: 

Ժողովրդավարական ու շուկայական բարեփոխումներին զուգ-

ընթաց, Արևելյան Եվրոպայի նախկին սոցիալիստական երկրնե-

րում ավելի ու ավելի մեծ թիվ էին կազմում շահույթ չհետապնդող 

կամ ոչ կառավարական կազմակերպությունները: Ուղեղային կենտ-

րոններն այդ կազմակերպությունների դրսևորման ձևերից են: 

Աղյուսակ 13 

Կենտրոնական և Արևելյան Եվրոպայի լավագույն ուղեղային 

կենտրոններն ըստ Ջ. ՄակԳանի14 
 

N ԿԵՆՏՐՈՆ ԵՐԿԻՐ 

1. 

Սոցիալական և տնտեսական հետազոտությունների 

կենտրոն 

(Center for Social and Economic Research, CASE) 

Լեհաստան 

2. 
Մոսկվայի «Կարնեգի» կենտրոն 

(Carnegie Moscow Center) 
Ռուսաստան 

3. 
Միջազգային հարաբերությունների լեհական ինստիտուտ 

(Polish Institute of International Affairs, PISM) 
Լեհաստան 

4. 

Համաշխարհային տնտեսության և միջազգային կապերի 

ինստիտուտ 

(Institute of World Economy and International Relations, 

IMEMO RAS) 

Ռուսաստան 

5. 
Ռազումկովի կենտրոն 

(Razumkov Centre) 
Ուկրաինա 

6. 

Անվտանգության հետազոտությունների Պրագայի 

ինստիտուտ 

(Prague Security Studies Institute, PSSI) 

Չեխիա 

7. 

«Անվտանգության և պաշտպանության կենտրոն» 

հետազոտական հիմնադրամ 

(Center for Security and Defense Studies Foundation, CSDS) 

Հունգարիա 

8. 

Եվրոպական քաղաքականության EUROPEUM 

ինստիտուտ 

(EUROPEUM Institute for European Policy) 

Չեխիա 

9. 
Լիբերալ ռազմավարությունների կենտրոն 

(Centre for Liberal Strategies, CLS) 
Բուլղարիա 

10. 
Դեմոկրատիայի և մարդու իրավունքների կենտրոն 

(Center for Democracy and Human Rights, CEDEM) 
Մոնտենեգրո 

 

Արևելաեվրոպական ուղեղային կենտրոնները բաժանվում են 

հետևյալ խմբերի. 

1. ուղեղային կենտրոններ, որոնք ավելի վաղ հիմնադրված 

ինստիտուտների, մասնավորապես՝ գիտությունների ակա-

դեմիաների փոփոխված տարբերակներն են, 

2. քաղաքական կուսակցությունների հետ կապված ուղեղա-

 
14  Աղյուսակը կազմվել է ըստ Ջ. ՄակԳանի՝ տարբեր տարիների զեկույցների համե-

մատական վերլուծության արդյունքների: 

յին կենտրոններ,  

3. կառավարական ֆինանսավորումից լիովին կախված ուղե-

ղային կենտրոններ, 

4. սոցիալիստական համակարգի անկումից հետո այդ տարա-

ծաշրջանում արևմտյան առաջատար ուղեղային կենտրոն-

ների մասնաճյուղեր ու գրասենյակներ: 

Սկզբնական շրջանում նոր ուղեղային կենտրոնների մեծա-

մասնությունը զբաղված էր տնտեսական հարցերի հետազոտու-

թյամբ (Վարշավայի Ադամ Սմիթի անվան ինստիտուտ, Բուդապեշ-

տի տնտեսագիտության ինստիտուտ, Սլովակիայի տնտեսական 

զարգացման կենտրոն, Պրահայի տնտեսական հետազոտություն-

ների ու բարձրագույն կրթության կենտրոն, Ռիգայի «Լատվիա» 

ինստիտուտ): Շատ քիչ ինստիտուտներ էին զբաղվում քաղաքակա-

նության հարցերով (Պրահայի քաղաքացիական ինստիտուտ, Բու-

դապեշտի «Դեմոկրատիա» հիմնադրամ): 

Արևելյան Եվրոպայում ուղեղային կենտրոնների ազդեցությու-

նը դրսևորվում է հետևյալ ուղղություններով. 

▪ Ակտիվացրել են մրցակցությունն ու մրցունակությունը գա-

ղափարական շուկայում: 

▪ Տրամադրել են հարթակ քաղաքական գործընթացներում 

քաղաքացիների ներգրավման համար` ընդլայնելով բանա-

վեճերը, հանրային քննարկումները և բաց հարցադրումնե-

րը: 

▪ Դաստիարակել են հետազոտողների նոր սերունդ և ղեկա-

վարների նոր տեսակ: 

▪ Արծարծել են նոր հարցեր հանրային քաղաքականության 

ոլորտում և առաջարկել պետական քաղաքականության 

այլընտրանքային տարբերակներ: 

4.3.  ՈՒՂԵՂԱՅԻՆ ԿԵՆՏՐՈՆՆԵՐԻ 
ՁԵՎԱՎՈՐՄԱՆ ԵՎ ԶԱՐԳԱՑՄԱՆ 
ԱՌԱՆՁՆԱՀԱՏԿՈՒԹՅՈՒՆՆԵՐՆ 
ԱՍԻԱԿԱՆ ԵՐԿՐՆԵՐՈՒՄ 

 

Չինաստանի ուղեղային կենտրոնները: Եթե Արևմուտքում 

ուղեղային կենտրոնները բնութագրվում են որպես կառավարու-

թյան «արտաքին ուղեղ» (external brain of government), որոնց բնորոշ 

առանձնահատկությունը շատ դեպքերում անկախությունն է կառա-

վարությունից և կուսակցություններից, ապա Չինաստանում դրանց 

մեծ մասը սերտ կապեր ունի կառավարության հետ և միայն 5%-ն է 

համարվում անկախ: Սակայն, մյուս կողմից, երկրի փոր-

ձագետների կապը քաղաքական վերնախավի հետ առավել մե-

ծացնում է ուղեղային կենտրոնների դերակատարությունը քաղա-

քական գործընթացներում: 

Չինաստանն ուղեղային կենտրոնների թվով աշխարհում երկ-

րորդն է և զիջում է միայն ԱՄՆ-ին, ինչը պայմանավորված է երկրի 

ղեկավարության քաղաքական ծրագրերի, հայեցակարգերի նկատ-

մամբ մոտեցումների փոփոխություններով, որոնք նպաստում են ոչ 

միայն տվյալ կառույցների քանակական աճին, այլև հանրային քա-

ղաքականության գործընթացներում վերջիններիս դերակատարու-

թյան մեծացմանը: 

Որոշ փորձագետներ Չինաստանի ուղեղային կենտրոնների 

պատմությունը բաժանում են 3 փուլի. 

▪ Մաոյի շրջան, 

▪ մինչտյանանմենյան շրջան, 

▪ հետտյանանմենյան շրջան: 

Աղյուսակ 14 

Չինաստանի ուղեղային կենտրոնների զարգացման փուլերը 
 

1956-1966 թթ. 1976-1989 թթ. 1989 թ. մինչ այժմ 

Ուղեղային կենտրոն-

ները ստեղծվում են 

կառավարության քա-

ղաքականությունը ար-

դարացնելու, այլ ոչ թե 

անկախ հետազոտու-

թյուններ իրականաց-

նելու նպատակով: Գե-

րակշռում են խորհրդա-

յին գաղափարախոսու-

թյամբ և բյուրոկրատա-

կան կառուցվածքով 

աստիճանակարգային 

կառույցները, որոնք 

տեղակայված են նա-

խարարություններում: 

Ուղեղային կենտրոն-

ները շեշտը դնում են 

տնտեսական հարցե-

րի ուսումնասիրու-

թյան վրա՝ երկիրը 

նախապատրաստելով 

արագ զարգացմանն 

ու համաշխարհային 

տնտեսությանն ին-

տեգրմանը: ՈՒԿ-ներն 

ավելի մեծ ինքնավա-

րություն և աճող ազ-

դեցություն ունեն, թեև 

դեռևս գործում են կո-

մունիստական կու-

սակցության և կառա-

վարության կառուց-

վածքում:  

Տեղի է ունենում ուղե-

ղային, մասնավորա-

պես՝ քաղաքացիա-

կան և համալսարան-

ներին կից գործող հե-

տազոտական կենտ-

րոնների աստիճանա-

կան վերածնունդ: Տե-

ղակայված լինելով 

կառավարությունից 

դուրս՝ դրանք դեռևս 

վերահսկվում են կա-

ռավարության և կո-

մունիստական կու-

սակցության կողմից: 

  

Ժամանակակից իմաստով, ուղեղային կենտրոնների ձևավո-

րումը Չինաստանում սկսվել է XX դարի 50-ական թթ., երբ դրանք 

ստեղծվել են պետության կողմից և կցվել համապատասխան գերա-

տեսչություններին: Առաջին սերնդի ուղեղային կենտրոններից էր 

Չինաստանի միջազգային հարաբերությունների ինստիտուտը 

(China Institute of International Studies - CIIS): Երկրորդ սերնդի ուղե-

ղային կենտրոնների հիմնական դերն էր աջակցել կառավարու-

թյանը քաղաքականության հետազոտության ոլորտում: Դրանք ֆի-

նանսավորվում էին մեկ աղբյուրից՝ կառավարությունից և հաշվե-

տու էին վերջինիս ղեկավարությանը. կենտրոնական կառավարու-

թյունը հիմնում և հովանավորում էր ուղեղային կենտրոններ, որ-

պեսզի ի վիճակի լինի լիովին վերահսկելու դրանց հետազոտու-

թյուններն ու հրապարակումները: Սակայն, աստիճանաբար, վե-

րագնահատելով փորձագիտական ներուժի անհրաժեշտությունն ու 

հնարավորությունները, Չինաստանի ղեկավարությունը շեշտա-

դրեց չորս ոլորտների արդիականացման (գյուղատնտեսություն, 

արդյունաբերություն, գիտություն և տեխնոլոգիա, ռազմական ո-

լորտ) ուղեղային կենտրոնների հիմնումը (Զարգացման հետազո-

տական կենտրոն (DRC), Չինաստանի միջազգային հետազոտու-

թյունների կենտրոն (CCIS)): Երրորդ սերնդի չինական ուղեղային 

կենտրոնները, շնորհիվ ֆինանսավորման աղբյուրների բազմազա-

նության և, հետևաբար, կառավարությունից անկախության, մտքի 

ազատության իմաստով առավել անկաշկանդ լինելու հնարավո-

րություն ստացան: 2009 թ. հիմնվեց Միջազգային տնտեսական փո-

խանակումների չինական կենտրոնը, որի առանձնահատկությունն 

այն էր, որ առաջին անգամ ոլորտում սկսեց կիրառվել «պտտվող 

դռների համակարգը»: 

Ներկայումս ամերիկացի փորձագետները Չինաստանի ուղե-

ղային կենտրոնները դասակարգում են ըստ հետևյալ խմբերի. 

1.  պաշտոնական (պետական կամ կառավարական), 

2. կիսապետական (կիսակառավարական կամ ակադեմիա-

կան), 

3.  անկախ: 

Չինացի փորձագետների դասակարգման համաձայն՝ ուղեղա-

յին կենտրոնները լինում են. 

▪ Պետական կամ կառավարական: Այս կենտրոնները տեղե-

կատվական աջակցություն են ցուցաբերում Չինաստանի 

կառավարությանը: 

▪ Կիսապետական կամ կիսակառավարական: Այս կենտրոն-

ներն այն հանրային, առավելապես՝ ակադեմիական հաս-

տատություններն են, որոնց հիմնադիրն ու համակարգողը 

կառավարությունն է: 

▪ Քաղաքացիական: Այս կենտրոնները ղեկավարությանը 

տրամադրում են տեղեկատվություն, վերլուծություն և 

խորհրդատվություն, իրականացնում են քաղաքական ոլոր-



 124 

տի հետազոտություններ, նախաձեռնում են հանրային 

քննարկումներ քաղաքական արդիական խնդիրների վերա-

բերյալ, մատուցում են կրթական ծառայություններ: 

Թեև չինական ուղեղային կենտրոնների դերը հանրային քա-

ղաքականության մեջ դեռևս շատ մեծ չէ, սակայն դրանք բավակա-

նաչափ աչքի են ընկնում իրենց ազդեցության գործիքակազմով: 

Առավել հաճախ կիրառվող մեթոդներն են. 

▪ պաշտոնական և անձնական կապերը, այդ թվում՝ ուղեղա-

յին կենտրոնների նախաձեռնությամբ բազմազան միջոցա-

ռումների, շնորհանդեսների կազմակերպումը, 

▪ կարևոր պաշտոնատար անձանց համար որոշակի առա-

ջարկներ պարունակող համառոտ վերլուծական տեղեկա-

գրերի, հետազոտական ամբողջական հաշվետվություննե-

րի տարածումը, 

▪ համագործակցություն ԶԼՄ-ների հետ՝ մամուլում հրապա-

րակումների, հեռուստատեսությամբ ելույթների, հարցա-

զրույցների ձևով, 

▪ գրքերի և հոդվածների հրապարակումը, 

▪ ակադեմիական շրջանակների ներկայացուցիչների և պե-

տական քաղաքականության մշակման ու իրականացման 

համար պատասխանատու անձանց մասնակցությամբ գի-

տաժողովների կազմակերպումը: 

Ինչպես նշում են հետազոտողներ Մինգ-Չեն Շայը (Ming-Chen 

Shai) և Դայանա Սթոունը (Diana Stone), ուղեղային կենտրոնները 

Չինաստանի քաղաքական գործընթացներում կատարում են չորս 

հիմնական դերեր. 

1.  տեղեկատվության զտիչներ, 

2.  քաղաքականության պաշտպաններ, 

3.  նոր գաղափարներ առաջադրողներ, 

4.  տեղեկատվության փոխանակման միջնորդներ: 

Վերջին տարիներին Չինաստանում կտրուկ ավելացել է ոչ կա-

ռավարական, համալսարաններին կից գործող ուղեղային կենտ-

րոնների թիվը (առավելապես՝ տնտեսագիտության ոլորտում): Նոր 

կենտրոններն ունեն հետազոտությունների ավելի նեղ (տնտե-

սական, շրջակա միջավայրի և սոցիալական) շրջանակ: Դրանք 

հիմնականում զերծ են մնում ռազմական հարցերի ուսումնասի-

րությունից՝ նախապատվությունը տալով միջազգային, առավելա-

պես չին-ամերիկյան հարաբերություններին: 

Ամենաբազմակողմանի հետազոտություններ իրականացնող 

կառույցը Չինաստանի հասարակական գիտությունների ակադեմի-

ան (The Chinese Academy of Social Sciences – CASS, 1977) է, որի 38 

ինստիտուտներն ու 90 կենտրոններն իրականացնում են մոտ 300 

ոլորտ ընդգրկող հետազոտական գործունեություն: CASS-ը  

զբաղվում է ակադեմիական հիմնարար ուսումնասիրություններով, 

և, հետևաբար, ուղղորդված չէ դեպի կիրառական բնույթի քաղա-

քական հետազոտությունները: 

Միջազգային հարաբերությունների և արտաքին քաղաքակա-

նության խնդիրներով զբաղվող կենտրոններից են Չինաստանի ժա-

մանակակից միջազգային հարաբերությունների ինստիտուտը, Չի-

նաստանի միջազգային ուսումնասիրությունների ինստիտուտը: 

Չինաստանի ժամանակակից միջազգային հարաբերություննե-

րի ինստիտուտը (China Institute of Contemporary International 

Relations – CICIR, 1980) իրականացնում է միջազգային և տարածա-

շրջանային քաղաքականության, տնտեսական, դիվանագիտական, 

ռազմական և սոցիալական հարցերի, ինչպես նաև Թայվանի, 

Հոնկոնգի, Մակաոյի հիմնախնդիրների վերաբերյալ հետազոտու-

թյուններ, համագործակցում է ՉԺՀ կառավարության, տեղական ու 

օտարերկրյա ինստիտուտների հետ, առաջարկում մագիստ-

րոսական և ասպիրանտական ծրագրեր: 

Չինաստանի միջազգային ուսումնասիրությունների ինստի-

տուտի (China Institute of International Studies – CIIS, 1956) հետազո-

տությունների առանցքում հիմնականում ռազմավարական նշանա-

կության միջնաժամկետ և երկարաժամկետ քաղաքականության, 

հատկապես՝ միջազգային քաղաքականության և համաշխարհային 

տնտեսության հարցերն են: 

Չինաստանում ամենահեղինակավորներից ու ամենաազդե-

ցիկներից է Պետական խորհրդի զարգացման հետազոտական կեն-

տրոնը (Development Research Center of the State Council – DRC, 

1980), որն իրականացնում է երկրի սոցիալ-տնտեսական զար-

գացման խնդիրների համալիր ռազմավարական վերլուծություն: 

Համաշխարհային քաղաքականության, միջազգային անվտան-

գության, գլոբալ կառավարման, գերտերությունների արտաքին 

կապերի խնդիրների ուսումնասիրությամբ է զբաղվում Միջազգայ-

ին և ռազմավարական ուսումնասիրությունների ինստիտուտը 

(Institute of International and Strategic Studies – IISS, 2013): 

Ճապոնիայի ուղեղային կենտրոնները: Իր պատմության ըն-

թացքում Ճապոնիայի ուղեղային կենտրոններն անցել են զարգաց-

ման երկու փուլ: 1970-ական թթ. դրանց վերելքը կապված էր 

երկրում արագացված տնտեսական աճի երկրորդ, իսկ 80-ական 

թթ.` կայուն աճի շրջանի հետ: Մշակելով տնտեսական զարգաց-

ման արագացված ծրագիր` կառավարությունը հենվում էր ուղե-

ղային կենտրոնների` որպես ենթակա կազմակերպությունների 

վրա. վերջիններս ապահովում էին որոշումների ընդունմանն ան-

հրաժեշտ հիմնային հետազոտություններ: 

1995 թ. Տոկիոյում տեղի ունեցավ ուղեղային կենտրոնների 

միջազգային համաժողով, որը նպաստեց դեմոկրատական պետու-

թյան կյանքում ուղեղային կենտրոնների կարևորության գիտակց-

մանը և Ճապոնիայում անկախ ուղեղային կենտրոնների ձևավոր-

մանը. դրանք էին Քաղաքական հետազոտություններում միջազգա-

յին կապերի ճապոնական կենտրոնը և Միջազգային հետազոտու-

թյունների աջակցության հիմնադրամը, որն ավելի ուշ (1997 թ.) վե-

րանվանվեց Տոկիոյի հիմնադրամ՝ նպատակադրվելով անցկացնե-

լու քաղաքական հիմնարար հետազոտություններ: 

1997 թ. Ճապոնիայում սկսվեց քաղաքացիական, ոչ առևտրա-

յին և անկախ հետազոտական կենտրոնների առաջացման հեր-

թական ալիքը: Հիմնվեցին XXI դ. քաղաքական հետազոտություն-

ների կենտրոնը, Ճապոնիայի հայեցակարգը (կազմավորել են նախ-

կին նախարարներ), Ապագայի կառավարման հետազոտու-

թյունների «Ֆուձիտա» կենտրոնը, Քաղաքացիական օրենսդրու-

թյան կազմակերպությունը: 1998 թ. XX դ. քաղաքական հայեցա-

կարգերի համաժողովը, որը ստեղծվել էր 1996 թ.՝ առաջադեմ գիտ-

նականների ու լրագրողների կողմից, վերափոխվեց ոչ առևտրային 

բնույթի հատուկ իրավաբանական անձի: Սկսեցին հայտնվել նաև 

նմանատիպ այլ կազմակերպություններ, որոնք իրականացնում 

էին քաղաքական հետազոտություններ ոչ առևտրային հիմքի վրա և 

տարբերվում էին ֆինանսավորման աղբյուրներով ու ծավալներով, 

կազմակերպական ձևերով ու անձնակազմով: 

XX դ. 90-ական թթ. կեսին հիմնվեցին հատուկ բաժիններ հա-

մալսարաններում և ասպիրանտուրաներում, գիտնականների հա-

մապատասխան ընկերակցություններ (Հանրային քաղաքականու-

թյուն ուսումնասիրող գիտնականների ճապոնական միություն,  

Գնահատականների ճապոնական միություն և այլն): Դրանց գոր-

ծունեության զարգացմանը նպաստեց որոշ օրենսդրական ակտերի 

ընդունումը, մասնավորապես՝ «Հատուկ ոչ առևտրային գործու-

նեության մասին» և «Կառավարական տեղեկատվության թափան-

ցիկության մասին» օրենքները: 

Ճապոնիայի գլխավոր ուղեղային կենտրոնները կորպորացիա-

ների ստեղծած շահութաբեր կազմակերպություններ են: Դրանց 

տիպական ներկայացուցիչներն են «Նոմուրա» (Nomura Research 

Institute, 1965) և «Միցուբիշի» (The Mitsubishi Research Institute, 1970) 

հետազոտական ինստիտուտները: Բացի այդ, շատ ուղեղային 

կենտրոններ ստեղծվում են նախարարությունների, կառա-

վարական գերատեսչությունների, տեղական ինքնակառավարման 

մարմինների, հիմնադրամների, տեղական հանրային կազ-

մակերպությունների նախաձեռնությամբ՝ համալսարանների ու 

ասպիրանտուրաների հետ համատեղ: Ուղեղային կենտրոնների 

հիմնադրմանը մասնակցում են նաև գիտնականների միություննե-

րը՝ մասնավոր անձանց հետ համագործակցությամբ, քաղաքական 

կուսակցությունները և այլն: Ըստ էության, ձևավորվում է միմյանց 

հետ մրցակցող ուղեղային կենտրոնների ցանց, ինչը կարող է 

նպաստել քաղաքական որոշումների ընդունման գործընթացի ժո-

ղովրդավարացմանը, պետական կառավարմանը հաղորդել դինա-

միկա և արդյունավետություն: 

Ճապոնիայի ուղեղային կենտրոններն աշխարհագրական ա-

ռումով կենտրոնացած են Տոկիոյում. հետազոտողների 80%-ը և հե-

տազոտությունների 90%-ը կենտրոնացած են այստեղ: Ուղեղային 

կենտրոնների իրականացրած անկախ հետազոտությունները կազ-

մում են 18%, մինչդեռ պատվիրված հետազոտությունները հասնում 

են 80%-ի: Պատվիրված հետազոտություններ իրականացնող 

ուղեղային կենտրոնները ստիպված են իրենց հաշվետվություննե-

րում որոշակիորեն արտացոլել պատվիրատուների կամքը, որը նե-

ղացնում է հանրային-քաղաքական նախագծեր առաջարկելու 

նրանց հնարավորությունը. բոլոր հետազոտությունների միայն 

22%-ն է հրատարակվում հանրային լայն շրջանակների համար: 

Այդպիսի իրավիճակը որոշակի անհավասարակշռություն է 

ստեղծում ուղեղային կենտրոնների հետազոտությունների ոլորտ-

ների բաշխման մեջ: Դրանց հիմնական հետազոտական գործու-

նեությունը կորպորատիվ օպտիմալ ռազմավարությունների վեր-

լուծությունն ու մշակումն է: Հետազոտությունների շատ փոքր մասն 

է նվիրված միջազգային կյանքին, կենսակերպին ու շրջակա միջա-

վայրի խնդիրներին: 

Ուղեղային կենտրոնների մեծամասնության հետազոտական 

դաշտը նեղ է, որը ենթարկվում է կառավարական ու կորպորատիվ 

կառույցներին: Նրանց գործունեության մեջ գերակշռում են կարճա-

ժամկետ հետազոտությունները. այդպիսի ուղեղային կենտրոնները 

չեն կարող իրենց թույլ տալ աշխատել լայն ընդգրկման երկա-

րաժամկետ միջգիտակարգային նախագծերի ուղղությամբ: 

Հետևաբար՝ Ճապոնիայի ուղեղային կենտրոնները դեռևս հա-

սարակության բարեկեցության պաշտպանների դեր չեն խաղում, 

բայց հասարակության մեջ աճում է քաղաքական որոշումների հե-



 129 

տազոտության, գնահատման ու մշակման գործընթացին մասնակ-

ցող անկախ հետազոտական կենտրոնների գոյության անհրա-

ժեշտության գիտակցումը: Այստեղ հիմնադրվել են քաղաքական 

ուսումնասիրություններ կատարող մի շարք կենտրոններ, որոնք 

ձգտում են իրենց ներդրումն ունենալ ժամանակակից հիմնա-

խնդիրների լուծման գործում՝ սեփական առաջարկությունների ու 

նախագծերի առաջադրման եղանակով: Առանձին դեպքերում 

դրանք հավակնում են մասնակցելու քաղաքական որոշումների 

ընդունմանը՝ առաջ մղելով իրենց անդամներին իշխանական կա-

ռույցներում:  

Հարցեր և առաջադրանքներ 

1. Ներկայացրե՛ք Ամերիկայի Միացյալ Նահանգների առաջատար 

ուղեղային կենտրոնները: 

2. Որո՞նք են Եվրոպայի ուղեղային կենտրոնների զարգացման 

առանձնահատկությունները: 

3. Ներկայացրե՛ք Միացյալ Թագավորության և Գերմանիայի ուղե-

ղային կենտրոնների համեմատական վերլուծությունը: 

4. Ներկայացրե՛ք Արևելյան Եվրոպայի ուղեղային կենտրոնները: 

5. Գործունեության ի՞նչ առանձնահատկություններով են աչքի ընկ-

նում Չինաստանի ուղեղային կենտրոնները: 

6. Ներկայացրե՛ք Ճապոնիայի ուղեղային կենտրոնների բնութագիրը: 
 

Հիմնական գրականություն 

1. Աթոյան Վ., Օհանյան Ս., Մալքջյան Ա., Ուղեղային կենտրոններն 

արդի քաղաքական գործընթացներում, Եր., 2016 («Ամբերդ» մատե-

նաշար): 

2. Աթոյան Վ., Մովսիսյան Շ., Չինաստանի ուղեղային կենտրոնները, 

Եր., 2016 («Ամբերդ» մատենաշար): 

3. Диксон П., Фабрики мысли. М., 2004. 

4. Балаян А., Сунгуров А., Фабрики мысли и экспертные сообщества. 

СПб., 2016. 

5.  Балаян А., Сунгуров А., Фабрики мысли: международный и россий-

ский опыт. Уч. пособие, СПб., 2014. 

 

Լրացուցիչ գրականություն 

1. Աթոյան Վ., «Ուղեղային կենտրոններ». անցյալ, ներկա և ապագա, 

«Բանբեր ՀՊՏՀ» // 2013, թիվ 1 (29), էջ 104-115: 

2. Кочетков Г., Супян В., «Мозговые центры» в США: наука как инстру-

мент реальной политики // «Проблемы прогнозирования», 2010, N 5, с. 

52-67. 

3. Хаас Р., Мозговые центры и американская внешняя политика: точка 

зрения политика // 

URL: http://gtmarket.ru/laboratory/expertize/4569 

 

http://gtmarket.ru/laboratory/expertize/4569

ԳԼՈՒԽ 5 

ՀԱՅԱՍՏԱՆՅԱՆ ՈՒՂԵՂԱՅԻՆ 

ԿԵՆՏՐՈՆՆԵՐԸ 
 

5.1.  ՀՀ ՈՒՂԵՂԱՅԻՆ ԿԵՆՏՐՈՆՆԵՐԻ 
ՁԵՎԱՎՈՐՄԱՆ ՈՒ ԿԱՅԱՑՄԱՆ 
ԱՌԱՆՁՆԱՀԱՏԿՈՒԹՅՈՒՆՆԵՐԸ 

 

Մեր երկրում փորձագիտական-վերլուծական կենտրոննե-

րի պատմությունը սկիզբ է առնում ուշ խորհրդային շրջանից, ավե-

լի ստույգ` 1950-ական թթ. վերջից և 1960-ական թթ. սկզբից: Հենց 

այդ ժամանակ խորհրդային պետությունը որդեգրեց «գիտատեխնի-

կական հեղափոխության արդյունքների յուրացման» ուղղությունը, 

որը թելադրված էր ինչպես երկրի ներքին արդիականացման կա-

րիքով, այնպես էլ զարգացած պետություններին հասնելու, աշխար-

հում տեղի ունեցող փոփոխությունների (ամենից առաջ՝ գիտա-

տեխնիկական) ընթացքին համապատասխանելու և հետ չընկնելու 

անհրաժեշտությամբ: Արևմուտքի հետ տնտեսական մրցակցության 

քաղաքականությունը պահանջում էր արևմտյան տնտեսության ու 

քաղաքականության ավելի հանգամանալից ուսումնասիրություն: 

Տնտեսության արդիականացման հետ մեկտեղ, խորհրդային 

հասարակությունը սկսեց ապրել մշակութային արդիականացում: 

Անհրաժեշտ էր լուծել այն հիմնախնդիրները, որոնք կապված էին 

նոր՝ հետստալինյան վարչակարգի հաստատման հետ: 1950-ական 

թթ. սկզբին «….նվազեց շրջակա աշխարհում տեղի ունեցող 

գործընթացների ըմբռնումը: Նույնիսկ իշխող խորհրդային 

վերնախավի ներկայացուցիչները երբեմն գաղափարախոսական 

կարծրատիպերի ազդեցության տակ էին, որոնք հենց իրենք էին 

ստեղծել զուտ կիրառական խնդիրների լուծման համար: 

Առաջացավ պաշտոնական գաղափարախոսությունը միջազգային 

մակարդակին ու արդիականության պահանջներին հարմա-

րեցնելու անհրաժեշտություն»15: Այդպիսի «ծառայողական դեր» բա-

ժին ընկավ ԽՄԿԿ Կենտկոմի ապարատի խորհրդատուներին, հե-

տո` կուսակցական վերլուծական կառույցներին: Վերջիններս 

ներառված էին իշխանության գաղափարախոսական կառույցում, 

որը գործնականում միշտ օգտագործում էր փորձագետներին իր 

որոշումների ճշմարտացիության հաստատման համար: Կուսակ-

ցական վերլուծական կենտրոններից բացի, ԽՍՀՄ պետական վեր-

լուծական կառույցներին էին վերաբերում նաև ակադեմիական 

հետազոտական ինստիտուտները: 

Այս շրջանում արդի հասարակական, քաղաքական, տնտեսա-

կան գործընթացների կիրառական բնույթի հետազոտական գործա-

ռույթներով Հայաստանում առանձնանում էին հատկապես Տնտե-

սագիտության (1955), Փիլիսոփայության, սոցիոլոգիայի և իրա-

վունքի (1969), Արևելագիտության ինստիտուտները (1971): 

Երկրի վերլուծական կենտրոնների զարգացման նոր փուլը 

կապված էր 1980-ական թթ. վերջին քաղաքացիական հասարակու-

թյան աճող ակտիվության` ոչ ձևական, կոոպերատիվ և այլ շար-

ժումների առաջացման հետ: Այս փուլում հիմնադրվեցին տարբեր 

ակումբներ, ժողովրդական ճակատներ և հասարակական կազ-

մակերպություններ, որոնց մի մասն իր առջև դրեց տեղեկատվա-

կան-հետազոտական խնդիրներ: 

XX դարի 90-ական թթ. սկզբին փաստացիորեն փլուզվեց գա-

ղափարայնացված և հասարակական-քաղաքական անցումային 

շրջանում քիչ արդյունավետությամբ գործող՝ արտաքին ու պաշտ-

պանական քաղաքականության ոլորտում փորձագիտության ու 

վերլուծության խորհրդային համակարգը: Այդպիսով՝ փորձագի-

տական հանրությունը գրեթե զրկվեց նախկին ինստիտուցիոնալ 

կառույցներից, խարխլվեցին կամ թուլացան խոշոր գիտական կո-

լեկտիվները: 

 
15 Зайцев Д., Мозговые центры в России: история и развитие. Точка зрения эксперта // 

URL: http://gtmarket.ru/laboratory/expertize/2006/118 

http://gtmarket.ru/laboratory/expertize/2006/118


 133 

Խորհրդային Միության փլուզումից հետո Հայաստանը, ինչ-

պես և խորհրդային մյուս երկրները, ժառանգեց գիտական հզոր 

ներուժ և գիտակրթական զարգացած ենթակառուցվածք: Սակայն, 

հանրային քաղաքականության հետազոտական կենտրոնների կա-

յացման գործընթացը ՀՀ-ում բախվեց բավականաչափ դժվարու-

թյունների` կապված մի շարք գործոնների հետ. Արցախյան պատե-

րազմ, սոցիալ-տնտեսական ճգնաժամ, ժողովրդավարական և պե-

տական չզարգացած ինստիտուտներ, բնակչության արտագաղթ, 

գիտության ոլորտի ֆինանսավորման կտրուկ նվազում և այլն: 

Միաժամանակ, Հայաստանում նկատվեց արևմտյան որոշ 

հիմնադրամների գործունեության ակտիվացում, որոնց ֆինանսա-

վորմամբ ստեղծված հետազոտական որոշ կենտրոններ գործում են 

մինչև այժմ: Արևմտյան ուղեղային կենտրոնների նմանությամբ 

սկսեցին ձևավորվել նաև հանրային քաղաքականության առաջին 

ոչ պետական կառույցները: Պետական գիտահետազոտական ինս-

տիտուտների նախկին աշխատակիցներն էլ համալրեցին դրանց 

շարքերը: Այդ գործընթացներին զուգահեռ, նվազեց ակադեմիական 

հետազոտական ինստիտուտների դերը: 

Այսպիսով՝ կարելի է առանձնացնել 1990-1991 թթ. վերլուծա-

կան կենտրոնների և հետազոտական կառույցների առաջացման 

հետևյալ պատճառները. 

1. Գիտության (մասնավորապես՝ քաղաքական) պետական 

ֆինանսավորումը չափազանց նվազեց: 

2. Ընտրությունների ինստիտուտի, քաղաքական ու գաղափա-

րախոսական բազմակարծությամբ աչքի ընկնող բազմա-

կուսակցական համակարգի առաջացումը վերլուծական 

կենտրոններին թույլ տվեց աշխատել քաղաքական վերնա-

խավի տարբեր ներկայացուցիչների համար: 

3. Սեփականաշնորհումից հետո հայտնվեց քաղաքական նոր 

դերակատար` բիզնես-կառույցները: 

4. Ծագեց մրցակցություն ընդհանուր հետազոտական հար-

թակ զբաղեցնող (ներքին քաղաքականություն, տնտեսա-

կան քաղաքականություն, արտաքին քաղաքականություն, 

սոցիոլոգիա) վերլուծական կենտրոնների միջև: 

Մինչև այժմ գործող առաջին ուղեղային կենտրոններից են 

«Այլընտրանք» հետազոտական կենտրոնը (1991), Ռազմավարա-

կան և ազգային հետազոտությունների հայկական կենտրոնը (1994, 

նախկինում՝ Ազգային և միջազգային հետազոտությունների ազ-

գային կենտրոն), «Մոդուս Վիվենդի» կենտրոնը (1999) և ուրիշ կա-

ռույցներ: 

Պետական, քաղաքական ինստիտուտների կայացմանը և սո-

ցիալ-տնտեսական վիճակի բարելավմանը զուգընթաց, երկրում 

ստեղծվում էին ոչ պետական նոր ուղեղային կենտրոններ: Մասնա-

վորապես՝ 2000-ական թթ. առաջին տասնամյակում հիմնադրվեցին 

մինչև այժմ ակտիվորեն գործող «Մարդկային զարգացման 

միջազգային կենտրոն» վերլուծական կենտրոնը (2000), «Սպեկտր» 

ռազմավարական վերլուծության կենտրոն ՀԿ-ն (2001), Քա-

ղաքական և միջազգային հետազոտությունների հայկական կենտ-

րոն ՀԿ-ն (2001), Գլոբալիզացիայի և տարածաշրջանային համա-

գործակցության վերլուծական կենտրոնը (2002), Կովկասի ինս-

տիտուտը (2002), «Այ Փի Էս Սի» քաղաքական և սոցիոլոգիական 

խորհրդատվությունների ինստիտուտը (2006), «Արարատ» ռազ-

մավարագիտական կենտրոնը (2006), «Եվրասիա» համագործակ-

ցության հիմնադրամը (2007), «Գյումրու առաջընթաց» քաղաքա-

ցիական զարգացման կենտրոն ՀԿ-ն (2008), «Ռեգիոն» հետազո-

տական կենտրոն ՀԿ-ն (2008), «Սոցիոսկոպ» հասարակական ու-

սումնասիրությունների և խորհրդատվության կենտրոնը (2008), 

«Թրասփարենսի ինթերնեյշնլ» հակակոռուպցիոն կենտրոնը (2008) 

և այլն: 

Ուղեղային կենտրոնների թիվն աճեց նաև 2010 թ. հետո: Այս 

շրջանում ձևավորված կառույցներից են «Տարածաշրջանային հե-

տազոտությունների կենտրոն» հիմնադրամը (2012), Հանրային քա-

ղաքականության ինստիտուտը (2012), Երիտասարդական ուսում-

նասիրությունների ինստիտուտը (2013), «Արար» քաղաքակրթա-

կան հետազոտությունների հիմնադրամը (2014), «Եփրատ» մեր-

ձավորարևելյան ուսումնասիրությունների կենտրոնը (2014), «Կոմ-

պաս» գիտահետազոտական, կրթական և խորհրդատվական կենտ-

րոնը ՀԿ-ն (2014), Հայկական ուսումնասիրությունների «Անի» 

կենտրոնը (2014), Հանրային քաղաքականության և երկխոսության 

«Ապելլա» ինստիտուտ ՀԿ-ն (2014), Միջազգային և անվտանգու-

թյան հարցերի հայկական ինստիտուտը (2014), Հասարակության 

հետազոտությունների հայկական կենտրոն հիմնադրամը (2015), 

Երիտասարդ վերլուծաբանների հայաստանյան կենտրոնը (2016): 
 

5,9%
7,9%

7,9%

19,6%

21,5%

31,3%

5,9%
Մ ինչև 1991 թ.

1991-1995 թթ.

1996-2000 թթ.

2001-2005 թթ.

2006-2010 թթ.

2011-2015 թթ.

2016 թ. հետ ո

 Գծապատկեր 4. ՀՀ ուղեղային կենտրոնների բաշխվածությունն  

ըստ հիմնադրման տարեթվի 
 

Ներկայումս Հայաստանի Հանրապետությունում մեր հաշվար-

կով գործառնում է 51 կազմակերպություն, որոնք այս կամ այն 

կերպ կարելի է բնորոշել որպես «ուղեղային կենտրոններ»16: Այս 

կենտրոններն ուսումնասիրվել են ըստ հետևյալ չափորոշիչների. 

▪ հիմնադրում, 

▪ կայք, 

▪ կառուցվածք (ղեկավար, կառավարման մարմին, ստորա-

 
16 ՀՀ-ում գործող ուղեղային կենտրոնների թվի վերաբերյալ տեղեկատվությունը 

ստացվել է հիմնականում համացանցի մշտադիտարկման արդյունքում: 

բաժանումներ), 

▪ ռազմավարական առաջնահերթություններ, 

▪ տեղեկատվական գործունեություն: 

ՀՀ ուղեղային կենտրոններն ըստ հիմնադրման ժամանակա-

հատվածի դիտարկելու դեպքում ստացված պատկերը ներկայաց-

ված է գծապատկեր 4-ում, որից ակնհայտ է, որ ՀՀ-ում այժմ գործող 

ուղեղային կենտրոնների մեծամասնությունը հիմնվել է 2001 թ. հե-

տո: Այսպես՝ մինչև 1990 թ. Հայաստանում ստեղծվել է ներկայումս 

գործող ուղեղային կենտրոններից 3-ը, 1991-1995 թթ.՝ 4-ը, 1996-2000 

թթ.` 4-ը, 2001-2005 թթ.` 10-ը, 2006-2010 թթ.` 11-ը, 2011-2015 թթ.` 

16-ը, 2016 թ. մինչ այժմ՝ 3-ը: 

 Գծապատկեր 5. ՀՀ ուղեղային կենտրոնների քանակն  

ըստ հիմնադրման տարեթվի17 

 

Ըստ հիմնադրման տարեթվերի` ՀՀ ուղեղային կենտրոնների 

ձևավորումը ներկայացված է 5-րդ գծապատկերում (ուղղահայաց 

սյունակն արտացոլում է ուղեղային կենտրոնների քանակը, հորի-

 
17 Գծապատկերից երևում է ՀՀ ուղեղային կենտրոնների ձևավորման շարժընթացը. 

այդ առումով, առավել արդյունավետ էին 2008 և 2014 թվականները, երբ ուղեղային 

կենտրոնների ակտիվությունը հասել էր բարձրակետին (սա ուսումնասիրության 

առանձին թեմա է): 

զոնական սյունակը` թվականները): 
 

 

5.2.  ՀՀ ՈՒՂԵՂԱՅԻՆ ԿԵՆՏՐՈՆՆԵՐԻ 
ԶԱՐԳԱՑՄԱՆ ԺԱՄԱՆԱԿԱԿԻՑ ՓՈՒԼԻ 
ԲՆՈՒԹԱԳԻՐԸ 

 

Ընդհանուր առմամբ, հայաստանյան ուղեղային կենտրոն-

ները կարելի է դասակարգել ըստ հետևյալ խմբերի (տե՛ս աղյուսակ 

15). 

1. պետական (կառավարությանն առընթեր) ուղեղային կենտ-

րոններ - 6, 

2. ոչ պետական (մասնավոր) կենտրոններ – 32, 

3. միջազգային կազմակերպությունների ներկայացուցչու-

թյուններ – 4, 

4. բուհական հետազոտական կենտրոններ – 9: 
 

Աղյուսակ 15  
ՀՀ ուղեղային կենտրոնների դասակարգումը 

 

N Կենտրոնի անվանում 
Հիմնադրման 

տարեթիվ 

ՊԵՏԱԿԱՆ ԿԵՆՏՐՈՆՆԵՐ 

1. 
ՀՀ ԳԱԱ Մ. Քոթանյանի անվան տնտեսագիտության 

ինստիտուտ 
1955 

2. 
ՀՀ ԳԱԱ Փիլիսոփայության, սոցիոլոգիայի և իրավունքի 

ինստիտուտ 
1969 

3. ՀՀ ԳԱԱ Արևելագիտության ինստիտուտ 1971 

4. «Նորավանք» գիտակրթական հիմնադրամ 2000 

5. 
ՀՀ նախագահի աշխատակազմի «Հանրային կապերի և 

տեղեկատվության կենտրոն» ՊՈԱԿ 
2008 

6. 
ՀՀ ՊՆ Պաշտպանական ազգային հետազոտական 

համալսարան 
2016 

 

ՈՉ ՊԵՏԱԿԱՆ (ՄԱՍՆԱՎՈՐ) ԿԵՆՏՐՈՆՆԵՐ 

1. «Այլընտրանք» հետազոտական կենտրոն 1991 

2. 
Ռազմավարական և ազգային հետազոտությունների 

հայկական կենտրոն 
1994 

3. «Մոդուս Վիվենդի» կենտրոն 1999 

4. 
«Մարդկային զարգացման միջազգային կենտրոն» 

վերլուծական կենտրոն 
2000 

5. 
«Սպեկտր» ռազմավարական վերլուծության կենտրոն 

ՀԿ 
2001 

6. 
«Տնտեսական զարգացման և հետազոտությունների 

կենտրոն» ՀԿ 
2001 

7. 
Քաղաքական և միջազգային հետազոտությունների 

հայկական կենտրոն 
2001 

8. 
«Քաղաքացիական հասարակության և 

տարածաշրջանային առաջընթացի ինստիտուտ» ՀԿ  
2001 

9. 
Գլոբալիզացիայի և տարածաշրջանային համագոր-

ծակցության վերլուծական կենտրոն 
2002 

10. Կովկասի ինստիտուտ 2002 

11. 
Զանգվածային ոչնչացման զենքի չտարածման 

խնդիրների հայկական հետազոտական կենտրոն ՀԿ 
2003 

12. 
Միջմշակութային ուսումնասիրությունների ուսուցման 

և երկխոսության միջազգային կենտրոն ՀԿ 
2003 

13. 
Սոցիալական քաղաքականության և զարգացման 

կենտրոն 
2004 

14. 
«Այ Փի Էս Սի» քաղաքական և սոցիոլոգիական 

խորհրդատվությունների ինստիտուտ 
2006 

15. 
«Արարատ» ռազմավարական հետազոտությունների 

ինստիտուտ 
2006 

16. 
«Նոր սոցիալական հետազոտությունների ինստիտուտ» 

ՀԿ 
2007 

17. «Ռեգիոն» հետազոտական կենտրոն ՀԿ 2008 

18. 
«Սոցիոսկոպ» հասարակական ուսումնասիրություն-

ների և խորհրդատվության կենտրոն 
2008 

19. 
«Գյումրու առաջընթաց քաղաքացիական հասարա-

կության զարգացման կենտրոն» ՀԿ 
2008 

20. 
«Տարածաշրջանային հետազոտությունների կենտրոն» 

հիմնադրամ 
2012 

21. 
Երիտասարդական ուսումնասիրությունների 

ինստիտուտ 
2013 

22. 
«Արար» քաղաքակրթական հետազոտությունների 

հիմնադրամ 
2014 

23. 
«Եփրատ» մերձավորարևելյան 

ուսումնասիրությունների կենտրոն 
2014 

24. 
«Կոմպաս» գիտահետազոտական, կրթական և 

խորհրդատվական կենտրոն ՀԿ 
2014 

25. Հայկական ուսումնասիրությունների «ԱնԻ» կենտրոն 2014 

26. 
«Հանրային քաղաքականության ինստիտուտ» 

հետազոտական կենտրոն 
2014 

27. 
Հանրային քաղաքականության և երկխոսության 

«Ապելլա» ինստիտուտ 
2014 

28. 
Միջազգային և անվտանգության հարցերի հայկական 

ինստիտուտ 
2014 

29. 
«Հայացք» կիրառական քաղաքականության և 

հետազոտությունների վերլուծական կենտրոն 
2014 

30. 
«Հասարակության հետազոտությունների հայկական 

կենտրոն» հիմնադրամ 
2015 

31. 
Երիտասարդ վերլուծաբանների հայաստանյան 

կենտրոն 
2016 

32. «Դելտա» միջազգային վերլուծական կենտրոն 2017 

ՄԻՋԱԶԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ 

ՆԵՐԿԱՅԱՑՈՒՑՉՈՒԹՅՈՒՆՆԵՐ 

1. Բաց հասարակության հիմնադրամներ - Հայաստան 1997 

2. 
Հետազոտական ռեսուրսների կովկասյան կենտրոն – 

Հայաստան 
2003 

3. «Եվրասիա» համագործակցության հիմնադրամ 2007 

4. 
«Թրանսփարենսի ինթերնեշնլ» հակակոռուպցիոն 

կենտրոն 
2008 

ԲՈՒՀԱԿԱՆ ԿԵՆՏՐՈՆՆԵՐ 

1. 

Հայաստանի ամերիկյան համալսարանի Բիզնեսի 

հետազոտության և զարգացման Փոլ Ավեդիսյանի 

անվան կենտրոն 

1992 

2. 
Հայաստանի ամերիկյան համալսարանի Քաղաքակա-

նության վերլուծության Թրփանճյան կենտրոն 
1995 

3. 
Երևանի պետական համալսարանի Եվրոպական 

ուսումնասիրությունների կենտրոն  
2006 

4. Երևանի պետական համալսարանի Քաղաքակրթական 2007 

և մշակութային հետազոտությունների կենտրոն 

5. 
Հայաստանի պետական տնտեսագիտական 

համալսարանի «Ամբերդ» հետազոտական կենտրոն  
2013 

6. 
Երևանի պետական համալսարանի Գենդերային 

հետազոտությունների և առաջնորդության կենտրոն 
2013 

7. 
ՀՀ պետական կառավարման ակադեմիայի 

Տարածաշրջանային հետազոտությունների կենտրոն 
2014 

8. 

Երևանի պետական համալսարանի Ռազմավարական 

հետազոտությունների գիտահետազոտական 

լաբորատորիա 

2014 

9. 

Հայ-ռուսական (սլավոնական) համալսարանի Ազգային 

անվտանգության ոլորտում ռազմավարական 

հետազոտությունների լաբորատորիա 

2015 

 

ՀՀ ուղեղային կենտրոնների տիպաբանությունը և դրանց տո-

կոսային հարաբերակցությունը արտացոլված են գծապատկեր  

6-ում. 
 

11,7%

62,7%

7,8%

17,6%
Պետական

Մասնավոր

Բուհական

Մասնաճյուղ

 

Գծապատկեր 6.  ՀՀ ուղեղային կենտրոնների տիպաբանությունը 

 

Պետական ուղեղային կենտրոններից են «Նորավանք» գիտա-

կրթական հիմնադրամը, ՀՀ ՊՆ պաշտպանական ազգային հե-

տազոտական համալսարանը, ՀՀ նախագահի աշխատակազմի 

«Հանրային կապերի և տեղեկատվության կենտրոն» ՊՈԱԿ-ը: 

«Նորավանք» ԳԿՀ-ն18 հիմնվել է 2000 թ.՝ ՀՀ Կառավարության 

որոշմամբ: Որպես ռազմավարական հետազոտությունների և նո-

րարարական մշակումների կենտրոն` այն Հայաստանի առաջա-

տար կազմակերպություններից է, որն աշխատում է ժամանակակից 

ուղեղային կենտրոնների գործելաձևով: Հիմնադրամը զբաղվում է 

աշխարհաքաղաքական զարգացումների և տարածաշրջանի 

երկրների քաղաքականության վերլուծությամբ, արդի հայ հան-

րության մտավոր, տեղեկատվական և կազմակերպական ռեսուրս-

ների ու դրանց կիրառական հնարավորությունների ուսումնասի-

րությամբ, ինչպես նաև տեղեկատվական անվտանգության ոլորտի 

հետազոտություններով, կազմակերպում է դասընթացներ՝ թիրա-

խային խմբերին ներկայացնելով միջգիտակարգային բնույթի դա-

սախոսություններ ազգային անվտանգության վերաբերյալ, հրա-

տարակում է «21–րդ դար» եռալեզու գիտական պարբերականը և 

«Գլոբուս» վերլուծական ամսագիրը: 

2008 թ. հիմնվեց ՀՀ նախագահի աշխատակազմի «Հանրային 

կապերի և տեղեկատվության կենտրոն» ՊՈԱԿ-ը, որի հիմնական 

գործառույթներն են պետական կազմակերպությունների գործու-

նեության թափանցիկության աստիճանի ուսումնասիրությունը, 

տեղեկատվության հավաքման ու տարածման մեխանիզմների հե-

տազոտությունը, ԶԼՄ-ների ընդհանուր և թեմատիկ մշտադիտարկ-

ման ու վերլուծության իրականացումը և այլն: 

2005 թ. ՀՀ պաշտպանության նախարարությանը կից ստեղծ-

վեց Դրաստամատ Կանայանի անվան ազգային ռազմավարական 

հետազոտությունների ինստիտուտը, որի հիման վրա 2016 թ. կազ-

մավորվեց ՀՀ ՊՆ Պաշտպանական ազգային հետազոտական հա-

մալսարանը19: Այս ուղեղային կենտրոնը թեև որոշակիորեն փակ 

հետազոտական հաստատություն է, սակայն աչքի է ընկնում ակ-

տիվ գործունեությամբ. համալսարանի նպատակն է Հայաստանի 

 
18 URL: http://www.noravank.am 
19 URL: http://www.mil.am/hy/institutions/60 

անվտանգային-պաշտպանական համակարգի արդյունավետու-

թյան մակարդակի բարձրացումը հետազոտական և կրթական գոր-

ծունեության կամրջմամբ: Համալսարանի խնդիրների շարքում է 

տարածաշրջանային անվտանգության դինամիկայի, կիբեռան-

վտանգության, տեղեկատվական-հաղորդակցային տեխնոլոգիա-

ների, ռազմավարական խաղերի, ինչպես նաև կիբեռթվային ռե-

սուրսների կառավարման ուղղություններով հետազոտությունների 

կատարումը: Դրանց հիման վրա Հայաստանի ռազմաքաղաքական 

ղեկավարությանն են ներկայացվում համապատասխան վերլու-

ծություններ և առաջարկություններ, ինչը նպաստում է պետության 

ղեկավար կազմի քաղաքական-անվտանգային գիտելիքների ընդ-

լայնման ապահովմանը: Համալսարանը հրատարակում է «Հայ-

կական բանակ» ռազմագիտական հանդեսը և «Աշխատանքային 

տետրեր» հանդես-հավելվածը, որտեղ տեղ գտնող ռազմավա-

րական, անվտանգային-քաղաքագիտական հետազոտություննե-

րում վերլուծվում են տարածաշրջանի պետությունների զարգա-

ցումները, արտաքին և ներքին քաղաքականությունները, ՀՀ ան-

վտանգային շահերի վրա դրանց հնարավոր ազդեցությունը, Հարա-

վային Կովկասում ուժային կենտրոնների վարած քաղաքականու-

թյունը:  

Իրականացվող հետազոտությունների գիտական ուղղվածու-

թյան, մասնավորապես՝ արդի համաշխարհային, տարածաշրջա-

նային և ներպետական սոցիալ-քաղաքական ու տնտեսական գործ-

ընթացների հիմնարար ու կիրառական ուսումնասիրությունների, 

ինչպես նաև հանրային քաղաքականության մեջ ԳԱԱ դերի 

տեսանկյունից, այս խմբում հատուկ հետաքրքրություն են ներկա-

յացնում ՀՀ ԳԱԱ հետևյալ ինստիտուտները` Մ. Քոթանյանի ան-

վան տնտեսագիտության ինստիտուտ20 (1955), Փիլիսոփայության, 

սոցիոլոգիայի և իրավունքի ինստիտուտ21 (1969), Արևելագիտու-

 
20 URL: http://www.economics.sci.am 
21 URL: http://www.ipsol.sci.am 

թյան ինստիտուտ22 (1971): 

Պետական վերլուծական կենտրոններին զուգահեռ, ՀՀ-ում 

գործում են մի շարք անկախ կառույցներ, որոնք էլ հենց կարելի է 

բնորոշել որպես հայկական ուղեղային կենտրոններ: Նման ոչ պե-

տական (մասնավոր) կառույցներից են «Այլընտրանք» հետազոտա-

կան կենտրոնը, Ռազմավարական և ազգային հետազոտություն-

ների հայկական կենտրոնը, «Մոդուս Վիվենդի» կենտրոնը, «Մարդ-

կային զարգացման միջազգային կենտրոն» վերլուծական կենտ-

րոնը, Գլոբալիզացիայի և տարածաշրջանային համագործակց-

ության վերլուծական կենտրոնը, Կովկասի ինստիտուտը, Տարա-

ծաշրջանային հետազոտությունների կենտրոնը, Միջազգային և 

անվտանգության հարցերի հայկական ինստիտուտը և ուրիշներ: 

«Այլընտրանք» հետազոտական կենտրոնը23 (1991) զբաղվում է 

քաղաքացիական հասարակության և ժողովրդավարական կառա-

վարման, տարածաշրջանային ինտեգրման (Եվրամիության հետ 

համագործակցություն, Արևելյան գործընկերություն և այլն), ազգա-

յին անվտանգության խնդիրների ուսումնասիրությամբ: 

Ռազմավարական և ազգային հետազոտությունների հայկա-

կան կենտրոնի24 (1994) գործունեության առաջնահերթություններն 

են տարածաշրջանային անվտանգության ու համագործակցության 

հիմնախնդիրները, պետության և ազգի համար վճռորոշ՝ ներքին ու 

արտաքին քաղաքականությունների վերաբերյալ կիրառական 

վերլուծությունների իրականացումը, քաղաքացիական կրթությու-

նը: 

«Մոդուս Վիվենդի» կենտրոնը25 (1999) իր գործունեության թի-

րախում է պահում տարածաշրջանային խնդիրների լուծումը խա-

ղաղ միջոցներով` միջազգային իրավունքի նորմերով: 

 
22 URL: http://www.orient.sci.am 
23 URL: http://www.alternative.am 
24 URL: http://www.acnis.am 
25 URL: http://www.modusvivendicenter.org 

Կովկասի ինստիտուտի26 (2002) հետազոտական շրջանակը 

լայն է. քաղաքական որոշումների կայացման հարցում հասարա-

կության լայն ներգրավվածության խթանում, գիտահետազոտական 

աշխատանքների իրականացում, տարբեր ոլորտներում քաղա-

քականության մշակում, քաղաքական որոշումների լոբբինգ, հա-

սարակության շրջանում իրազեկման մակարդակի բարձրացում, 

բազմակարծության ապահովում, հանրային կյանքի առանցքային 

հարցերի շուրջ Հարավային Կովկասի հասարակության շրջանում 

բազմակարծիք դիսկուրսի ձևավորում և այլն: 

Տարածաշրջանային հետազոտությունների կենտրոնը27 (2012) 

զբաղվում է Հարավային Կովկասի, ինչպես նաև Իրանի, Ռուսաս-

տանի և Թուրքիայի քաղաքական, տնտեսական և անվտանգության 

ոլորտին վերաբերող խնդիրների, ազգային անվտանգության և 

պաշտպանության, ժողովրդավարացման և արդյունավետ կառա-

վարման, տնտեսության և կայուն զարգացման հիմնահարցերի 

ուսումնասիրությամբ:  

Միջազգային կազմակերպությունների մասնաճյուղերից Հա-

յաստանում լայն գործունեություն են ծավալել Բաց հասարա-

կության հիմնադրամներ–Հայաստանը, «Թրանսփարենսի ինթեր-

նեշնլ» հակակոռուպցիոն կենտրոնը, Հետազոտական ռեսուրսների 

կովկասյան կենտրոն – Հայաստանը: 

Բաց հասարակության հիմնադրամներ–Հայաստանը28 (1997 թ.) 

մասնավոր դրամաշնորհային հիմնադրամ է, որի գործունեությունն 

ուղղված է ժողովրդավարական կառավարմանը, մարդու իրա-

վունքներին, ինչպես նաև տնտեսական, իրավական և սոցիալական 

բարեփոխումներին նպաստող պետական քաղաքականության 

ձևավորմանը: Այդ համատեքստում հիմնադրամն աջակցում է 

բազմաթիվ նախագծերի ու միջոցառումների իրականացմանը, 

որոնք վերաբերում են քաղաքացիական հասարակությանը, իրա-

 
26 URL: http://www.c-i.am 
27 URL: http://www.osf.am 
28 URL: http://www.csi.am 

վունքին, կրթությանը, ԶԼՄ-ներին և տեղեկատվությանը, էլեկտրո-

նային կապին, գրադարանների աջակցությանը, առողջապահու-

թյանը, կանանց իրավունքներին, մշակույթին և այլ ոլորտների: 

Հետազոտական ռեսուրսների կովկասյան կենտրոն – Հայաս-

տանը29 հիմնվել է 2003 թ.՝ նպատակ ունենալով խթանելու Հարա-

վային Կովկասում հասարակագիտական հետազոտություններն ու 

հանրային քաղաքականության վերլուծությունները, ապահովելու 

բարձրորակ հետազոտական ռեսուրսների մատչելիություն, ընդ-

լայնելու հասարակագետների և քաղաքական գործիչների միջև 

երկխոսությունն ու համագործակցությունը: 

«Թրանսփարենսի ինթերնեշնլ» հակակոռուպցիոն կենտրոնը30 

հիմնվել է 2008 թ.` նպատակ ունենալով համագործակցելու պե-

տական իշխանության մարմինների հետ այն նախաձեռնություն-

ների շուրջ, որոնք կարող են դրական ազդեցություն թողնել ըն-

թացիկ բարեփոխումների վրա կամ խթանել հանրային նոր քաղա-

քականությունը և սկզբունքային հակադրություն ցուցաբերել իշ-

խանության այն որոշումներին, որոնք ակնհայտորեն սպառնում են 

արդյունավետ կառավարմանը: Կենտրոնը զբաղվում է կոալիցիա-

ների ու դաշինքների ձևավորմամբ, որոնք կարող են հանրային քա-

ղաքականության ոլորտում որոշումներ կայացնողներին համա-

պատասխան դիրքորոշումներ ներկայացնել և քաղաքական փոփո-

խություններին ուղղված լոբբինգ իրականացնել: Դրանք ներառում 

են քաղաքացիական հասարակության տարբեր խմբեր, գիտական 

շրջանակներ, ԶԼՄ-ներ և միջազգային կազմակերպություններ: 

Առանձին ուսումնասիրության են արժանի ՀՀ բուհական հե-

տազոտական կենտրոնները: Չնայած խորհրդային շրջանում հա-

մալսարանական ամբիոնների հիմքի վրա գործառնում էին բազմա-

թիվ գիտական լաբորատորիաներ, այնուամենայնիվ, ակադեմիա-

կան հետազոտությունները հիմնականում կենտրոնացած էին ԳԱԱ 

 
29 URL: http://www.crrc.am 
30 URL: http://www.transparency.am 

գիտահետազոտական ինստիտուտներում: Բացի այդ, այդ լաբո-

րատորիաների գործունեության ձևաչափն ու հետազոտական 

ուղղվածությունը տարբերվում էին ժամանակակից հանրային քա-

ղաքականության կենտրոններից: Անկախացումից հետո Հայաս-

տանի բուհերում հիմնադրվեցին ուղեղային կենտրոնների ոճով 

աշխատող կառույցներ, որոնցից են Հայաստանի ամերիկյան հա-

մալսարանի Բիզնեսի հետազոտության և զարգացման Փոլ Ավե-

դիսյանի անվան,  ինչպես նաև Քաղաքականության վերլուծության 

Թրփանճյան կենտրոնները, Երևանի պետական համալսարանի 

Եվրոպական ուսումնասիրությունների, Քաղաքակրթական և մշա-

կութային հետազոտությունների, Գենդերային հետազոտություննե-

րի և առաջնորդության կենտրոնները, Ռազմավարական հետա-

զոտությունների գիտահետազոտական լաբորատորիան, ՀՀ պե-

տական կառավարման ակադեմիայի Տարածաշրջանային հետա-

զոտությունների կենտրոնը, Հայ-ռուսական (սլավոնական) համալ-

սարանի Ազգային անվտանգության ոլորտում ռազմավարական 

հետազոտությունների լաբորատորիան, Հայաստանի պետական 

տնտեսագիտական համալսարանի «Ամբերդ» հետազոտական 

կենտրոնը: 

ՀԱՀ-ի Բիզնեսի հետազոտության և զարգացման Փոլ Ավեդիս-

յանի անվան կենտրոնը31 (1992) շահույթ չհետապնդող կազմակեր-

պություն է, որի նպատակն է ՀՀ տնտեսական զարգացմանը նպաս-

տելը: Կենտրոնն իրականացնում է բիզնես-վերլուծություններ և 

ծրագրավորում, բիզնես-նախագծերի քննարկում, շուկայի հետա-

զոտություններ և վերլուծություններ, արտադրության պլանա-

վորում և օպտիմալացում: 

ՀԱՀ-ի Քաղաքականության վերլուծության Թրփանճյան կենտ-

րոնը32 (1995) շահույթ չհետապնդող կազմակերպություն է, որը 

հիմնվել է համալսարանի Քաղաքագիտության և միջազգային հա-

 
31 URL: http://cbe.aua.am/cbrd/ 
32 URL: http://tcpa.aua.am/ 

րաբերությունների դպրոցի կողմից: Կատարելով օբյեկտիվ և ան-

կախ քաղաքական հետազոտություններ ու մեթոդաբանական վեր-

լուծություններ՝ այն հետապնդում է ՀՀ երիտասարդ հետազոտող-

ների կրթությանն ու զարգացմանը նպաստելու նպատակ: 

ԵՊՀ Եվրոպական ուսումնասիրությունների կենտրոնը33 (2006) 

անկախ կրթական և գիտահետազոտական կառույց է, որը ստեղծ-

վել է ԵՊՀ և Հայաստանում Եվրոպական միության պատվի-

րակության համագործակցության արդյունքում: Կենտրոնն առա-

ջարկում է մագիստրոսական կրթություն եվրոպական ուսումնա-

սիրությունների ոլորտում, իրականացնում է փորձագիտական վեր-

լուծություններ, նեղմասնագիտական և միջմասնագիտական հե-

տազոտություններ ու տրամադրում խորհրդատվություն ԵՄ-ի հետ 

համագործակցող հանրային, ոչ կառավարական կազմակերպու-

թյուններին ու մասնավոր ընկերություններին: 

ԵՊՀ Քաղաքակրթական և մշակութային հետազոտությունների 

կենտրոնը34 (2007) զբաղվում է արժեքային համակարգերի, քաղա-

քակրթական հոսքերի, միջմշակութային համագործակցության մե-

խանիզմների, տարածաշրջանային քաղաքական և հասարակական 

գործընթացների, ինչպես նաև հանրային քաղաքականության տար-

բեր խնդիրների ուսումնասիրությամբ: Կենտրոնն իր հետազոտա-

կան արդյունքները պարբերաբար հրատարակում է «Վերլուծական 

տեղեկագիր» և «Հանրային քաղաքականության խորհրդատու» 

հանդեսներում: 

ՀՊՏՀ «Ամբերդ» հետազոտական կենտրոնի35 (2013) ուսումնա-

սիրությունների հիմնական առանցքը երկրի սոցիալ-տնտեսական 

զարգացման և անվտանգության ապահովման, կրթության, գի-

տության, շրջակա միջավայրի, ապրանքային շուկաների մրցակցա-

յին իրավիճակի, ֆինանսական համակարգի, համաչափ տարա-

ծական զարգացման, գլոբալ մրցունակության բարձրացման, 

 
33 URL: http://www.ces.am/online/ 
34 URL: http://cccsysu.com/ 
35 URL: http://www.amberd.am 

Սփյուռքի ներուժի օգտագործման ոլորտներում հետազոտություն-

ների իրականացումն է, Հայաստանի և աշխարհի առաջատար 

ուղեղային կենտրոնների գործունեության և փորձի դիտարկումն ու 

տեղայնացումը, կրթական գործընթացի հետ գիտական հետազո-

տությունների կապի ապահովումը և այլն: 

ԵՊՀ Գենդերային հետազոտությունների և առաջնորդության 

կենտրոնը36 (2013) հիմնադրվել է ԱՄՆ-ի միջազգային զարգացման 

գործակալության՝ «Հայաստանում գենդերային հավասարության 

ապահովման և կանանց հնարավորությունների ընդլայնման» 

եռամյա ծրագրի շրջանակներում, որն իրականացվում է Արի-

զոնայի պետական համալսարանի Մելիքյան կենտրոնի և Սոցիա-

լական փոխակերպումների դպրոցի հետ համագործակցության 

արդյունքում: Կենտրոնի գործունեության հիմնական նպատակ-

ներն են հայ հասարակությունում գենդերային հիմնախնդիրների 

վերաբերյալ տեղեկացվածության մակարդակի բարձրացումը և 

գենդերային հավասարության ու կանանց առաջնորդության հիմ-

նախնդիրներին վերաբերող հետազոտությունների կատարումը: 

ՀՀ ՊԿԱ Տարածաշրջանային հետազոտությունների կենտ-

րոնն37 (2014) անկախ հետազոտական-վերլուծական կազմակեր-

պություն է, որը հիմնվել է ՀՀ կրթության և գիտության նախարա-

րության գիտության պետական կոմիտեի աջակցությամբ: Իրակա-

նացնում է ՀՀ հարակից տարածաշրջանի գիտական, ուսումնական, 

տնտեսական, քաղաքական, հասարակական, արժեքային այն 

գործընթացների ուսումնասիրություն, որոնք անմիջական ազդե-

ցություն ունեն Հայաստանի Հանրապետության զարգացման վրա: 

ԵՊՀ Ռազմավարական հետազոտությունների գիտահետազո-

տական լաբորատորիայի38 (2014) ուսումնասիրությունների հիմնա-

կան առանցքն են ներքին և արտաքին միջավայրերում հակահայ-

կական քարոզչության հիմնական ուղղությունների և թեզերի հե-

 
36 URL: http://www.ysu.am/gender/ 
37 URL: http://paara.am/science/research/crs/about/ 
38 URL: http://www.armcsr.com 

տազոտումն ու հակաքարոզչության կազմակերպումը, տեղեկատ-

վական ներքին հոսքերի մշտադիտարկումը, ինֆոգեն վտանգների 

բացահայտումը և դրանց դեմ պայքարի մեթոդաբանության մշա-

կումը, հասարակության մեջ սոցիալական (հատկապես ազգային 

անվտանգության տեսակետից վտանգ ներկայացնող) դիրքորոշում-

ների ձևավորման աղբյուրների, մեխանիզմների և տարածման ճա-

նապարհների վերլուծությունը: 

ՀՌՀ Ազգային անվտանգության ոլորտում ռազմավարական 

հետազոտությունների լաբորատորիան39 (2015) հիմնվել է ՀՀ կրթու-

թյան և գիտության նախարարության գիտության պետական կո-

միտեի օժանդակությամբ՝ ազգային անվտանգության ոլորտում 

միջգիտակարգային գիտական հետազոտությունների համակարգ-

ման նպատակով: Գործունեության հիմնական ուղղություններն են 

հետազոտությունների տեսական-մեթոդաբանական հիմունքների 

մշակումն ու ճշգրտումը, ազգային անվտանգության հիմնախնդրի 

վերլուծությունը ժամանակակից ինտեգրման գործընթացների հա-

մատեքստում, տարածաշրջանային անվտանգության խնդիրների 

ուսումնասիրությունը: 

Ինչպես վերը նշվել է, 20-րդ դարի 40-ական թթ. ԱՄՆ-ում, իսկ 

հետո նաև արևմտյան այլ երկրներում ռազմաարդյունաբերական 

համալիրի կառույցներից ուղեղային կենտրոնների առաջացումն ու 

զարգացումը օրինաչափ բնույթ չէին կրում: Իրադարձությունների 

այդպիսի զարգացմանը նպաստեց Երկրորդ համաշխարհային 

պատերազմը, որը պայմանավորեց պետական բյուջետային 

ֆինանսավորման հոսքը ռազմաարդյունաբերական համալիր: 

Մյուս կողմից՝ գիտական և գիտահետազոտական հաստատու-

թյունները բավականաչափ արդյունավետ չէին կիրառական հետա-

զոտություններում, այդ պատճառով մասնավոր կորպորացիանե-

րին ու պետական խոշոր կառույցներին անհրաժեշտ եղան շար-

ժուն, անկախ ուղեղային կենտրոններ, որոնք ընդունակ էին դինա-

 
39 URL: http://rinslab.com/ 

միկ կերպով վերակազմավորելու իրենց կառուցվածքը և օպերատի-

վորեն կատարելու այս կամ այն կիրառական ուղղվածության 

ուսումնասիրությունը, որի համար կար պատվեր շուկայում: Ուղե-

ղային կենտրոնները դուրս չմղեցին հիմնարար գիտությունը, այլ 

դրա համար ստեղծեցին լուրջ մրցակցություն` կապված կիրառա-

կան և կորպորատիվ պատվերներով հետազոտությունների հետ: 

Եվ, վերջապես, արևմտյան երկրներում հասարակական կազմա-

կերպությունները, կուսակցությունները և քաղաքականապես ակ-

տիվ քաղաքացիները իրավական պետության պայմաններում կա-

րողացան ընկալել ու պաշտպանել ուղեղային կենտրոնների նա-

խաձեռնությունները նույնիսկ այն ժամանակ, երբ լիովին բացակա-

յում էր դրանց աշխատանքի ուղղակի ֆինանսավորումը: Դա ամե-

նաուժեղ շարժառիթներից մեկն է այն ուղեղային կենտրոնների 

համար, որոնք աշխատում են իրենց գործունեության համար ան-

միջական պատվեր չունեցող ոլորտներում: Ուղեղային կենտրոն-

ների գործունեության աջակցությունը քաղաքացիական հասարա-

կության կողմից նույնքան կարևոր է, որքան այլ աշխատանքների 

ֆինանսական ապահովումը, որոնց համար կան անմիջական 

պատվերներ: 

Հետխորհրդային պետություններում, այդ թվում` Հայաստանի 

Հանրապետությունում, ուղեղային կենտրոններն ամենից հաճախ 

ձևավորվում են պետական քաղաքականությունը սպասարկող կա-

ռույցներում, համալսարանական գիտության հաստատություննե-

րում, օտարերկրյա կազմակերպությունների օժանդակությամբ, 

ինչպես նաև մասնավոր դրամաշնորհների արդյունքում: 

Անկախ ձևավորման եղանակներից ու ֆինանսավորման աղ-

բյուրներից` հայաստանյան ուղեղային կենտրոնները, կապված ին-

տելեկտուալ ներուժի հետ, բավական բարձր մակարդակի վրա են: 

Այնուամենայնիվ, դրանց գործունեության մեջ նկատելի է որոշակի 

անարդյունավետություն, որի հիմնական պատճառները կարող են 

լինել. 

1. Հայ իրականության մեջ թույլ են զարգացած նախագծերի 

կառավարման սկզբունքները, որոնց հետևելով` կարելի կլիներ հե-

տազոտությունները ձևակերպել առևտրայնորեն հնարավորինս ըն-

դունելի ձևով: Հետևաբար՝ դեռևս կայացած չէ ինտելեկտուալ ար-

տադրանքի առաջմղման շուկայական ռազմավարությունը: 

2. Ուղեղային կենտրոնների միջև համագործակցության աստ-

իճանը ցածր է, փորձագիտական հանրության շրջանում գրեթե բա-

ցակայում է շնորհանդեսային ռազմավարությունների կիրառումը, 

ինչը հնարավորություն կտար համապատասխան ինտելեկտուալ 

արտադրանքը ներկայացնելու գործընկերներին, արժանանալու 

նրանց քննադատությանը և գնահատականներին: 

3. Հետխորհրդային գիտական հանրությունն ապրում է փո-

խակերպման բարդ, բայց անհրաժեշտ գործընթաց, սակայն այստեղ 

մեծ չափով պահպանվում է պրոֆեսիոնալ գիտելիքի կազմակերպ-

ման, այսպես կոչված, «առաջին մոդելը», որն անվանում են վար-

չական կամ ավանդական: Դրան բնորոշ է աստիճանակարգու-

թյունը` սկսած գիտական միջոցառումների կազմակերպման 

սկզբունքներից և վերջացրած նյութերի հրատարակմամբ, ընդ 

որում, կարևորվում է ոչ այնքան դրանց բովանդակությունը, որքան 

հեղինակի կարիերայի ու կարգավիճակի համար հրապարակման 

փաստի նշանակությունը: 

Բացի վերը նշված խնդիրներից, Հայաստանի Հանրապետու-

թյան հիմնական ուղեղային կենտրոնների գործունեության վերա-

բերյալ կարելի է որոշ ընդհանուր եզրակացություններ կատարել` 

հենվելով դրանց կայքէջերի վերլուծության վրա. 

1. Արդի տեղեկատվական տեխնոլոգիաների դարաշրջանում 

ոչ բավարար ուշադրություն է դարձվում ՈՒԿ-ների 

գործունեության լուսաբանմանը: Այսպես՝ հասցեի և հեռախոսի 

առկայության վերաբերյալ տեղեկությամբ աչքի է ընկնում 

հետազոտված կենտրոնների 88%-ը (44 կենտրոն), էլեկտրոնային 

փոստի առկայության մասին տեղեկությամբ` 80%-ը (40 կենտրոն), 

կայքի առկայության մասին տեղեկությամբ` 94%-ը (47 կենտրոն)40: 

Սոցիալական ցանցերից առավել մեծ հեղինակություն է վայելում 

Facebook-ը, որտեղ գրանցված է 39 կենտրոն (78%): Հարկ է 

ավելացնել, որ բազմաթիվ ՈՒԿ-ներ բավական հազվադեպ են 

թարմացնում իրենց կայքէջերը, ինչն ընդգծված է նաև 

Ռազմավարական հետազոտությունների ռուսաստանյան 

ինստիտուտի (РИСИ) զեկույցում41: 

2. ՈՒԿ-ների մի մասը բավարար տեղեկատվություն չի տրա-

մադրում ղեկավարի կամ փորձագետների մասին: Ավելին, դրան-

ցից որոշներն ունեն միայն ղեկավարներ, մյուսները` ղեկավարներ 

և մեկ կամ երկու փորձագետ: 

3. Տեղեկատվական տարածությունում ոչ բավարար ակտի-

վությամբ է պայմանավորված այն հանգամանքը, որ Հայաստանում 

գործող գրեթե բոլոր ուղեղային կենտրոններն անհայտ են ոչ միայն 

լայն հանրությանը, այլև շատ մասնագետների: 

4. Գործունեության ոչ բավարար լուսաբանումն անդրադառ-

նում է նաև որոշումների ընդունման գործընթացների, քաղաքական 

ընտրախավի և ողջ հասարակության վրա ազդեցության աստի-

ճանի վրա: Այս համատեքստում անհրաժեշտ է ընդգծել հայաս-

տանյան որոշ ՈՒԿ-ների՝ բացառապես անգլերեն կայքերին նախա-

պատվություն տալու իրողությունը: Խոսքը վերաբերում է Հայաս-

տանում գործող և արտերկրյա դոնորներից ֆինանսավորվող որոշ 

կառույցների, որոնց կայքէջերը չունեն հայերեն տարբերակներ, ին-

չը մեծապես նվազեցնում է դրանց լսարանային ընդգրկումը և ազ-

դեցության մակարդակը: Բնականաբար, նման մեթոդներով ան-

հնար է արդյունավետ կերպով ազդել հասարակական գործընթաց-

 
40 Վերլուծությունը կատարվել է 2017 թ. ապրիլին` ըստ համացանցում հայաստան-

յան կենտրոնների ներկայացվածության հանգամանքի:  
41 Տե՛ս Гузенкова Т., Петровская О., Александров Д., Попов Д., Неменский О., 

Каширин В., Иванов В., Ипполитов И., Шевченко А., Сургуладзе В., Лихачев М., 

Андреева Е., Крамарова Е., “Мозговые центры” в странах СНГ и Грузии: структура, 

задачи, основные тенденции развития // “Проблемы национальной стратегии”, 2016, 

N 1 (34), с. 54: 

ների և երկրի ներսում համապատասխան կարծիքի ձևավորման 

վրա: Ըստ էության, նման ՈՒԿ-ների գործունեության տեղեկատ-

վական ուղեկցումը կողմնորոշված է դեպի արտաքին լսարանը: 

Ընդհանուր առմամբ, բացի պետական ուղեղային կենտրոննե-

րից, որոնք ունեն ազդեցության իրենց ուղիները, մնացածներն 

իրենց ազդեցիկությամբ աչքի չեն ընկնում: Դա պայմանավորված է 

նաև այն հանգամանքով, որ դրանց մեծամասնությունը դեռևս լիո-

վին պատրաստ չէ արդյունավետ կերպով մասնակցելու որոշում-

ների ընդունման գործընթացներին՝ թողարկված ինտելեկտուալ 

արտադրանքի որակի, փորձագիտական ներուժի, ռեսուրսների, 

կազմակերպական հնարավորությունների տեսանկյունից: Բացի 

այդ, դեռևս ուժի մեջ է որոշումների ընդունման՝ այն արմատավոր-

ված քաղաքական մշակույթը, որի դեպքում փորձագիտական հան-

րության ներկայացվածությունն ավանդաբար բացակայում է: 

Սակայն, որոշ ոչ պետական ուղեղային կենտրոններ, հանրա-

յին, հետազոտական, հրատարակչական ակտիվ գործունեության և 

ԶԼՄ-ների հետ տարվող աշխատանքի շնորհիվ, որոշակի ազդեցու-

թյուն ունեն հանրության և երկրում հասարակական կարծիքի ձևա-

վորման վրա: Այս համատեքստում հանրային տարբեր հարթակ-

ներում առանձնանում են հատկապես Կովկասի ինստիտուտը, Տա-

րածաշրջանային հետազոտությունների կենտրոնը, Ռազմավարա-

կան և ազգային հետազոտությունների հայկական կենտրոնը, «Մո-

դուս Վիվենդի» կենտրոնը և այլն: 

5. Հայաստանյան ՈՒԿ-ների միջև համագործակցությունը 

շատ թույլ է, դրանք գործում են մեկուսացած` ինտելեկտուալ շու-

կայում նոր հեռանկարային հայեցակարգեր և սկզբունքորեն նոր 

դիրքորոշումներ առաջարկելու փոխարեն: 

6. Հայաստանյան ՈՒԿ-ները գրանցվում են տարբեր ձևաչա-

փերով և հանդես են գալիս իրավաբանական տարբեր կարգավի-

ճակներով: Հիմնադրվում են որպես հասարակական, ոչ կառավա-

րական ու պետական ոչ առևտրային կազմակերպություններ, հիմ-

նադրամներ և, անգամ, սահմանափակ պատասխանատվությամբ 

ընկերություններ, ինչը լրացուցիչ դժվարություններ է ստեղծում 

դրանց տարբերակման գործում: 

7. Ռազմավարական առաջնահերթություններն ընդգրկում են 

հիմնախնդիրների լայն շրջանակ: Հետազոտական հետաքրքրու-

թյուններից առավել քննարկվողներն են. 

▪ հումանիտար ոլորտի` տնտեսագիտական, քաղաքագիտա-

կան, սոցիոլոգիական հետազոտություններ, 

▪ հայագիտություն և Սփյուռքի խնդիրներ, 

▪ ազգային, տարածաշրջանային և գլոբալ անվտանգություն, 

▪ տեղեկատվական անվտանգություն, 

▪ տարածաշրջանային և միջազգային համագործակցության 

հեռանկարներ, 

▪ քաղաքացիական հասարակություն և մարդու իրավունքներ, 

▪ շրջակա միջավայրի հարցերի ուսումնասիրություն: 

Ամփոփելով վերը շարադրվածը` կարելի է առաջադրել Հա-

յաստանում ուղեղային կենտրոնների հետագա էվոլյուցիայի որո-

շակի սցենար, որի համաձայն՝ դրանց մեծամասնությունը կպահ-

պանի անկախությունը և, բազմազան աղբյուրներից ձեռք բերելով 

ֆինանսավորման հնարավորություն, աստիճանաբար կվերածվի 

անկախ հետազոտական կառույցների քաղաքական համակար-

գում: Մյուս կողմից, հաշվի առնելով երկրի առջև ծառացած խնդիր-

ների լուծման անկանխատեսելիությունն ու բարդությունը, հարկ է 

նշել, որ առանց զարգացած և անկախ փորձագիտական հան-

րության ու վերլուծական կառույցների` չափազանց դժվար է վարել 

հանրային և պետական արդյունավետ քաղաքականություն: Միա-

ժամանակ, պետք է ասել, որ հայաստանյան հանրային քաղա-

քականության ասպարեզում կշարունակեն մեծ ազդեցություն գոր-

ծել պետական ֆինանսավորմամբ կենտրոնները: 

Հարցեր և առաջադրանքներ 

1. Որո՞նք են հայաստանյան ուղեղային կենտրոնների ձևավորման 

նախադրյալները: 

2. Թվարկե՛ք հայաստանյան առաջին ուղեղային կենտրոնները: 

3. Ներկայացրե՛ք ՀՀ ուղեղային կենտրոնների տիպաբանությունը: 

4. Համեմատե՛ք հայաստանյան պետական, մասնավոր, բուհական, 

միջազգային կազմակերպությունների համակարգում ուղեղային 

կենտրոնների գործունեության առանձնահատկությունները: 

5. Որո՞նք են հայաստանյան ուղեղային կենտրոնների գործունեության 

թերությունները: 

6. Կազմե՛ք հայաստանյան որևէ ուղեղային կենտրոնի նախագիծ՝ ներ-

առելով տարածաշրջանային թեմատիկան: 

ՎԵՐՋԱԲԱՆ 
 

Հասարակության մեջ գոյություն չունի ուղեղային կենտրոն-

ների նշանակալիության միասնական չափում: Հասարակական ու 

քաղաքական ուղղվածության տարբեր խմբեր դրանց են դիմում 

տարբեր պահանջներով, և իրենց գործունեության արդյունքում 

դրանք կարող են հեղինակություն ձեռք բերել հասարակական 

կյանքի տարբեր ոլորտներում` մշակույթից ու կրթությունից մինչև 

քաղաքականություն:  

ՈՒԿ-ները խորացնում են հանրության գիտելիքներն ինչպես 

սոցիալական, այնպես էլ տնտեսական քաղաքականության, շրջա-

կա միջավայրի և այլ խնդիրների վերաբերյալ: Ընդհանուր առմամբ, 

դրանք ունեն մշակութային մեծ դերակատարում` ընդլայնելով 

հանրային բանավեճերի ոլորտը, խրախուսելով շփումն ու փոխ-

ազդեցությունը պետության ու հասարակության միջև: 

Չնայած ժամանակակից ուղեղային կենտրոնների բազմազա-

նությանը, ինտենսիվ զարգացմանը և, որպես հետևանք, ուսումնա-

սիրության ու դասակարգման բարդությանը` կարելի է առանձնաց-

նել այն առավել ընդհանուր միտումները, որոնք բնորոշում են 

դրանց ժամանակակից վիճակը. 

▪ Քանակական աճ: Քանի որ ուղեղային կենտրոնների և քա-

րոզչական կազմակերպությունների միջև տարբերություն-

ներն աստիճանաբար ջնջվում են, երբեմն պարզ չէ, թե 

դրանցից որոնք կարելի է դասել դասական ՈՒԿ-ների շար-

քը: 

▪ Մերձեցում քաղաքական ու պետական կառույցներին և ազ-

դեցության խնդիր: Երկրի քաղաքական ուղղության ձևա-

վորմանը նվիրված բանավեճերին ակտիվորեն մասնակցել 

ձգտող հետազոտական հաստատությունների համար 

կարևորագույն առավելություն են դառնում որոշումների 

ընդունման գործում պատասխանատու կառույցների ու 

անձանց հետ ունեցած կապերը: 

▪ Թեմատիկ մասնագիտացում և միջգիտակարգային մոտե-

ցում: Ուղեղային կենտրոնները, ձգտելով ամրապնդվել և 

հեղինակություն նվաճել, հաճախ դիմում են հետազոտու-

թյունների մասնագիտացման: Եթե 20-րդ դարի երկրորդ կե-

սին հիմնադրված կենտրոնների մեծ մասի ուսումնասիրու-

թյունների շրջանակը լայն էր, ապա վերջին տասնամյակ-

ներին ստեղծվածները, որպես կանոն, մասնագիտանում են 

մեկ կամ մի քանի հիմնախնդիրների լուծման ուղղությամբ. 

այսպես՝ եթե ՈՒԿ հետազոտության առարկան արտաքին 

քաղաքականությունն է, ապա ուշադրությունը սևեռվում է 

աշխարհի որևէ տարածաշրջանի վրա: Մասնագիտացումը 

հեշտացնում է ֆինանսավորման գործընթացը, օգնում է 

ԶԼՄ-ների և քաղաքական գործիչների ուշադրությունը 

հրավիրել նոր՝ դեռևս ճանաչում չունեցող ինստիտուտների 

վրա: 

▪ Փոփոխություններ ուղեղային կենտրոնների արտադրանքի 

ձևաչափում և դրա տարածման ռազմավարություններում: 

Արդյունավետ ձև են դարձել համառոտ վերլուծական տեղե-

կագրերը կամ մատչելի շարադրանքով հեղինակային մեկ-

նաբանությունները: Համացանցի շնորհիվ փոխվել են ուղե-

ղային կենտրոնների ինտելեկտուալ արտադրանքի և կազ-

մակերպական բնույթի տեղեկատվության տարածման մի-

ջոցները: 

▪ Ցանցերի ստեղծում: Համեմատաբար նոր երևույթ է փորձա-

գիտական ցանցերի ձևավորումը, որի հետևանքով ստեղծ-

վում է ինտելեկտուալ աշխատանքի արտադրանքի նոր 

ձևաչափ, սրվում է ֆինանսական ու տեխնիկական ռե-

սուրսների համար փորձագիտական շուկայի մասնակիցնե-

րի միջև մրցակցությունը, առաջանում են միջազգային հա-

ջողված փորձի վերարտադրության նոր հնարավորություն-

ներ: 

Ընդ որում, ձևավորվում են տարբեր ցանցերի փոխադարձ 

հատման դաշտեր: Ռեսուրսների փոխանակումը, որպես կանոն, 

ունենում է սիներգետիկ էֆեկտ, որի հնարավոր հետևանքներն են. 

▪ տարբեր դերակատարների շահերի ներդաշնակեցումն ու 

մերձեցումը, 

▪ գիտելիքների դիֆուզիան42, որը հանդես է գալիս հրապա-

րակումների, գիտաժողովների, ընդհանուր պատկերացում-

ների փոխանակման միջոցով, 

▪ հաջողված փորձի տարածումը, 

▪ ավելի մրցունակ միջավայրի ստեղծումն ինչպես տարածա-

շրջանային, այնպես էլ միջտարածաշրջանային մակարդա-

կում, 

▪ նորաստեղծությունների համար հենքի ընդլայնումը: 

ՀՀ ուղեղային կենտրոնների գործունեության առնչությամբ 

նկատելի են հետևյալ միտումները. 

1. Դառնալ քաղաքական բանավեճերի ներքին մասնակիցներ, 

այսինքն` հայտնվել բազմազան քաղաքական հանրություններում և 

հարթակներում` իրենց ռազմավարական առաջնահերթություն-

ներով գրավելով կառավարական գերատեսչությունների, գոր-

ծակալությունների, պետական պաշտոնատար անձանց և քաղա-

քական գործիչների ուշադրությունը, փորձելով բարձրացնել պե-

տական կառավարման մարմինների և քաղաքական գործընթաց-

ներում ներգրավված այլ սուբյեկտների հետ փոխգործակցության 

մակարդակը:  

2. Կենտրոնանալ քաղաքականության այլընտրանքային տար-

բերակների լուսաբանման վրա` հարստացնելով և ընդլայնելով 

հասարակական բանավեճերի շրջանակները: 

 
42 Գիտելիքների դիֆուզիան (լատ. diffusion – տարածում) կազմակերպության շրջա-

նակներում գիտելիքների բաշխումն է և կազմակերպության աշխատակիցների 

համար ընդունելի ձևով դրանց հասանելիության ապահովումը: Դա գործընթաց է, 

որի շնորհիվ կազմակերպության մի ստորաբաժանման կուտակած գիտելիքները 

փոխանցվում և տրամադրվում են մեկ այլ ստորաբաժանման` հանգեցնելով 

աշխատանքի բարելավմանը և արդյունավետության բարձրացմանը: 

3. Ուղեղային կենտրոնների ազդեցությունն ու հեղինակու-

թյունը կախված են հանրային բանավեճերին մասնակցելու, իրենց 

դիրքորոշումներն ու հայեցակարգերը տարածելու, կառավարու-

թյան գործունեությանը հետևելու, քաղաքականությունն արհեստա-

վարժ կերպով մեկնաբանելու և իրադարձությունների հնարավոր 

զարգացման սցենարները կանխատեսելու ընդունակությունից: Այլ 

կերպ ասած, ուղեղային կենտրոնները կարող են զարգանալ` դուրս 

գալով «գաղափարների շուկա»` անկախ իրենց ներկայացրած քա-

ղաքական երաշխավորությունների նկատմամբ քաղաքական գոր-

ծիչների ցուցաբերած հետաքրքրվածության մակարդակից: 

4. Ուշադրության կենտրոնում պահել այն հանգամանքը, որ 

կազմակերպության հաջողությունը մեծապես պայմանավորված է 

արհեստավարժ անձնակազմի ստեղծումով: 

5. Քանի որ ուղեղային կենտրոններն առաջադրում են կրթա-

կան ծրագրեր ու կազմակերպում վերապատրաստման դասընթաց-

ներ, բարձրացնում հանրության իրազեկվածությունը, հայաստան-

յան ուղեղային կենտրոնները նույնպես պետք է ձգտեն իրենց գոր-

ծունեության ընթացքում չանտեսել այս գործառույթը:  

6. Հաշվի առնելով ուղեղային կենտրոնների նշանակությունը 

հանրային քաղաքականությունում` հարկ է հասարակության մեջ և 

քաղաքական գործընթացներում ներգրավված այլ դերակատարնե-

րի շրջանում բարձրացնել դրանց գործունեության մասին տեղե-

կացվածության աստիճանը:  

 ՍՏՈՒԳԱՐՔԱՅԻՆ ՀԱՐՑԵՐ  
 

1. «Ուղեղային կենտրոն» (Think Tank) հասկացությունը քաղա-

քագիտական գրականությունում: 

2. Ուղեղային կենտրոնների առաջացման պատճառները: 

3. Ուղեղային կենտրոնների զարգացման փուլերը: 

4. Քաղաքականության ինտելեկտուալ ապահովման սուբյեկտ-

ներն ավանդական և ժամանակակից հասարակություն-

ներում: 

5. Փորձագիտական գիտելիքի ինստիտուցիոնալացման և մաս-

նագիտացման պատճառները: 

6. Ուղեղային կենտրոններ և այլ հետազոտական, կրթական 

հաստատություններ. նմանություններ և տարբերություններ: 

7. Ուղեղային կենտրոնների գործունեության նպատակները: 

8. Ուղեղային կենտրոնների հիմնական գործառույթները: 

9. Ուղեղային կենտրոնների դասակարգման չափանիշները: 

10. Ուղեղային կենտրոնների տիպաբանությունը (ակադեմիա-

կան, պայմանագրային, գաղափարայնացված, կուսակցա-

պատկան ուղեղային կենտրոններ): 

11. Ուղեղային կենտրոնների համեմատական վերլուծությունը: 

Համեմատական աղյուսակներ: 

12. Հանրային քաղաքականության հիմնական դերակատարները 

և դրանց հատկանիշները: 

13. Ուղեղային կենտրոնների համագործակցության եղանակնե-

րը: 

14. Ուղեղային կենտրոնների հետազոտական ուղղությունները: 

15. Քաղաքական որոշումների ընդունման գործընթացում ուղե-

ղային կենտրոնների մասնակցության առանձնահատկու-

թյունները: 

16. Քաղաքական գործընթացներին ուղեղային կենտրոնների 

մասնակցության ձևերը և ազդեցության տեխնոլոգիաները: 

17. Քաղաքական գործընթացներում ուղեղային կենտրոնների 

ազդեցության գնահատման հարցը: 

18. Ուղեղային կենտրոնների աշխատանքի արդյունավետության 

չափանիշները: 

19. ԱՄՆ-ի ուղեղային կենտրոնների զարգացման ժամանակա-

կից միտումները: 

20. Ուղեղային կենտրոնների ազդեցության միջոցներն ԱՄՆ-ի 

քաղաքական գործընթացի վրա: 

21. Փորձագիտական հանրության զարգացման առանձնահատ-

կությունները եվրոպական երկրներում: 

22. Միացյալ Թագավորության ուղեղային կենտրոնները: 

23. Արևելյան Եվրոպայի ուղեղային կենտրոնների հետազոտա-

կան ուղղությունները: 

24. Ուղեղային կենտրոնների ձևավորման և զարգացման ա-

ռանձնահատկություններն ասիական երկրներում: 

25. Չինաստանի ուղեղային կենտրոնները: 

26. Հայաստանյան ուղեղային կենտրոնների ձևավորման և կա-

յացման առանձնահատկությունները: 

27. Հայաստանյան ուղեղային կենտրոնների զարգացման ժամա-

նակակից փուլի բնութագիրը: 

28. ՀՀ ուղեղային կենտրոնների տեսակները: 

29. Հայաստանյան ուղեղային կենտրոնների համագործակցու-

թյան խնդիրները: 

30. Ուղեղային կենտրոնների տեղն ու դերը ՀՀ քաղաքական 

համակարգում: 

ԶԵԿՈՒՑՈՒՄՆԵՐԻ ԹԵՄԱՆԵՐ 
 

1. Հետազոտական կենտրոնների տեսակները: 

2. Ուղեղային կենտրոնների դերը հանրային քաղաքականու-

թյունում: 

3. Փորձագիտական արտադրանքի հիմնական տեսակները և 

դրանց ներկայացման եղանակները հանրային տարածու-

թյան մեջ: 

4. Քաղաքականության մեջ ազդեցության հիմնական միջոց-

ները: 

5. Ուղեղային կենտրոնների հիմնական գործառույթները: 

6. Ուղեղային կենտրոնների ֆինանսավորումը: 

7. Ակադեմիական ուղեղային կենտրոններ: 

8. Պայմանագրային ուղեղային կենտրոններ: 

9. Կուսակցապատկան ուղեղային կենտրոններ: 

10. Գաղափարայնացված ուղեղային կենտրոններ: 

11. Ուղեղային կենտրոնների ցանցեր: 

12. Ուղեղային կենտրոնների ազդեցության գնահատման մե-

թոդները: 

13. Ուղեղային կենտրոնների պատասխանատվության հիմնա-

խնդիրը: 

14. ԱՄՆ-ի առաջին ուղեղային կենտրոնների ստեղծման, ծագ-

ման պատմությունը: 

15. Եվրոպայի ուղեղային կենտրոնների հետազոտական 

խնդրակարգի առանձնահատկությունները: 

16. ԱՄՆ-ի և Եվրոպայի ուղեղային կենտրոնների հիմնական 

տարբերությունները: 

17. Ուղեղային կենտրոնների գործառնության առանձնահատ-

կություններն ասիական երկրներում: 

18. Հետխորհրդային տարածքի երկրների ուղեղային կենտրոն-

ները: 

19. Ուղեղային կենտրոնները Հայաստանի Հանրապետությու-

նում: 

20. Հայաստանյան ուղեղային կենտրոնների հետազոտական 

առանձնահատկությունները: 

ԹԵՍՏԵՐ 
 

1. «Ուղեղային կենտրոն» հասկացությանը զուգահեռ գործածվող 

հասկացություն չէ. 

▪ «մտքի ֆաբրիկան» 

▪ «ուղեղային տրեստը» 

▪ «հետազոտական կենտրոնը» 

▪ «տեղեկատվական կենտրոնը» 

 

2. Ուղեղային կենտրոնները միջնորդներ են. 

▪ իշխանական կառույցների, գործարար շրջանակների և 

ակադեմիական հանրության միջև 

▪ կորպորացիաների և դատական իշխանության միջև 

▪ օրենսդիր, գործադիր և դատական իշխանությունների միջև 

▪ մամուլի, օտարերկրյա կազմակերպությունների և նախա-

գահի միջև 

 

3. «Ուղեղային կենտրոն» եզրույթն առաջացել է անգլերեն. 

▪ «Think Tank» բառակապակցությունից 

▪ «Brookings Institution» բառակապակցությունից 

▪ «The idea brokers» բառակապացությունից 

▪ «Track II diplomacy» բառակապակցությունից 

 

4. «Ուղեղային կենտրոն» հասկացությունն առաջին անգամ գոր-

ծածել է. 

▪ ամերիկացի լրագրող Ալեն Ուայթը 

▪ ամերիկացի գործարար Ռասել Սեյջը 

▪ ամերիկացի հրապարակախոս Փոլ Դիքսոնը 

▪ ամերիկացի փորձագետ Ջեյմս ՄակԳանը 

 

 

5. ԱՄՆ-ի առաջին ուղեղային կենտրոններից է. 

▪ Ռասել Սեյջի հիմնադրամը 

▪ Ապագայի ինստիտուտը 

▪ Հանրային քաղաքականության Ալեգենի ինստիտուտը 

▪ Մանհեթենի ինստիտուտը 

 

6. ԱՄՆ-ի առաջին ուղեղային կենտրոններից է. 

▪ Միջազգային խաղաղության «Քարնեգի» հիմնադրամը 

▪ Կատոնի ինստիտուտը 

▪ «ՌէՆԴ» կորպորացիան 

▪ Ռազմավարական և միջազգային հետազոտությունների 

կենտրոնը 

 

7. Առաջին սերնդի ամերիկյան ուղեղային կենտրոններից է. 

▪ Բրուկինգսի ինստիտուտը 

▪ «Ժառանգություն» հիմնադրամը 

▪ Կատոնի ինստիտուտը 

▪ Հանրային քաղաքականության Ալեգենի ինստիտուտը 

 

8. Երկրորդ սերնդի ամերիկյան ուղեղային կենտրոններից է. 

▪ Բրուկինգսի ինստիտուտը 

▪ «Ժառանգություն» հիմնադրամը 

▪ «ՌԷՆԴ» կորպորացիան 

▪ Մանհեթենի ինստիտուտը 

 

9. Երրորդ սերնդի ամերիկյան ուղեղային կենտրոններից է. 

▪ Բրուկինգսի ինստիտուտը 

▪ «Ժառանգություն» հիմնադրամը 

▪ Պատերազմի, հեղափոխության ու խաղաղության Հուվերի 

ինստիտուտը 

▪ «ՌԷՆԴ» կորպորացիան 

 

10. Չորրորդ սերնդի ամերիկյան ուղեղային կենտրոններից է. 

▪ «Ժառանգություն» հիմնադրամը 

▪ Պատերազմի, հեղափոխության ու խաղաղության Հուվերի 

ինստիտուտը 

▪ «ՌԷՆԴ»  կորպորացիան 

▪ Մանհեթենի ինստիտուտը 
 

11. Հինգերորդ սերնդի ուղեղային կենտրոնների առաջացման 

հիմնական նախադրյալն է. 

▪ համացանցի ստեղծումը 

▪ Առաջին համաշխարհային պատերազմը 

▪ համաշխարհային ֆինանսատնտեսական ճգնաժամերը 

▪ միջազգային ահաբեկչության սպառնալիքը 
 

12. Ամերիկյան ուղեղային կենտրոն չէ. 

▪ «Ժառանգություն» հիմնադրամը 

▪ Պատերազմի, հեղափոխության ու խաղաղության Հուվերի 

ինստիտուտը 

▪ «ՌԷՆԴ»  կորպորացիան 

▪ «Չաթըմ Հաուսը» 
 

13. Չորրորդ սերնդի ամերիկյան ուղեղային կենտրոններից է. 

▪ «Ժառանգություն» հիմնադրամը 

▪ Պատերազմի, հեղափոխության ու խաղաղության Հուվերի 

ինստիտուտը 

▪ «ՌԷՆԴ»  կորպորացիան 

▪ «Էմնեսթի Ինթերնեշնլը» 

 

14. Ուղեղային կենտրոնի բնութագրական հատկանիշներից չէ. 

▪ գործում է ժամանակավոր հիմունքներով 

▪ մշտական սկզբունքով գործող հաստատություն է 

▪ կատարում է կիրառական հետազոտություններ 

▪ գործունեությունը կրում է միջգիտակարգային բնույթ 

15. Ուղեղային կենտրոնների գործունեության նպատակներից չէ. 



 172 

▪ բժշկական հետազոտություններով զբաղվելը 

▪ հիմնախնդիրների և դրանց լուծման ուղիների վերաբերյալ 

հետազոտությունների անցկացումը 

▪ որպես որոշումների ընդունմանն անհրաժեշտ տեղեկատ-

վության այլընտրանքային աղբյուր հանդես գալը 

▪ պետական պաշտոնյաներին ընթացիկ քաղաքական հիմ-

նախնդիրների շուրջ խորհրդատվությունների ու երաշխա-

վորությունների տրամադրումը 

 

16. Ուղեղային կենտրոնների գործունեության նպատակներից չէ. 

▪ աստղագիտական դիտարկումներ կատարելը 

▪ կառավարության ծրագրերի անկախ գնահատումը 

▪ գաղափարների փոխանակումը հեշտացնող գործառույթը  

▪ ԶԼՄ-ներին քաղաքականության ու քաղաքական իրադար-

ձությունների վերաբերյալ փորձագիտական մեկնաբանու-

թյուններ տալը 

 

17. Ուղեղային կենտրոնների գործունեության նպատակներից չէ. 

▪ հնագիտական աշխատանքների կազմակերպումը 

▪ հիմնախնդիրների և դրանց լուծման ուղիների վերաբերյալ 

կիրառական հետազոտությունների անցկացումը 

▪ որպես որոշումների ընդունմանն անհրաժեշտ տեղեկատ-

վության այլընտրանքային աղբյուր հանդես գալը 

▪ նախկին քաղաքական գործիչների/պետական պաշտոնյա-

ների համար պահուստային աշխատավայրը 

 

 

18. Ուղեղային կենտրոնների գործունեության նպատակներից չէ. 

▪ քիմիական լաբորատորիաների արդիականացման եղա-

նակների ուսումնասիրությունը 

▪ նոր գաղափարների գեներացումը և խնդիրների լուծման ոչ 

ստանդարտ տարբերակների առաջադրումը 

▪ կառավարության ծրագրերի անկախ գնահատումը 

▪ գաղափարների փոխանակումը հեշտացնող գործառույթը  

 

19. Ուղեղային կենտրոնի հատկանիշ չէ. 

▪ պատասխանատվություն է կրում կառավարության որո-

շումների համար 

▪ մասնագիտացված է քաղաքական ոլորտի վերաբերյալ 

հանրային կարևոր որոշումների արտադրության, գաղա-

փարների, երաշխավորությունների (recommendations) 

մշակման, խորհրդատվական ծառայությունների մատուց-

ման, վերլուծությունների անցկացման ուղղությամբ 

▪ հիմնական գործունեությունը չի սահմանափակվում կրթա-

կան ծառայությունների մատուցմամբ 

▪ ծառայում է հանրության շահերին, բացահայտ կամ ոչ բա-

ցահայտ նպատակը հանրային բարիքի արտադրությունն է 

 

20. Ուղեղային կենտրոնի հատկանիշ չէ. 

▪ զբաղվում է միայն կրթական ծառայությունների մատուց-

մամբ 

▪ գործում է մշտական հիմունքներով 

▪ համակարգային վերլուծության արդյունքներն ինքնատիպ 

գաղափարների ձևով մատուցվում են քաղաքական գործիչ-

ներին և հանրությանը, հետազոտությունները համաձայ-

նեցվում են որոշումների ընդունման համար պատասխա-

նատու անձանց  պահանջներին 

▪ պատասխանատվություն չի կրում կառավարության գոր-

ծունեության համար 

 

21. Ուղեղային կենտրոնի հատկանիշ չէ. 

▪ գործում է ժամանակավոր հիմունքներով 

▪ պատասխանատվություն չի կրում կառավարության գոր-

ծունեության համար 

▪ ձգտում է անկախության՝ մասնավոր շահերից, սեփական 

օրակարգի ընտրության մեջ, իր հետազոտությունների 

շրջանակներում պահպանում է ազատությունը 

▪ հիմնական գործունեությունը չի սահմանափակվում կրթա-

կան ծառայությունների մատուցմամբ 

 

22. Ուղեղային կենտրոնի հատկանիշ չէ. 

▪ կատարում է միայն ակադեմիական բնույթի հետազոտու-

թյուններ 

▪ գործում է մշտական հիմունքներով 

▪ հիմնական գործունեությունը չի սահմանափակվում կրթա-

կան ծառայությունների մատուցմամբ 

▪ ծառայում է հանրության շահերին, բացահայտ կամ ոչ բա-

ցահայտ նպատակը հանրային բարիքի արտադրությունն է 

 

23. Ուղեղային կենտրոնների հիմնական գործառույթներն են. 

▪ հետազոտական, կրթական, հաղորդակցային 

▪ մեթոդաբանական, աշխարհայացքային, իմացաբանական 

▪ ճանաչողական, տեսական, գործնական 

▪ տեսական, գործնական, գեղարվեստական 

 

24. Ըստ հետազոտվող թեմաների ընդգրկման` ուղեղային կենտ-

րոնները լինում են. 

▪ գլոբալ, ներպետական և նեղ մասնագիտացված 

▪ օրենսդիր, գործադիր, դատական 

▪ ակադեմիական, պայմանագրային, գաղափարայնացված, 

կուսակցապատկան 

▪ քաղաքականապես գաղափարայնացված և քաղաքականա-

պես անկախ 
 

25. Ըստ քաղաքական կողմնորոշման` ուղեղային կենտրոնները 

լինում են. 

▪ քաղաքականապես գաղափարայնացված և քաղաքականա-

պես անկախ 

▪ գոյաբանական, հոգեբանական, տեսական 

▪ մեթոդաբանական, աշխարհայացքային, իմացաբանական 

▪ գլոբալ, ներպետական և նեղ մասնագիտացած 
 

26. Ըստ նպատակների, արտադրանքի, ֆինանսավորման աղբ-

յուրների` ուղեղային կենտրոնները լինում են. 

▪ քաղաքականապես գաղափարայնացված և քաղաքականա-

պես անկախ 

▪ ակադեմիական, պայմանագրային, գաղափարայնացված, 

կուսակցապատկան 

▪ մեթոդաբանական, աշխարհայացքային, իմացաբանական 

▪ գլոբալ, ներպետական և նեղ մասնագիտացած 
 

27. Ուղեղային կենտրոնների միջև համագործակցության ձև է. 

▪ ցանցը 

▪ ֆիրման 

▪ կառավարությունը 

▪ պետությունը 
 

28. Հանրային քաղաքականության սուբյեկտներն են. 

▪ դերակատարները 

▪ գործողությունները 

▪ շարժառիթները 

▪ ընկալումները 

29. Ուղեղային կենտրոնների հետազոտական մեթոդ չէ. 

▪ համաժամանակայինը 

▪ սցենարների գրմանը 

▪ դելֆին 

▪ ֆորսայթը 
 

30. Ուղեղային կենտրոնների հետազոտական մեթոդ չէ. 

▪ իմացաբանականը 

▪ մշտադիտարկումը 

▪ ռազմավարական խաղերը 

▪ միտումների արտարկումը 

 

31. Ուղեղային կենտրոնների գործառութային ակտիվության 

ոլորտներից չեն. 

▪ քաղաքական պլանավորումը 

▪ կորպորատիվ խորհրդատվությունները 

▪ լուսավորությունը և կրթությունը 

▪ գենետիկ հետազոտությունները 

 

32. Ուղեղային կենտրոնների գործունեության արդյունավետու-

թյան չափանիշներից չէ. 

▪ մայրաքաղաքում կամ պետության գլխավոր քաղաքներում 

կենտրոնի մասնաճյուղերի առկայությունը 

▪ մասնակցությունն ու ներգրավվածությունը պետական քա-

ղաքականության իրականացման գործընթացում որպես 

խորհրդականներ, վերլուծաբաններ 

▪ հասարակայնորեն նշանակալի հիմնախնդիրների լուծման 

հանդեպ կառավարության ուշադրության գրավման աստի-

ճանը 

▪ քաղաքականության այս կամ այն ոլորտում իշխանության 

մարմինների կողմից իրականացման համար ընդունված 

որոշակի երաշխավորությունները 

33. Ըստ գաղափարախոսական ոլորտի որևէ բևեռի հարելու 

սկզբունքի` ԱՄՆ-ի ուղեղային կենտրոնների խումբ չէ. 

▪ ձախակողմյանը 

▪ կենտրոնամետը 

▪ պահպանողականը 

▪ լիբերալը 

34. ԱՄՆ-ի ուղեղային կենտրոնների հիմնական թեմաներից չէ. 

▪ աստղագիտությունը 

▪ առողջապահության ոլորտի քաղաքականությունը 

▪ շրջակա միջավայրի պաշտպանությունը 

▪ միջազգային հարաբերությունները 

 

35. ԱՄՆ-ի ուղեղային կենտրոնների հիմնական թեմաներից չէ. 

▪ նանոտեխնոլոգիաները 

▪ տնտեսական քաղաքականությունը 

▪ տարրական և միջին դպրոցը 

▪ քաղաքականությունը 

 

36. Եվրոպայի ուղեղային կենտրոնների հետազոտական թեմա-

ներից չէ. 

▪ քաղցկեղի կանխարգելումը 

▪ սոցիալական քաղաքականությունը 

▪ անվտանգությունը և պաշտպանությունը 

▪ շրջակա միջավայրը 

 

37. Եվրոպայի ուղեղային կենտրոնների հետազոտական թեմա-

ներից չէ. 

▪ նոր աստղերի հայտնաբերման հնարավորությունը 

▪ Եվրամիության ընդլայնումը 

▪ առևտրային քաղաքականությունը 

▪ մշակույթը և կրթությունը 

 

38. Ուղեղային կենտրոնների թվով աշխարհում առաջատար եր-

կիր է. 

▪ Միացյալ Թագավորությունը 

▪ ԱՄՆ-ն 

▪ Չինաստանը 

▪ Գերմանիան 

39. Ուղեղային կենտրոնների թվով աշխարհում երկրորդ երկիրն 

է. 

▪ Միացյալ Թագավորությունը 

▪ ԱՄՆ-ն  

▪ Չինաստանը 

▪ Գերմանիան 

 

40. Ուղեղային կենտրոնների թվով աշխարհում երրորդ երկիրն է. 

▪ Միացյալ Թագավորությունը 

▪ ԱՄՆ-ն 

▪ Չինաստանը 

▪ Գերմանիան  

 

41. 1990-1991 թթ. ՀՀ-ում նոր ուղեղային կենտրոնների առաջաց-

ման պատճառ չէ. 

▪ գիտության պետական ֆինանսավորման նվազումը 

▪ կառավարման միակուսակցական համակարգը 

▪ սեփականաշնորհումից հետո քաղաքական նոր դերակա-

տարի` բիզնես-կառույցների առաջացումը 

▪ ընդհանուր հետազոտական հարթակ զբաղեցնող վերլուծա-

կան կենտրոնների միջև մրցակցությունը 

42. Հայաստանյան ուղեղային կենտրոնների խումբ չէ. 

▪ քաղաքայինը 

▪ պետականը 

▪ մասնավորը 

▪ բուհականը 

 

43. Հայաստանյան պետական ուղեղային կենտրոն չէ. 

▪ Կովկասի ինստիտուտը 

▪ «Նորավանք» ԳԿՀ-ն 

▪ Պաշտպանական ազգային հետազոտական համալսարանը 

▪ ՀՀ նախագահի աշխատակազմի հանրային կապերի և 

տեղեկատվության կենտրոնը 

 

44. Հայաստանյան բուհական ուղեղային կենտրոն չէ. 

▪ Հետազոտական ռեսուրսների կովկասյան կենտրոն-Հայաս-

տանը 

▪ ԵՊՀ Եվրոպական հետազոտությունների կենտրոնը 

▪ ՀՊՏՀ «Ամբերդ» հետազոտական կենտրոնը 

▪ ՀՌՀ Ազգային անվտանգության ոլորտում ռազմավարական 

հետազոտությունների լաբորատորիան 

 

45. Հայաստանյան մասնավոր ուղեղային կենտրոն չէ. 

▪ ԵՊՀ Քաղաքակրթական և մշակութային հետազոտություն-

ների կենտրոնը 

▪ Տարածաշրջանային հետազոտությունների կենտրոնը 

▪ «Մոդուս Վիվենդի» կենտրոնը 

▪ Ռազմավարական և ազգային հետազոտությունների հայ-

կական կենտրոնը 

 

46. Հայաստանյան մասնավոր ուղեղային կենտրոն չէ. 

▪ ԵՊՀ Ռազմավարական հետազոտությունների գիտահետա-

զոտական լաբորատորիան 

▪ «Այլընտրանք» հետազոտական կենտրոնը 

▪ «Մարդկային զարգացման միջազգային կենտրոն» վերլու-

ծական կենտրոնը 

▪ Միջազգային և անվտանգության հարցերի հայկական ինս-

տիտուտը 

 

47. Հայաստանում միջազգային կազմակերպությունների մասնա-

ճյուղերից չէ. 

▪ Միջազգային և անվտանգության հարցերի հայկական 

ինստիտուտը 

▪ Բաց հասարակության հիմնադրամներ – Հայաստանը 

▪ Հետազոտական ռեսուրսների կովկասյան կենտրոն – 

Հայաստանը 

▪ «Եվրասիա» համագործակցության հիմնադրամը 

 

48. Հայաստանյան ուղեղային կենտրոն չէ. 

▪ ԲՐՅՈՒԳԵԼԸ 

▪ «Արար» քաղաքակրթական հետազոտությունների հիմնա-

դրամը 

▪ «Եփրատ» մերձավորարևելյան ուսումնասիրությունների 

կենտրոնը 

▪ «Կոմպաս» գիտահետազոտական, կրթական և խորհրդա-

տվական կենտրոն ՀԿ-ն 

 

49. Հայաստանյան ուղեղային կենտրոն չէ. 

▪ «Կոնրադ Ադենաուեր» հիմնադրամը 

▪ «Տնտեսական զարգացման և հետազոտությունների 

կենտրոն» ՀԿ-ն 

▪ Քաղաքական և միջազգային հետազոտությունների հայկա-

կան կենտրոնը 

▪ «Քաղաքացիական հասարակության և տարածաշրջանային 

առաջընթացի ինստիտուտ» ՀԿ-ն 

50. Հայաստանյան ուղեղային կենտրոն չէ. 

▪ «Նոր Եվրոպա» կենտրոնը 

▪ «Միջմշակութային ուսումնասիրությունների ուսուցման և 

երկխոսության միջազգային կենտրոն» ՀԿ-ն  

▪ «Այ Փի Էս Սի» քաղաքական և սոցիոլոգիական խորհրդա-

տվությունների ինստիտուտը 

▪ «Արարատ» ռազմավարական հետազոտությունների ինս-

տիտուտը 

51. Հայաստանյան ուղեղային կենտրոն չէ. 

▪ Քաղաքական կառավարման զարգացման եվրոպական 

կենտրոնը 

▪ «Նոր սոցիալական հետազոտությունների ինստիտուտ» ՀԿ-

ն 

▪ «Ռեգիոն» հետազոտական կենտրոն ՀԿ-ն 

▪ «Սոցիոսկոպ» հասարակական ուսումնասիրությունների և 

խորհրդատվության կենտրոնը 

 

52. Հայաստանյան ուղեղային կենտրոն չէ. 

▪ «Ժառանգություն» հիմնադրամը 

▪ «Արար» քաղաքակրթական հետազոտությունների հիմնա-

դրամը 

▪ «Եփրատ» մերձավորարևելյան ուսումնասիրությունների 

կենտրոնը 

▪ «Կոմպաս» գիտահետազոտական, կրթական և խորհրդատ-

վական կենտրոն ՀԿ-ն 

ՎԱՐԴԱՆ ԱԹՈՅԱՆ 

ՀՊՏՀ իրավագիտության և քաղաքագիտության ամբիոնի դոցենտ, 

տնտեսագիտության թեկնածու 

ՍՈՖՅԱ ՕՀԱՆՅԱՆ 

ՀՊՏՀ փիլիսոփայության և հայոց պատմության ամբիոնի դոցենտ, 

փիլիսոփայական գիտությունների թեկնածու 

